
ᐃᓗᓕᓕᒫᖏᓐᓂ ᐃᓚᖓᑦ 1: ᑕᒪᕐᒥᒃ ᑕᑯᓪᓗᒋᑦ  

1.1 ᐊᐅᓚᑦᑎᔨᓄᑦ ᑐᕌᖓᔪᑦ ᓇᐃᓈᖅᑕᐅᓯᒪᔪᑦ  

ᓯᕗᓪᓕᖅᐹᑦ ᐅᖃᐅᓯᒃᓴᐃᑦ 

ᐃᓗᓕᖏᑦ 35-ᒦᑦᑐᑦ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᒪᓕᒐᐃᑦ ᒪᓕᒐᖃᕐᒪᑕ ᒪᓕᒐᓕᐅᕐᕕᒃᑯᓐᓂᒃ ᐅᕝᕙᓗᓐᓃᑦ 

ᑲᑎᒪᔨᕋᓛᖑᑲᐃᓐᓇᖅᑐᓂ ᒪᓕᒐᓕᐅᕐᕕᖕᒥ, ᕿᒥᕐᕈᐊᖃᑦᑕᕆᐊᖃᕐᓂᖏᓐᓂᒃ ᒪᓕᒐᕐᓂᒃ “ᑲᑎᒪᓂᐅᓂᐊᖅᑐᒥ, ᑭᖑᓂᐊᓂ ᑎᓯᐱᕆ 

31, 2007−ᖑᓕᖅᐸᑦ ᐊᒻᒪᓗ ᑭᖑᓂᐊᓂ ᑲᑎᒪᓂᐅᔪᒫᕐᒥᔪᒥ ᐊᑐᐊᓂᓚᐅᖅᑎᓪᓗᒍ ᑕᓪᓕᒪᖓᑦ ᓇᓪᓕᐅᑎᕕᖓᑦ ᑕᐃᔅᓱᒪᖓᑦ 

ᐅᓪᓗᕐᒥᒃ”. ᒪᓕᒃᑕᐅᓪᓗᑎᒃ ᑖᒃᑯᐊ ᒪᓕᒐᐃᑦ ᒪᓕᒃᑕᐅᔭᕆᐊᖃᕐᓂᖏᑦ, 16−ᒋᔭᐅᔪᑦ ᒪᓕᒐᓕᐅᖅᑏᑦ ᐊᖏᕈᑎᖃᓚᐅᖅᐳᑦ 

ᐱᖁᔨᕗᖔᕈᒻᒥᒃ ᕕᕗᐊᕆ 11, 2009ᕝᓐ−ᒥ ᑐᓂᕐᕈᑕᐅᖁᓪᓗᒋᑦ ᕿᒥᕐᕈᐊᖅᑕᐅᓂᖏᑦ ᐃᓗᓕᖏᑦ ᐊᒻᒪᓗ ᐊᐅᓚᑕᐅᓂᕆᔭᖏᑦ 

ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᑲᑎᒪᔨᕋᓛᖑᐃᓐᓇᖅᑐᓄᑦ ᒐᕙᒪᒃᑯᑦ ᐊᐅᓚᑕᖏᓐᓄᑦ (ᑲᑎᒪᔨᕋᓛᑦ).  

ᖃᓄᖅ ᐱᒋᐊᖓᓚᐅᖅᓯᒪᖕᒪᖔᑕ 

14-ᒋᔭᐅᓚᐅᖅᑐᑦ ᒪᓕᒐᓕᐅᖅᑏᑦ ᐱᒋᐊᖅᑎᑦᑎᓚᐅᖅᓯᒪᔪᑦ ᑲᑎᒪᔨᕋᓛᖑᑲᐃᓐᓇᖅᑐᓂᒃ ᕿᒥᕐᕈᐊᖅᑎᐅᓂᕐᒧᑦ ᐃᓕᑕᕆᔭᐅᓯᒪᔪᓂᒃ 

ᐅᖃᐅᓯᕐᓄᑦ ᒪᓕᒐᕐᓂᒃ 2001-ᖑᑎᓪᓗᒍ. ᑖᒃᑯᐊ ᑲᑎᒪᔨᕋᓛᖑᑲᐃᓐᓇᖅᑐᑦ ᓴᕿᑦᑎᓚᐅᖅᑐᑦ ᑕᒪᐃᓐᓂᒃ ᑭᖑᓪᓕᖅᐹᕐᓂᒃ 

ᐅᓂᒃᑳᓕᐊᒥᓂᒃ 2003-ᖑᑎᓪᓗᒍ. ᐅᓂᒃᑳᓕᐊᑦ ᓇᓗᓇᐃᖅᓯᓯᒪᔪᑦ 65-ᓂᒃ ᐊᑐᓕᖁᔭᐅᓯᒪᔪᓂᒃ ᐊᒻᒪᓗ 

ᐃᓱᒪᒃᓴᖅᓯᐅᕈᑕᐅᖁᔭᐅᓪᓗᑎᒃ ᐊᑐᓕᖅᑎᑕᐅᓂᖏᑦ ᖃᖓᒃᑯᓪᓗ ᐱᒋᐊᕐᕕᖃᕋᔭᕐᒪᖔᑕ ᐊᑐᓕᕐᕕᖏᓐᓂᒃ ᑕᐃᒃᑯᐊ 

ᐊᑐᓕᖁᔭᓕᐊᕆᔭᐅᓯᒪᔪᑦ. ᓄᓇᑦᓯᐊᑉ ᒐᕙᒪᒃᑯᖏᑦ ᓴᕿᑦᑎᑦᑎᓚᐅᖅᑐᑦ ᑭᐅᔾᔪᑎᒃᓴᒥᓂᒃ ᑕᐃᒃᑯᓄᖓ ᐅᓂᒃᑲᓕᐊᖑᓚᐅᖅᑐᑦ 

2003-ᖑᑎᓪᓗᖑ.  

ᐋᕿᒋᐊᖅᑕᐅᓂᖏᑦ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᒪᓕᒐᐃᑦ ᑲᔪᓯᑎᑕᐅᓚᐅᖅᑐᑦ ᑭᖑᓪᓕᕐᒥ ᑲᑎᒪᓂᖏᓐᓂᒃ 14−ᒋᔭᐅᔪᑦ 

ᒪᓕᒐᓕᐅᖅᑎᓄᑦ. ᑕᐃᒃᑯᐊ ᐊᓯᔾᔨᖅᑕᐅᔪᑦ ᓴᕿᑎᑦᑎᒪᐅᖅᑐᑦ ᓄᓇᖃᖄᖅᑐᑦ ᐅᖃᐅᓯᖏᓐᓂᒃ ᐆᒻᒪᖅᑎᑦᑎᒋᐊᒃᑲᓐᓂᕐᓂᕐᒧᑦ 

ᑲᑎᒪᔨᓂᒃ, ᐊᒻᒪᓗ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᓕᕆᓂᕐᒧᑦ ᑲᑎᒪᔨᓂᒃ, ᐊᒻᒪᓗ ᓄᑖᕐᓂᒃ ᐱᓕᕆᐊᒃᓴᖏᓐᓂᒃ ᐅᖃᐅᓯᓕᕆᓂᕐᒧᑦ 

ᑲᒥᓯᓇᐅᑉ ᒥᓂᔅᑕᖓᑕᓗ. ᒪᓕᒐᐃᑦ ᒪᓕᒐᖃᖅᐳᑦ ᕿᒥᕐᕈᐊᖅᑕᐅᒃᑲᓐᓂᕆᐊᖃᕐᓂᖏᓐᓂᒃ ᑕᓪᓕᒪᑦ ᐊᕐᕋᒍᐃᑦ ᐊᓂᒍᓚᐅᖅᑎᓪᓗᒋᑦ.  

ᑲᑎᒪᔨᕋᓛᖑᑲᐃᓐᓇᖅᑐᑦ ᕿᒥᕐᕈᐊᕐᓂᖏᑦ ᑕᒪᒃᑭᑦᑎᐊᓚᐅᕐᒪᑕ ᖃᐅᔨᓴᖅᑕᒥᓂᒃ ᐊᒻᒪᓗ ᐊᖏᔪᒻᒪᕆᖕᓂᒃ ᖃᓄᖅ 

ᐱᒋᐊᖓᓚᐅᖅᓯᒪᖕᒪᖔᖓ ᖃᐅᔨᓴᖅᑕᐅᓂᕕᓂᖏᓐᓂᒃ ᐃᓅᐃᑦ/ᐅᖃᐅᓯᖏᓪᓗ ᐱᔾᔪᑕᐅᓪᓗᑎᒃ ᐅᖃᐅᓰᑦ 

ᐊᑐᖅᑕᐅᖏᓐᓇᕆᐊᖃᕐᓂᖏᓐᓄᑦ ᐊᒻᒪᓗ ᐆᒻᒪᖅᑎᑕᐅᒃᑲᓐᓂᕆᐊᖃᕐᓂᖏᓐᓄᑦ. ᖃᐅᔨᔭᖏᑦ ᑲᑎᒪᔨᕋᓛᑦ ᕿᒥᕐᕈᐊᖅᑕᐅᓂᖏᓐᓂ 

ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᒪᓕᒐᐃᑦ ᓱᓕ ᐊᑐᑎᖃᒻᒪᕆᒃᐳᑦ ᐊᒻᒪᓗ ᐊᑐᕈᓐᓇᖅᓱᑎᒃ, ᑕᐃᒃᑯᓅᓇᓗ ᑖᒃᑯᐊ ᑕᓪᓕᒪᓄᑦ 

ᐊᕐᕋᒍᓄᑦ ᕿᒥᕐᕈᐊᖅᑕᐅᓂᖏᑦ ᑕᐅᑐᖕᓂᖅᓴᐅᔪᓐᓇᖅᓱᑎᒃ ᒪᓕᖁᔭᐅᓯᒪᔪᓂᒃ ᐃᓗᐊᓃᑦᑐᓂᒃ ᒪᓕᒐᒻᒪᕇᑦ.  

2008-2009−ᒥ ᕿᒥᕐᕈᐊᖅᑏᑦ ᖃᐅᔨᓴᐃᓚᐅᖅᑐᑦ ᒪᑯᓂᖓ:  

 ᐱᕙᓪᓕᐊᓯᒪᖕᒪᖔᑕ ᑕᐃᒪᓐᖓᑦ ᐊᓯᔾᔨᖅᑕᐅᓚᐅᖅᑎᓪᓗᒋᑦ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᒪᓕᒐᐃᑦ 2003−ᒥᒃ; 

 ᒐᕙᒪᒃᑯᑦ ᐊᑐᓕᖅᑎᑦᑎᓲᖑᖕᒪᖔᑕ ᐊᒻᒪᓗ ᐊᐅᓚᑦᑎᔨᐅᑦᑎᐊᖃᑦᑕᕐᒪᖔᑕ ᒪᓕᒐᕐᓂᒃ ᒪᓕᒃᑕᐅᑲᕐᓂᕐᒧᑦ ᐊᒻᒪᓗ 

ᐊᑐᑎᖃᑦᑎᐊᕐᕆᐊᖃᕐᓂᖏᓐᓄᑦ; 

 ᑐᕌᒐᕆᔭᐅᔪᑦ ᐊᒻᒪᓗ ᓴᕿᐅᒪᓕᖁᔭᐅᔪᑦ ᐅᖃᐅᓯᐅᓯᒪᔪᑦ ᓯᕗᓪᓕᖅᐹᕐᒥᒃ ᐅᖃᐅᓯᒃᓴᓂ ᐊᖑᒪᔭᐅᕙᓪᓕᐊᖕᒪᖔᑕ; 

 ᐊᓯᔾᔨᖅᓯᒪᔪᑦ ᖃᓄᐃᓕᐅᖅᑎᐅᓂᖏᑦ ᐊᒻᒪᓗ ᑲᒪᒋᖃᑦᑕᕆᐊᓕᖏᑦ ᒥᓂᔅᑕᐅᑉ ᐊᐅᓚᑦᑎᔨᐅᔫᑉ ᐃᓕᑕᕆᔭᐅᓯᒪᔪᓄᑦ 

ᐅᖃᐅᓯᕐᓄᑦ ᐱᐅᓯᒋᐊᕈᑕᐅᓯᒪᖕᒪᖔᑕ ᐊᐅᓚᑕᐅᓂᖏᓐᓄᑦ ᐊᒻᒪᓗ ᐊᑐᓕᖅᑎᑕᐅᓂᖏᓐᓄᑦ ᒪᓕᒐᐃᑦ; 

 ᐊᓯᔾᔨᖅᓯᒪᔪᑦ ᖃᓄᐃᓕᐅᖅᑎᐅᓂᖏᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐅᓂᕐᓗᒋᐊᖅᑐᕐᕕᐅᖃᑦᑕᕐᓗᓂ 

ᐱᐅᓯᒋᐊᕈᑕᐅᓯᒪᖕᒪᖔᑦ ᐊᑐᓕᖅᑎᑕᐅᓂᖏᓐᓄᑦ ᒪᓕᒐᐃᑦ;  

 ᓄᑖᑦ ᐅᖃᐅᓯᓕᕆᓂᕐᒧᑦ ᑲᑎᒪᔩᑦ ᐊᖑᒪᖃᑦᑕᓚᐅᕐᒪᖔᑕ ᑎᓕᔭᐅᓯᒪᔪᓂᒃ ᐱᓕᕆᐊᓂᒃ ᕿᒥᕐᕈᐊᖃᑦᑕᕆᐊᖃᕐᓂᖏᓐᓂᒃ 

ᐱᔪᓐᓇᐅᑎᒋᔭᐅᔪᓂᒃ, ᖃᓄᐃᓕᖓᓂᖏᓐᓂᒃ, ᐊᒻᒪᓗ ᐊᑐᖅᑕᐅᖃᑦᑕᕐᓂᖏᓐᓂᑦ ᐃᓕᑕᕆᔭᐅᓯᒪᔪᐃᑦ ᐅᖃᐅᓰᑦ; 

 ᓄᓇᖃᖄᖅᑐᑦ ᐅᖃᐅᓯᖏᓐᓂᒃ ᐆᒻᒪᖅᑎᑦᑎᕙᓪᓕᐊᒃᑲᓐᓂᕐᓂᕐᒧᑦ ᑲᑎᒪᔩᑦ ᐱᓕᕆᑦᑎᐊᖅᓯᒪᖕᒪᖔᑕ ᑎᓕᔭᐅᓯᒪᔪᓂᒃ 

ᐊᔭᐅᖅᑎᐅᓂᖏᓐᓂ, ᐊᑐᖅᑕᐅᒃᑲᐃᓇᓱᐊᕐᓂᖏᓐᓂ ᐊᒻᒪᓗ ᐆᒪᔫᑎᑦᑎᓇᓱᐊᕐᓂᖏᓐᓂᒃ ᓄᓇᖃᖃᖅᑐᐃᑦ 

ᐅᖃᐅᓯᑐᖃᖏᓐᓂᒃ.  

 

ᓯᕗᓪᓕᖅᐹᕐᒥ ᐱᓕᕆᐊᒐᕆᒥᒃ, ᑲᑎᒪᔩᕋᒫᑦ ᕿᒥᕐᕈᐊᓚᐅᖅᑐᑦ ᒐᕙᒪᒃᑯᑦ ᐅᓂᒃᑳᖁᑎᖏᓐᓂᒃ, ᐅᖃᐅᓯᓕᕆᓂᕐᒧᑦ 

ᐋᖀᐅᒪᓂᕆᔭᐅᔪᓂᒃ ᐊᓯᖏᓐᓂᒃ ᑲᓇᑕᒥ ᓯᓚᕐᔪᐊᕐᒥᐅᓂᓗ ᒐᕙᒪᐅᔪᓂ ᐊᒻᒪᓗ ᐅᖃᓕᒫᒐᓕᐊᕆᔭᐅᓯᒪᔪᓂᒃ ᐱᔾᔪᑎᖃᖅᑐᓂᒃ 

ᐅᖃᐅᓰᑦ ᐅᓗᕆᐊᓇᖅᑐᒦᓕᕐᓂᖏᓐᓂᒃ ᖃᐅᔨᒪᔭᐅᔪᓐᓃᑐᐃᓐᓇᕆᐊᖃᕐᓂᕐᒧᑦ ᑭᓇᒧᑦ ᐊᒻᒪᓗ ᓴᐳᓐᓂᐊᖅᑕᐅᓯᒪᔾᔪᑎᒃᓴᖏᑦ. 

ᑕᒡᕙᓂ ᐱᓕᕆᓂᖏᓐᓂ ᐃᓄᖕᓂᒃ ᐊᒻᒥᓱᒻᒪᕆᖕᓂᒃ ᑐᑭᓯᓂᐊᕐᕕᖃᓚᐅᖅᐳᑦ ᐃᓚᒋᔭᐅᔪᓂᒡᓗ ᐊᓯᖏᓐᓂᒃ, ᐃᓚᐅᑎᑕᐅᓪᓗᑎᒡᓗ 

ᓄᓇᖃᖄᖅᑐᑦ ᐅᖃᐅᓯᑐᖃᖏᓐᓂᒃ ᐊᑐᖅᓱᑎᒃ ᐱᓕᕆᔨᐅᕙᒃᑐᑦ, ᖃᐅᔨᒪᔨᑕᕆᔭᐅᔪᑦ, ᐊᒻᒪᓗ ᓄᓇᓕᖕᓂ ᐅᖃᐅᓯᖃᑎᒌᒃᑐᑦ ᑎᒦᑦ. 

ᑲᑎᒪᔨᕋᓛᑦ ᐱᕕᒃᓴᖃᖅᑎᑦᑎᑲᓐᓂᓚᐅᕐᒥᔪᑦ ᐃᓄᓕᒫᓂᒃ ᐅᖃᕐᕈᓐᓇᖅᑎᑦᑎᓂᖅ ᐃᓚᖃᖅᓱᑎᒃ ᐊᐱᖁᑎᒃᓴᓂᒃ 

ᓴᕿᑎᑕᐅᓯᒪᓚᐅᖅᑐᓂᒃ ᒪᓕᒐᓕᐅᕐᕕᐅᑉ ᑕᑯᓂᐊᕐᕕᖓᓐᓂ ᐊᒻᒪᓗ ᑎᑎᖃᑰᖅᑐᓂᒃ ᐅᖃᐅᓯᒃᓴᓂᒃ ᖃᐃᑦᑎᕕᒃᓴᐅᓪᓗᑎᒃ.  

 

ᑲᑎᒪᔨᕋᓛᑦ ᐋᕿᒃᓱᐃᓯᒪᓚᐅᖅᑐᑦ ᖃᐅᔨᒪᔨᖃᕐᓂᐊᕐᓂᖅ ᓈᓚᒋᐊᖅᑐᖅᓯᒪᓂᖏᓐᓂ ᐃᓄᓕᒫᑦ ᑲᑎᒪᑎᑕᐅᓂᖏᓐᓂ ᑲᑎᒪᔨᕋᓛᓄᑦ 

ᑲᑎᒪᓂᖏᓐᓂ ᖃᐃᖁᔭᐅᓯᒪᓪᓗᓂᓗ ᒥᓂᔅᑕᖓᑦ ᑲᒪᔨᐅᔪᖅ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ, ᐅᖃᐅᓯᓕᕆᓂᕐᒧᑦ ᑲᒥᓯᓇᖓᑦ 

ᓄᓇᑦᓯᐊᕐᒧᑦ, ᓄᓇᖃᖄᖅᑐᑦ ᐅᖃᐅᓯᖏᑦ ᐆᒻᒪᖅᑎᑕᐅᒃᑲᓐᓂᕐᓂᖏᓐᓄᑦ ᑲᑎᒪᔩᑦ ᐊᒻᒪᓗ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᑲᑎᒪᔨᖏᑦ, 

ᓄᓇᑦᓯᐊᕐᒥ ᓈᓴᐃᔩᑦ ᐃᓄᖁᑎᒥᓂᒃ, ᐅᐃᕖᑦ ᑲᑐᔾᔨᖃᑎᒌᒃᑯᖏᑦ ᐊᒻᒪᓗ ᓄᓇᑦᓯᐊᕐᒥ ᐅᖃᓕᒫᕈᓐᓇᕐᓂᓕᕆᔩᑦ ᑲᑎᒪᔨᖏᑦ.  

ᑲᑎᒪᔨᕋᓛᑦ ᓴᕿᑦᑎᓚᐅᖅᑐᑦ “ᐅᓂᒃᑳᓕᐊᕆᔭᐅᑲᐃᓐᓇᖅᑐᓂᒃ ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ 

ᒪᓕᒐᐃᑦ 2008−2009-ᒥ” ᒪᓕᒃᑕᐅᓪᓗᑎᒃ ᐃᓗᓕᖏᑦ 35(1)−ᒦᑦᑐᑦ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᒪᓕᒐᕐᓃᑦᑐᑦ 

ᒪᓕᒐᓕᐅᕐᕕᖕᒧᑦ ᓄᓇᑦᓯᐊᕐᒥ ᐊᒃᑐᐱᕆ 16, 2009-ᒥ.  

  



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

ᖃᓄᖅ ᑐᓴᓚᐅᕐᒪᖔᑦ ᑲᑎᒪᔨᕋᓛᑦ ᐃᓄᓕᒫᖅᓯᐅᑎᓂ, ᐃᓚᒋᔭᐅᔪᓂ, ᐊᒻᒪᓗ 

ᖃᐅᔨᒪᓂᖃᖅᑐᓂᒃ 

ᐃᓄᐃᑦ ᐃᓱᒪᓘᑎᖃᒻᒪᕆᖕᒪᑕ ᐅᓗᕆᐊᓇᖅᑐᒦᓐᓂᖏᓐᓂᒃ ᓄᓇᖃᖄᖅᑐᑦ ᐅᖃᐅᓯᖏᑦ ᓄᓇᑦᓯᐊᕐᒥ. ᐃᓱᒪᓘᑎᖃᖅᐳᑦ 

ᐅᖃᕈᓐᓇᕐᓂᐊᕐᒪᖔᑕ ᐃᓄᐃᑦ ᐅᖃᐅᓯᑐᖃᕐᒥᓂᒃ ᐊᒻᒪᓗ ᖃᓄᖅ ᐆᒪᑎᑕᐅᖏᓐᓇᕈᓐᓇᕐᒪᖔᑦᑕ ᐅᖃᐅᓯᖏᑦ ᖃᐅᑕᒫᖅ 

ᐊᑐᖅᑕᐅᓗᑎᒃ. ᖃᐅᔨᒪᓂᖃᖅᑐᒻᒪᕆᐅᕗᑦ ᐊᑕᓂᖏᓐᓂᒃ ᐅᖃᕈᓐᓇᑦᑎᐊᕐᓂᖅ ᐃᓕᖅᑯᓯᑐᖃᕐᒧᑦ ᑭᓇᐅᓂᕐᒧᑦ ᐊᒻᒪᓗ ᑕᒪᓐᓇ 

ᐅᖃᐅᓯᖅ ᔭᒐᐃᔭᐅᓯᒪᓂᖓ ᐅᑎᕈᓐᓇᐃᓕᓇᖅᑐᒥᒃ ᐊᒃᑐᐃᓂᖃᓲᖑᕗᖅ ᐃᓕᖅᑯᓯᕆᔭᐅᔪᓄᑦ ᐊᒻᒪᓗ ᑭᓇᒃᑰᓂᖏᓐᓄᑦ 

ᖃᐅᔨᒪᓂᖅ ᓄᓇᖃᖄᖅᑐᓂ ᓄᓇᑦᓯᐊᕐᒥ.  

 

ᐃᓐᓇᑐᖃᐃᑦ ᒪᒃᑯᒃᑐᓪᓗ ᐅᖃᕈᓐᓇᕐᓂᖃᕐᓂᖏᑦ ᐅᖃᐅᓯᑐᖃᕐᒥᓂᒃ ᐊᒻᒪᓗ ᐃᓕᖅᑯᓯᑐᖃᕐᒥᓂᒃ ᖃᐅᔨᒪᓂᖏᑦ ᑕᐃᒪᖓᑦ 

ᐅᖓᓯᒃᓯᕙᓪᓕᐊᑐᐃᓐᓇᕐᒪᑦ ᖃᐅᔨᒪᔭᐅᓯᒪᔪᓂ. ᐃᓐᓇᑐᖃᐃᑦ ᐅᓂᒃᑳᖃᑦᑕᖅᑐᑦ ᑕᒪᓐᓇ ᓱᕋᒃᓯᒪᓂᖓᓄᑦ 

ᑐᑭᓯᐅᒪᖃᑦᑕᐅᖏᑦᑎᐊᒻᒪᕆᒍᑕᐅᓕᖅᑐᖅ ᐱᔾᔪᑕᐅᓪᓗᑎᒃ ᐃᕐᖑᑕᕆᔭᐅᔪᑦ ᕿᑐᖏᐅᖅᑕᐅᓯᒪᔪᑦ ᐅᖃᐅᓯᑐᖃᕐᒥᓂᒃ 

ᐅᖃᕈᓐᓇᐃᓕᓯᒪᖕᒪᑕ. ᐃᓄᐃᑦᑕᐅᖅ ᓴᐱᓕᖅᓯᒪᔪᑦ ᖁᔭᓐᓈᖅᓯᒪᓕᖅᓱᑎᒡᓗ ᐅᓂᒃᑳᑦᑎᐊᕈᓐᓇᖃᑦᑕᖏᓐᓂᖏᓐᓄᑦ ᒐᕙᒪᒃᑯᑦ 

ᐱᓂᕆᐊᓂᕋᖅᓯᒪᔭᕋᓗᐊᒥᓂᒃ ᐱᔾᔪᑎᖃᖅᑐᓂᒃ ᐃᓕᑕᕆᔭᐅᓯᒪᔪᓂᒃ ᐅᖃᐅᓯᕐᓂᒃ.  

 

ᑐᓵᔨᖃᖃᑦᑕᖏᓐᓂᖏᑦ/ᐅᖃᐅᓯᑐᖃᕐᒥᓂᒃ ᑎᑎᕋᖅᑎᖃᖏᓐᓂᖅ ᐊᓐᓂᐊᖅᑐᓕᕆᓂᕐᒥᒃ ᐊᒻᒪᓗ ᐃᖅᑲᖅᑐᐃᕕᓕᕆᓂᕐᒥᒃ, 

ᓈᒻᒪᖏᓐᓂᖏᓐᓂᒃ ᐃᓕᓐᓂᐊᖅᑎᑕᐅᓯᒪᓂᖏᑦ ᑕᒪᒃᑯᐊ ᑐᓵᔩᑦ ᐊᒻᒪᓗ ᐱᑕᖃᐃᓐᓇᕆᐊᖃᕐᓂᖏᓐᓂᒃ ᐅᖃᐅᓯᓕᕆᓂᕐᒥᒃ 

ᑲᑎᒪᖃᑦᑕᕆᐊᖃᕐᓂᖅ ᐊᒻᒪᓗ ᒪᓕᒐᖃᐅᑦᑎᐊᕆᐊᖃᕐᓂᖏᑦ ᐊᓯᔾᔨᖅᐸᓪᓕᐊᖏᓐᓇᖅᑐᒥ ᐃᓅᓯᐅᓕᖅᑐᒥ ᐅᓪᓗᒥ, 

ᐅᖃᐅᓯᐅᓚᐅᖅᐳᖅ ᑲᑎᒪᔨᕋᓛᓄᑦ, ᑕᒪᐃᓐᓂᑦᑎᐊᖅ ᓄᓇᓕᖕᓂ ᑐᑭᓯᓂᐊᕐᕕᐅᔪᓂ.  

 

ᐃᓚᒋᔭᐅᔪᑦ ᓇᓗᓇᐃᖅᓯᓚᐅᕐᒥᔪᑦ ᓈᒻᒪᖏᓗᐊᖅᑐᒻᒪᕆᐅᖃᑦᑕᕐᓂᖏᓐᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᐱᖅᑯᓯᕆᔭᐅᔪᑦ ᐊᒻᒪᓗ 

ᐃᓕᓐᓂᐊᕐᕕᖕᓂ ᐊᑐᖅᑕᐅᔪᓂ, ᒪᑯᓇᓂ ᓲᕐᓗ ᐆᒃᑐᑎᒋᓗᒍ:  

 ᓄᓇᖃᖄᖅᑐᑦ ᐅᖃᐅᓯᖏᓐᓂᒃ ᐊᑐᖅᑐᓂᒃ ᐃᓕᓐᓂᐊᕈᑎᒃᓴᓕᐊᓂᒃ ᐊᒻᒪ ᐊᑐᓕᖅᑎᑕᐅᓂᖏᑦ ᓱᒃᑲᐃᑦᑐᒻᒪᕆᐅᕗᑦ 

ᑮᓇᐅᔭᖃᖏᓗᐊᖃᑦᑕᐃᓐᓇᖅᓱᑎᒡᓗ; 

 ᐃᓕᓐᓂᐊᖅᑎᑦᑎᖃᑦᑕᕐᓂᖅ 330 ᒥᓂᑦᓯᓂᒃ ᖃᐅᑕᒫᖅ/ᐅᓪᓗᑕᒫᖅ ᐊᑯᓂᐅᖏᓗᐊᕐᒪᑕ, ᐱᓗᐊᖅᑐᒥᒃ ᐊᓯᓕᒫᖏᑦ 

ᐃᓕᓐᓂᐊᖅᑎᑕᐅᔪᑦ ᖃᓪᓗᓇᐅᔭᖅᑐᒥᒃ ᐃᓕᓐᓂᐊᖅᑎᑕᐅᓂᖃᖅᓱᑎᒃ; 

 ᐅᖃᐅᓰᑦ ᐃᓕᓐᓂᐊᖅᑎᑕᐅᓂᖏᓐᓂ ᑲᔪᓯᑎᑕᐅᓲᖑᖏᑦᑐᑦ ᐅᖓᑖᓄᑦ ᐃᓕᓐᓂᐊᓕᓵᖅᑐᐃᑦ ᐳᖅᑐᓂᖏᓐᓂ; 

 ᐅᔾᔨᖅᑐᖅᑕᐅᖏᓗᐊᕐᓂᖏᑦ ᐅᖃᐅᓯᕐᓄᑦ ᐊᑐᖅᑐᒃᓴᐃᑦ ᑮᓇᐅᔭᐃᑦ ᐃᓕᓐᓂᐊᕐᕕᖕᓄᑦ ᐊᑐᖅᑕᐅᒐᓗᐊᕐᒪᖔᑕ 

ᐅᖃᐅᓯᓕᕆᓂᕐᒧᑦ ᐱᓕᕆᐊᒃᓴᓄᑦ; ᐊᒻᒪᓗ 

 ᓈᒻᒪᖏᓗᐊᕐᓂᖏᑦ ᐃᑲᔪᖅᓱᐃᔩᑦ, ᐊᑐᒐᒃᓴᐃᑦ ᑐᕌᖓᔪᑦ ᐊᒻᒪᓗ ᐃᓕᓐᓂᐊᖅᑎᑕᐅᓯᒪᔾᔪᑎᒃᓴᖏᑦ ᓄᓇᖃᖄᖅᑐᑦ 

ᐅᖃᐅᓯᖏᓐᓄᑦ ᐊᒻᒪᓗ ᐃᓕᖅᑯᓯᓕᕆᓂᕐᒧᑦ ᐃᓕᓐᓂᐊᖅᑎᑦᑎᔨᒃᓴᓄᑦ.   

 

ᑕᒪᒃᑯᐊ ᐅᖄᓂᖕᒪᑕ, ᐃᓄᐃᑦ ᐃᓕᑕᖅᓯᓯᒪᓚᐅᕐᒥᔪᑦ ᐃᓚᖓᒍᑦ ᐱᐅᓯᒋᐊᖅᓯᒪᓂᖏᓐᓂᒃ ᓇᐅᒃᑯᑐᐃᓐᓇᖅ, ᓲᕐᓗ ᐆᒃᑎᒋᓗᒍ, 

ᓴᓇᔭᐅᕙᓪᓕᐊᓂᖏᓐᓂ ᓄᓇᖃᖄᖅᑐᓄᑦ ᐅᖃᐅᓯᕐᓂᒃ ᐃᓕᓐᓂᐊᕈᑎᒃᓴᐃᑦ, ᐊᒻᒪᓗ ᐃᓚᖏᓐᓂᒃ ᓯᕗᓪᓕᖅᐹᕐᒥᒃ ᐅᖃᐅᓯᕐᓂᒃ 

ᐅᖃᕆᐅᖅᓴᓂᕐᒧᑦ ᐃᓕᓐᓂᐊᕈᑎᒃᓴᓕᐊᕆᔭᐅᓯᒪᔪᑦ ᐊᑐᒐᒃᓴᓕᐊᖑᓯᒪᓂᖏᓐᓂ. ᑕᒡᕘᓇᑦᓴᐃᓐᓇᖅ ᐅᖃᖃᑕᐅᓚᐅᖅᑐᑦ 

ᐃᓚᐅᓚᐅᖅᑐᓂ ᐅᖃᐃᓐᓇᖃᑦᑕᓚᐅᖅᑐᑦ ᒐᕙᒪᒃᑯᑦ ᐱᒻᒪᕆᐅᑎᑦᑎᒍᑎᒃ ᓄᓇᖃᖄᖅᑐᑦ ᐅᖃᐅᓯᑐᖃᖏᓐᓂᒃ 



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

ᐆᒻᒪᖅᑎᑦᑎᒃᑲᓐᓂᕈᒪᓂᕐᒥᒃ, ᐊᑐᖅᑕᐅᓂᖏᑦ ᑕᒪᒃᑯᐊ ᓄᐃᑕᓂᖅᓴᐅᔭᕆᐊᖃᒻᒪᕆᒃᐳᑦ ᑲᑐᖓᓕᖅᐹᓪᓕᕈᑕᐅᔭᕆᐊᖃᕐᓂᖏᓐᓄᑦ 

ᐅᖃᕈᓐᓇᐃᓕᓯᒪᓂᖏᑦ ᒪᒃᑯᒃᑐᑦ ᐃᓐᓇᐅᓕᖅᑐᑦ ᓱᕈᓰᓪᓗ ᒥᑭᔫᑏᑦ. 

 

ᑐᓴᒐᒃᓴᐃᑦ ᑲᑎᒪᔨᕋᓛᓄᑦ ᐅᖃᐅᓯᐅᓚᐅᖅᑐᑦ ᐱᔾᔪᑎᖃᖅᑐᑦ ᓄᓇᓕᖕᓂ ᐅᖃᐅᓯᓕᕆᓂᕐᒧᑦ ᑮᓇᐅᔭᓂᒃ ᐊᑕᐅᓯᕐᒥᒃ 

ᓂᐱᖃᖅᑐᐃᓐᓇᐅᓚᐅᖅᐳᑦ, ᓂᐱᖅᑯᖅᑐᓪᓗᑎᒃ ᐊᒻᒪᓗ ᑐᑭᓯᓇᑦᑎᐊᖅᓱᑎᒃ: 

 ᐱᒻᒪᕆᐅᔪᑦ ᐊᔪᕈᑕᐅᔪᑦ ᓄᓇᓕᖕᓂ ᐅᖃᐅᓯᓕᕆᓂᕐᒧᑦ ᑮᓇᐅᔭᖃᕆᐊᖃᕐᓂᕐᒧᑦ ᐱᔾᔪᑎᖃᖅᑐᖅ 

ᒥᑭᓐᓂᖅᐹᖑᑎᑕᐅᖃᑦᑕᕐᓂᖏᑦ ᐊᒻᒪᓗ ᓈᒻᒪᖏᓗᐊᖃᑦᑕᕐᓂᖏᑦ ᑮᓇᐅᔭᐃᑦ ᐊᖑᒪᖃᑦᑕᓐᖏᒻᒪᑕ 

ᐱᑕᕆᐊᖃᒻᒪᕆᒃᑐᓄᑦ ᑮᓇᐅᔭᓂᒃ ᐊᑐᒐᒃᓴᓄᓪᓗ ᐃᑲᔪᕐᓂᖃᕈᓐᓇᖅᑐᓄᑦ ᐊᑐᖅᑕᐅᖏᓐᓇᕐᓂᖏᓐᓄᑦ ᓄᓇᖃᖄᖅᑐᑦ 

ᐅᖃᐅᓯᑐᖃᖏᓐᓄᑦ. 

 ᑮᓇᐅᔭᐃᑦ ᑕᐃᒪᐃᓕᖓᐃᓐᓇᕈᓐᓇᖏᓐᓂᖏᑦ ᐱᑕᖃᖅᑎᑕᐅᓲᑦ. 

 ᐊᒥᓲᓗᐊᖅᑐᓂᒃ ᓄᖃᖅᑕᖅᑎᑕᐅᖃᑦᑕᕐᓂᖏᑦ ᐊᑐᒐᒃᓴᐃᑦ, ᑮᓇᐅᔭᒃᓴᖃᖅᑎᑕᐅᖃᑦᑕᖏᓐᓂᖏᓐᓄᑦ. 

 ᓈᒻᒪᖏᓗᐊᖅᑐᑦ ᑮᓇᐅᔭᒃᓴᐃᑦ ᐊᔪᕈᑕᐅᖃᑦᑕᕐᒥᔪᑦ ᐃᓐᓇᕐᓄᑦ ᐅᖃᐅᓯᓕᕆᓂᕐᒧᑦ ᐊᒻᒪᓗ ᐅᖃᓕᒫᕆᐅᖅᓴᔪᓄᑦ 

ᐊᑐᒐᒃᓴᓂ ᐊᒻᒪᓗ ᐃᓕᓐᓂᐊᕐᓂᐊᓕᓵᖅᑐᓄᑦ ᐊᑐᖅᑕᐅᓂᐊᖅᑐᓂ. ᑕᐃᒪᐃᑦᑐᑦ ᐊᑐᒐᒃᓴᐃᑦ ᐱᑕᖃᕆᐊᖃᒻᒪᕆᒃᐳᑦ 

ᐊᑐᖅᑕᐅᕙᓪᓕᐊᓂᖏᓐᓄᑦ ᓄᓇᖃᖄᖅᑐᑦ ᐅᖃᐅᓯᑐᖃᖏᑦ.  

 ᐊᐃᑦᑐᖅᑕᐅᓯᒪᓂᖏᑦ ᐊᕕᒃᑐᖅᓯᒪᔪᓄᑦ ᐊᒻᒪᓗ ᐅᖃᐅᓯᖃᑎᒌᒃᑐᓄᑦ  ᐃᓱᒪᒃᓴᖅᓯᐅᕈᑕᐅᓯᒪᖃᑦᑕᖏᑦᑐᑦ ᖃᓄᑎᒋ 

ᐱᔭᐅᔭᕆᐊᖃᕐᒪᖔᑕ. 

 ᒫᓐᓇᐅᔪᖅ ᓄᓇᓕᖕᓂ ᐅᖃᐅᓯᓕᕆᓂᕐᒧᑦ ᑮᓇᐅᔭᐃᑦ ᐊᔪᕈᑕᐅᔪᑦ ᐊᕐᕋᒍᓕᒫᒧᑦ ᐊᑐᕈᓐᓇᕐᓂᕐᒧᑦ. 

ᑐᒃᓯᕋᐅᑕᐅᕙᖏᓐᓂᖏᑦ ᒪᓕᒃᓗᑎᒃ ᐊᕐᕋᒍᒥᒃ−ᐊᕐᕋᒍᒧᑦ ᑮᓇᐅᔭᓂᒃ ᐱᔾᔪᑕᐅᕙᒃᑐᑦ ᐃᖃᓇᐃᔭᖅᑎᓄᑦ ᐊᒻᒪᓗ ᓄᓇᓕᖕᓂ 

ᐃᑲᔪᖅᑎᓄᑦ  ᑐᒃᓯᕋᐅᑎᓕᐅᖃᑦᑕᕆᐊᖃᕐᓂᖅ ᑎᑎᕋᐃᓐᓇᕐᓗᑎᒃ ᑮᓇᐅᔭᒃᓴᖅᓯᐅᕐᓂᕐᒥᓄᑦ, ᐊᑐᒐᒃᓴᓂᒃ 

ᐱᓕᕆᖏᖔᖅᓱᑎᒃ ᐱᓕᕆᐊᕆᓇᔭᖅᑕᕋᓗᐊᒥᓂᒃ.  

 ᖃᐅᔨᒪᔭᐅᔪᒃᓴᐃᑦ ᐊᔪᕐᓇᖃᑦᑕᖅᑐᑦ ᓇᓂᔭᐅᔪᓐᓇᕐᓂᖏᑦ ᐱᔾᔪᑎᖃᖅᑐᑦ ᓇᑭᑦ ᑮᓇᐅᔭᖅᑖᕐᕕᐅᔪᓐᓇᕐᒪᖔᑕ, 

ᒪᓕᒐᖏᑦ, ᐊᒻᒪᓗ ᖃᓄᖅ ᐆᒃᑐᕈᓐᓇᕐᒪᖔᑕ ᑮᓇᐅᔭᖅᑖᕋᓱᐊᕐᓂᕐᒥᒃ. ᐃᓚᒋᔭᐅᓚᐅᖅᑐᑦ ᐅᖃᖃᑦᑕᓚᐅᖅᑐᑦ ᑕᒪᓐᓇ 

ᐃᓱᒫᓘᑕᐅᓗᐊᕐᓂᖓᓂᒃ ᐃᓱᒪᒋᓪᓗᒋᑦ ᓂᕆᐅᒋᔭᐅᔪᑦ ᓄᓇᓕᖕᓄᑦ ᐊᑐᖅᑕᐅᔭᕆᐊᖃᕐᓂᖏᓐᓄᑦ ᐃᓕᑕᕆᔭᐅᓯᒪᔪᓄᑦ 

ᐅᖃᐅᓯᕐᓄᑦ ᒪᓕᒐᐃᑦ, ᐊᒻᒪᓗ ᐃᓐᓇᑐᖃᐃᑦ ᑎᓕᔭᐅᓯᒪᔪᔮᕐᓂᖏᓐᓄᑦ ᑲᔪᓯᑎᑦᑎᔨᐅᔭᕆᐊᖃᕐᓂᕐᒥᓂᒃ ᐅᖃᐅᓯᑐᖃᐃᑦ 

ᐊᑐᖅᑕᐅᖏᓐᓇᖁᓪᓗᒋᑦ.  

  

 

ᐃᓄᐃᑦ ᓴᐱᓕᖅᓯᒪᔪᑦ ᐊᒻᒪᓗ ᖁᕕᐊᓱᖏᓐᓂᖃᖅᑐᑦ ᐅᓂᒃᑲᖅᑕᐅᑦᑎᐊᖃᑦᑕᖏᓐᓂᖏᓐᓂᒃ ᒐᕙᒪᒃᑯᓐᓄᑦ 

ᐊᑐᓕᖅᑎᑕᐅᓂᐊᕐᓂᕋᖅᑕᐅᓯᒪᔫᒐᓗᐊᑦ ᒪᓕᒃᑕᐅᔭᕋᖅᑐᓂᒃ ᐱᔾᔪᑎᖃᖅᑐᓂᒃ ᐃᓕᑕᕆᔭᐅᓯᒪᔪᓂ ᐅᖃᐅᓯᕐᓂ. ᑕᒪᐃᓐᓄᑦ, 

ᖃᐅᔨᓚᐅᖅᑐᑦ ᒐᕙᒪᒃᑯᑦ ᒪᓕᖏᓐᓂᖏᓐᓂᒃ ᒪᓕᒋᐊᖃᖅᑕᖏᓐᓂᒃ (ᐱᓕᕆᐊᕆᔭᕆᐊᖃᖅᑕᖏᓐᓂᒃ) ᓄᓇᖃᖄᖅᑐᑦ 

ᐅᖃᐅᓯᖏᓐᓄᑦ, ᒪᓕᒃᑕᐅᖁᔭᐅᔪᑦ ᓇᓗᓇᐃᖅᑕᐅᓯᒪᓪᓗᑎᒃ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᒪᓕᒐᕐᓂ. ᐃᓂᒃᓴᖃᖏᒻᒪᑕᓘᓐᓃᑦ 

ᐃᑲᔪᖅᓱᖅᑕᐅᕝᕕᐅᔪᓐᓴᖅᑐᒥᒃ, ᐊᕕᒃᑐᖅᓯᒪᓂᐅᔪᓂ, ᓄᓇᓕᖕᓂᓗᓐᓃᑦ ᒐᕙᒪᒃᑯᑦ ᐃᖃᓇᐃᔭᕐᕕᖏᓐᓂᒃ ᑲᑎᒪᔨᖏᓐᓂᒡᓗᓐᓃᑦ 

ᐱᑕᖃᖏᒻᒪᑦ ᐃᑲᔪᖅᑕᐅᕝᕕᐅᔪᓐᓇᕋᔭᖅᑐᒥᒃ ᓄᓇᖃᖄᖅᑐᑦ ᐅᖃᐅᓯᑐᖃᖏᓐᓄᑦ ᑐᕌᖓᔪᓂᒃ ᐱᔨᑦᑎᕋᖅᑕᐅᔾᔪᑎᒃᓴᓂᒃ. 

ᐃᓄᐃᑦ ᖃᐅᔨᖃᑦᑕᖅᓯᒪᖕᒥᔪᑦ ᐅᓂᒃᑲᖅᑕᐅᖃᑦᑕᖏᓐᓂᖏᓐᓂᒃ ᐅᕝᕙᓗᓐᓃᑦ ᐅᖃᐅᓯᐅᖃᑦᑕᕆᐊᖃᕐᓂᖏᓐᓂᒃ 

ᖃᐅᔨᓴᕈᑕᐅᓇᔭᖅᑐᓂᒃ ᖃᓄᖅ ᒐᕙᒪᒃᑯᑦ ᐱᔨᑦᑎᕋᐅᑎᓂᒃ ᐱᑕᖃᖅᑎᑦᑎᓲᖑᖕᒪᖔᑕ.  

 



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

ᐊᒥᓱᑦ ᓄᓇᖃᖄᖅᑐᑦ ᐃᓄᐃᑦ ᐅᖃᓚᐅᖅᑐᑦ ᐅᖃᐅᓯᑐᖃᖏᑦ ᓇᓕᒧᒋᔭᐅᑎᑕᐅᓐᖏᓐᓂᖏᓐᓂᒃ ᐅᐃᕕᖅᑎᑐᑦ ᐅᖃᐅᓯᕐᒧᑦ 

ᑕᒪᓐᓇᓗ ᓈᒻᒪᖏᑦᑐᑎᒋᔭᐅᓪᓚᕆᒃᓱᑎᒃ ᓄᓇᖃᖄᖅᑐᓄᑦ ᐊᓪᓚᓄᑦ. ᐊᓯᖏᑦ ᐃᓚᐅᓚᐅᖅᑐᑦ ᐃᖃᐃᑎᑦᑎᓚᐅᕐᒥᔪᑦ ᑲᑎᒪᔨᕋᓛᓂᒃ 

ᑕᐃᒃᑯᐊ ᒐᕙᒪᒃᑯᑦ ᐊᑐᐊᒐᕕᓂᖏᑦ ᖃᖓᓂᑕᐃᑦ ᐱᔾᔪᑕᐅᖄᓚᐅᖅᓯᒪᔪᑦ ᐅᖃᐅᓯᕐᓂᒃ ᔭᒐᐃᔭᐅᓯᒪᓕᕐᓂᖏᓐᓄᑦ 

ᐅᓪᓗᒥᐅᓕᖅᑐᖅ. ᐅᒃᐱᕆᔭᖃᖅᑐᑦ ᑕᐃᔅᓱᒪᓂᓂᑕᐃᑦ ᓈᒻᒪᖏᓕᐅᕈᑎᕕᓂᖏᑦ ᑲᒪᒋᔭᐅᔭᕆᐊᖃᖅᐳᑦ ᐅᓪᓗᒥᐅᓕᖅᑐᖅ 

ᒐᕙᒪᐅᔪᓄᑦ ᑮᓇᐅᔭᖃᖅᑎᑦᑎᔭᕆᐊᖃᖅᓱᑎᒃ ᐊᒻᒪᓗ ᐃᑲᔪᖅᓱᐃᔭᕆᐊᖃᕐᓂᖏᓐᓂᒃ ᓄᓇᓕᖕᓂᒃ ᐅᑎᖅᑎᑦᑎᕙᓪᓕᐊᓂᕐᒥᒃ 

ᐊᑐᖅᑕᐅᔪᓐᓃᖅᓯᒪᓂᖏᓐᓂᒃ ᐅᖃᐅᓰᑦ.  

 

ᐊᒥᓱᑦ ᐃᓚᐅᔪᑦ ᖃᐅᔨᒪᓚᐅᕐᒥᔪᑦ ᐊᒥᓱᒻᒪᕆᐅᓂᖏᓐᓂᒃ ᒐᕙᒪᒃᑯᑦ ᐊᒃᓱᕈᕐᓇᖅᑐᒃᑰᕈᑎᒋᔭᖏᑦ ᒫᓐᓇᐅᔪᖅ. 

ᐊᐱᕆᓯᒪᑐᐃᓐᓇᖅᑐᑦ ᓱᓕᔪᒥᒃ ᐱᓂᐊᕐᓂᖃᖁᔨᓪᓗᑎᒃ, ᐱᓕᕆᖃᑎᖃᑦᑎᐊᖁᓪᓗᒋᑦ ᓄᓇᓕᖕᓂ ᐅᖃᐅᓯᓕᕆᓂᕐᒧᑦ ᐃᓚᒋᔭᐅᔪᓂᒃ 

ᐊᒻᒪᓗ ᓈᒪᔪᓂᒃ ᐊᑐᒐᒃᓴᖃᑦᑎᐊᕐᓗᑎᒃ ᐊᑐᓕᖅᑎᑦᑎᔪᓐᓇᕐᓂᕐᒧᑦ ᑕᒪᐃᓐᓄᑦ ᖃᓄᐃᓕᐅᕈᑕᐅᒋᐊᕐᓂᐊᖅᑐᓂᒃ ᐸᕐᓇᐅᑎᒃᓴᓂᒃ. 

ᐊᒥᓱᒐᓴᐃᑦ ᐃᓚᐅᓚᐅᖅᑐᑦ ᐅᖃᖃᑦᑕᓚᐅᕐᒥᔪᑦ ᐃᓱᒪᖏᔭᖏᑦ ᑕᒪᒃᑯᓂᖓ ᐱᓂᐊᕐᓂᖅᑖᖅᓯᒪᒍᑎᒃ ᑐᑭᑖᕈᑕᐅᓂᐊᖅᑐᑦ 

ᓯᕗᓂᒃᓴᑦᑎᐊᕐᒥ ᓄᓇᖃᖄᖅᑐᑦ ᐅᖃᐅᓯᑐᖃᖏᑦ ᐱᑕᖃᐃᓐᓇᕐᓂᐊᕐᒪᖔᑕ.  

 

ᐃᓚᖏᑦ ᐃᓄᐃᑦ ᑐᓴᐅᒪᒐᓗᐊᖅᓱᑎᒃ ᐃᓕᑕᕆᔭᐅᓯᒪᔪᓂᒃ ᐅᖃᐅᓯᓕᕆᓂᕐᒧᑦ ᑲᑎᒪᔨᓂᒃ ᐊᒻᒪᓗ ᓄᓇᖃᖄᖅᑐᑦ ᐅᖃᐅᓰᑦ 

ᐆᒻᒪᖅᑎᑕᐅᓂᖏᓐᓄᑦ ᑲᑎᒪᔨᓂᒃ, ᑕᒪᕐᒥᑲᓴᐃᑦ ᑐᑭᓯᐅᒪᓚᐅᖏᑦᑐᑦ ᖃᓄᐃᓕᐅᖅᑎᐅᓂᖏᓐᓂᒃ ᐊᒻᒪᓗ ᑎᓕᔭᐅᓯᒪᓂᖏᓐᓂᒃ 

ᐊᒻᒪᓗ ᓱᒐᒥ ᒪᕐᕉᒃ ᑲᑎᒪᔩᑦ ᐱᑕᖃᕆᐊᖃᕐᒪᖔᑕ. ᐃᓚᒋᔭᐅᔪᑦ ᖃᐅᔨᒪᓚᐅᖏᒻᒥᔪᑦ ᑭᓇᒃᑯᑦ ᑲᑎᒪᔨᐅᖕᒪᖔᑕ ᐊᒻᒪᓗ 

ᓈᒻᒪᒋᔭᐅᖃᑦᑕᓚᐅᖏᑦᓱᑎᒃ ᑲᑎᒪᔩᑦ ᐱᔪᓐᓇᕐᓂᖏᑦ ᓴᕿᑦᑎᓯᒪᔪᓐᓇᕐᓂᒃᒥ ᑲᔪᓰᓐᓇᕐᓂᐊᖅᑐᒥᒃ ᐱᓕᕆᖃᑎᒌᖕᓂᐅᓇᔭᖅᑐᒥᒃ 

ᐊᒻᒪᓗ ᐅᖃᖃᑎᖃᖃᑦᑕᕆᐊᖃᕐᓂᖏᓐᓂᒃ ᓄᓇᓕᖕᓃᑦᑐᓂᒃ ᐅᖃᐅᓯᕐᒥᒃ ᐱᓕᕆᐊᖃᖅᑐᓄᑦ, ᑐᓵᔨᓄᑦ/ᐊᑐᖅᐸᒃᑐᓄᓪᓗ ᐅᖃᐅᓯᕐᓂᒃ 

ᑕᐱᕆᔭᐅᖏᓂᒡᓗ ᐃᑲᔪᖅᑎᓂ. ᐊᒻᒪᑦᑕᐅᖅ ᓱᓕ, ᑎᒃᑯᐊᖅᑕᐅᖃᑦᑕᕐᓂᖏᑦ ᖃᓄᖅ ᑲᑎᒪᔩᑦ, ᐃᖕᒥᒃᑯᓪᓗ ᐊᐅᓚᑦᑎᓂᖃᕐᓂᖏᑦ 

ᐱᓕᕆᖃᑕᐅᓪᓗᑎᒃ ᒥᓂᔅᑕᐅᑉ ᐃᖃᓇᐃᔭᕐᕕᖓᓂ, ᓴᖏᓂᖃᖏᓐᓂᖏᑦ ᐊᒻᒪᓗ ᐊᑐᒐᒃᓴᖃᖃᑦᑕᖏᓐᓂᖏᑦ ᐊᒥᓱᓄᑦ 

ᐊᐱᖁᑕᐅᖃᑦᑕᓚᐅᖅᑐᑦ. ᐃᓚᒋᔭᐅᔪᑦ ᖃᐅᔨᓚᐅᕐᒥᔪᑦ ᐱᑕᖃᖏᓐᓂᖏᓐᓂᒃ ᐅᓂᒃᑳᖃᑦᑕᕆᐊᖃᕐᓂᖏᑦ ᐅᕝᕙᓗᓐᓃᑦ 

ᖃᓄᐃᑦᑐᑐᓇᐃᑦ ᐊᑐᐃᓐᓇᐅᔭᕆᐊᓖᑦ ᖃᐅᒪᔨᒪᑎᑦᑎᔾᔪᑎᒃᓴᐃᑦ ᐱᔾᔪᑎᖃᖅᑐᑦ ᐱᓕᕆᐊᖏᓐᓂᒃ ᑲᑎᒪᔩᑦ 

ᒪᓕᖏᑦᑐᒻᒪᕆᐅᓂᖏᓐ ᑎᓕᐅᓯᒪᔪᓂᒃ ᐊᒻᒪᓗ ᓴᕿᑕᐅᓯᒪᔾᔪᑎᖏᓐᓂᒃ.  

 

ᖃᐅᔨᒪᓂᖃᖅᑐᑦ ᓈᓚᒃᑕᐅᑎᓪᓗᒋᑦ ᐅᐃᕖᒃᑯᑦ ᑲᑐᔾᔨᖃᑎᒌᖏᑦᑕ ᑭᒡᒐᖅᑐᐃᔨᖏᑦ ᐅᓂᒃᑳᒪᐅᖅᑐᑦ ᓴᑐᐃᓯᒪᓂᕐᒥᓂᒃ 

ᐃᓕᑕᕆᔭᐅᒪᔪᓂᒃ ᐅᖃᐅᓯᕐᓄᑦ ᑲᑎᒪᔨᓂᒃ ᐱᔾᔪᑎᖃᖅᓱᑎᒃ ᐊᑐᑎᖃᑦᑎᐊᖏᓐᓂᖏᓐᓂᒃ ᖃᓄᖅᑐᕈᑕᐅᓂᕐᒧᑦ 

ᐃᑲᔪᖅᑕᐅᔭᕆᐊᖃᖅᑐᓄᑦ ᐊᒻᒪᓗ ᖃᓄᐃᓪᓕᖓᓪᓚᑦᑖᕐᓂᖏᓐᓄᑦ ᐅᐃᕖᒃᑯᑦ ᐅᖃᖅᑎᐅᓲᑦ ᑕᒫᓂ. ᑭᓯᐊᓂ, ᐃᓱᒪᖁᔨᓚᐅᖅᑐᑦ 

“ᐱᓕᕆᖃᑎᖃᕐᓂᕐᒧᑦ ᑲᑎᒪᔨᕋᓛᓂᒃ” ᓴᕿᑦᑎᖁᔨᓪᓗᑎᒃ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᐃᖃᓇᐃᔭᕐᕕᖓᓐᓂ ᒐᕙᒪᒃᑯᑦ 

ᐃᓕᓐᓂᐊᖅᑐᓕᕆᔨᒃᑯᖏᑦ, ᐃᓕᖅᑯᓯᓕᕆᔨᒃᑯᖏᑦ ᐊᒻᒪᓗ ᐃᖃᓇᐃᔭᖅᑐᓕᕆᔨᒃᑯᑦ, ᐱᓕᕆᑎᒋᔭᐅᑦᑎᐊᖃᑦᑕᕐᓂᐊᕐᒪᑕ 

ᐱᓕᕆᖃᑎᒋᔭᐅᔪᑐᖃᑦᑕᕐᓗᑎᒡᓗ  ᐃᓱᒪᓘᑕᐅᔪᓄᑦ ᐱᔾᔪᑎᖃᖅᑐᓂᒃ ᐅᐃᕖᖅᑎᑐᑦ ᐅᖃᖅᑎᐅᔪᓂ ᓄᓇᓕᖕᓂ. ᐅᐃᕖᑦ 

ᑲᑐᔾᔨᖃᑎᒌᖏᑦ ᐅᖃᓚᐅᕐᒥᔪᑦ ᒐᕙᒪᒃᑯᑦ ᐊᑐᐃᓐᓇᐅᑎᑉᐸᒃᑕᖏᑦ ᐅᐃᕖᖅᑎᑐᑦ ᐱᔨᑦᑎᕋᐅᑏᑦ ᓈᒻᒪᖏᓗᐊᕐᓂᖏᓐᓂᒃ, ᐊᒻᒪᓗ 

ᒪᕐᕉᖕᓂᒃ ᐅᖃᐅᓯᓕᕆᔭᖅᑐᓂᒃ ᐃᖃᓇᐃᔮᒃᓴᐃᑦ ᓴᕿᐅᒪᖃᑦᑕᖏᓐᓂᖏᓐᓂᒃ ᐃᓄᓕᒫᓄᑦ ᓄᐃᑕᑎᑕᐅᔪᓄᑦ. ᑕᒪᐃᓐᓂ, ᑎᒥᐅᔪᓄᑦ 

ᐊᖏᕈᑎᖃᖅᓯᒪᔫᒐᓗᐊᑦ ᑐᑭᑖᕈᑎᒋᔭᐅᖄᓚᐅᖅᓯᒪᔭᕋᓗᐊᖏᓐᓂᒃ ᐱᔾᔪᑕᐅᓇᓱᐊᕐᓂᖏᓐᓂ ᒪᓕᒐᕐᓄᑦ, ᑭᓯᐊᓂ ᖃᐅᔨᓯᒪᔪᑦ 

ᐊᑐᓕᖅᑎᑕᐅᓯᒪᑦᑎᐊᖃᑦᑲᑕᖏᓐᓂᖏᓐᓂᒃ.  

ᑕᒪᐃᓐᓂ ᐃᓱᒪᓘᑕᐅᓚᐅᖅᑐᑦ ᖃᓄᐃᓕᐅᖅᑎᐅᖓ ᐊᒻᒪᓗ ᖃᓄᖅ ᐃᑲᔪᕐᓂᖃᕐᒪᖔᑕ ᐅᖃᐅᓯᓕᕆᓂᕐᒧᑦ ᑲᒥᓯᓇ: ᐃᓄᐃᑦ 

ᖃᐅᔨᒪᖏᑦᑕ ᑭᓇᐅᖕᒪᖔᑕ ᐅᕝᕙᓗᓐᓃᑦ ᖃᓄᐃᓕᐅᖅᑎᐅᓲᖑᖕᒪᖔᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ. ᖃᐅᔨᒪᓚᐅᖏᑦᑐᑦ 



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

ᖃᓄᐃᓕᐅᖅᑎᐅᓂᖏᑦ ᐊᒻᒪᓗ ᑲᒪᒋᔭᕆᐊᖃᖅᑕᖏᑦ ᑲᒥᓯᓇᐅᑉ ᐊᓯᔾᔨᖅᓯᒪᓕᕐᓂᖏᓐᓂᒃ. ᐃᓚᒋᔭᐅᔪᑦ 

ᐅᖃᖃᑦᑕᐃᓐᓇᑦᑎᐊᓚᐅᖅᑐᑦ ᑕᑯᓚᐅᖅᓯᒪᖏᓐᓂᕐᒥᓂᒃ ᑲᒥᓯᓇᒥᒃ ᓄᓇᒥᓂ ᐊᒻᒪᓗ ᖃᐅᔨᒪᓚᐅᖏᑦᓱᑎᒃ ᐊᕐᕋᒍᑕᒫᖅ 

ᐅᓂᒃᑳᓕᐊᕆᔭᐅᓯᒪᔪᑦ ᓴᕿᑕᐅᓯᒪᒐᓗᐊᕐᒪᖔᑕ.  

 

ᐊᒥᓱᑦ ᐃᓚᐅᓚᐅᖅᑐᑦ ᑐᑭᓯᓂᐊᕐᕕᐅᔪᓂ ᓱᓕᔪᖅᓴᓚᐅᖏᑦᑐᑦ ᒥᓂᔅᑕᒥᒃ, ᑲᒪᔨᐅᖃᑕᐅᓪᓗᓂ ᒐᕙᒪᒃᑯᓐᓂᓕᒫᖅ 

ᐊᑐᓕᖅᑎᑦᑎᓂᕐᒥᒃ ᒪᓕᒐᕐᓂᒃ, ᐊᑐᖅᑕᐃᒃᑲᐃᑦᑎᐊᕈᓐᓇᕋᔭᕐᓂᖓᓂᒃ ᓄᓇᖃᖄᖅᑐᐃᑦ ᐅᖃᐅᓯᑐᖃᖏᓐᓂᒃ. ᐅᖃᐅᓯᑐᖃᕐᒥᒃ 

ᐊᑐᖅᐸᒃᑐᑦ ᐃᓱᒪᖃᓚᐅᕐᒥᔪᑦ ᒥᓂᔅᑕᐅᔪᖅ ᐃᓚᒋᔭᐅᑦᑎᐊᖃᑦᑕᖏᓗᐊᕐᓂᖓᓂᒃ ᓄᓇᓕᖕᓂ ᐊᒻᒪᓗ ᐃᓱᒪᒋᔭᐅᓇᓂ 

ᐃᑲᔪᖅᑎᐅᑦᑎᐊᖃᑦᑕᕐᓂᖓᓂᒃ ᐅᖃᐅᓯᑐᖃᖃᖅᑐᓂᒃ ᓄᓇᓕᖕᓂ, ᑎᑭᐅᒪᔪᓐᓇᕐᓂᖏᓐᓄᑦ ᑐᕌᒐᕆᔭᒥᓂᒃ ᐅᖃᐅᓯᕐᒥᓂᒃ 

ᐸᐸᑦᑎᓂᕐᒧᑦ ᐊᒻᒪᓗ ᐆᒻᒪᖅᑎᑦᑎᒋᐊᒃᑲᓐᓂᕈᓐᓇᕐᓂᕐᒧᑦ. 

ᐊᒥᓱᓂ ᓄᓇᓕᖕᓂ, ᑲᑎᒪᔨᕋᓛᑦ ᐃᖅᑲᐃᑎᑕᐅᓚᐅᕐᒥᔪᑦ ᖃᓄᐃᓕᐅᖅᑎᐅᓂᖏᓐᓂ, ᒐᕙᒪᒃᑯᓐᓂᒃ 

ᐅᓂᒃᑳᖅᑎᑦᑎᖃᑦᑕᕆᐊᖃᕐᓂᖏᓐᓂᒃ ᐱᓂᐊᕐᓂᕋᖅᓯᒪᔭᖏᓐᓂᒃ ᐅᖃᐅᓯᓕᕆᔪᓂᒃ ᐱᓕᕆᐊᒃᓴᓂᒃ ᐊᒻᒪᓗ 

ᑲᒪᒋᖃᑦᑕᕆᐊᖃᖅᑕᖏᓐᓂᒃ, ᒪᓕᒃᑕᐅᓂᖏᓐᓄᑦ ᒪᓕᒐᐃᑦ. ᑕᐃᒃᑯᓇᓂ ᐃᓚᐅᓚᐅᖅᑐᓂ 2003−ᒥ ᑲᑎᒪᔨᓛᑦ 

ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᒪᓕᒐᐃᑦ ᓴᕿᓚᐅᖅᑐᓂᒃ ᐊᑐᓕᖁᔭᓕᐊᕆᔭᐅᓚᐅᖅᑐᓂ  ᖃᐅᔨᒪᔪᑦ 

ᑕᐸᐃᖅᓯᒪᓚᐅᖅᑐᑦ ᐊᑐᓕᖅᑎᑕᐅᓯᒪᖏᓪᓚᕆᖕᓂᖏᓐᓂᒃ ᐊᒻᒪᓗ ᓴᕿᐅᒪᖏᑦᑎᐊᒻᒪᕆᖕᓂᖏᓐᓂᒃ ᒐᕙᒪᑯᑦ 

ᐱᓂᐊᕐᓂᕋᖅᓯᒪᔭᖏᑦ ᐊᒻᒪᓗ ᐱᓕᕆᐊᒃᓴᖏᑦ. ᐃᓄᐃᑦ ᐊᐱᕆᖃᑦᑕᓚᐅᖅᑐᑦ ᑲᑎᒪᔨᕋᓛᓂᒃ ᖃᐅᔨᓴᖅᑎᐅᓂᖅᓂᓴᐅᖁᔨᓪᓗᑎᒃ 

ᐊᒻᒪᓗ ᐅᓂᒃᑳᕆᐊᖃᖅᑎᑦᑎᖁᔭᐅᓪᓗᑎᒃ, ᓲᕐᓗ ᐆᒃᑐᑎᒋᓗᒍ ᐊᔪᐃᓐᓇᖃᑦᑕᕐᓗᑎᒃ ᓇᓗᓇᐃᔭᖅᓯᒪᑦᑎᐊᖅᑐᓂᒃ 

ᐊᑐᓕᖅᑎᑦᑎᔨᐅᖁᓗᒋᑦ ᐊᒻᒪᓗ ᐱᓕᕆᓯᒪᓂᖏᓐᓂᒃ ᐅᓂᒃᑳᓕᐅᖃᑦᑕᖁᔭᐅᓪᓗᑎᒃ.  

 

ᐃᓚᒋᔭᐅᓚᐅᖅᑐᑦ ᐃᓄᒫᑦ ᑲᑎᒪᑎᑕᐅᓂᖏᓐᓂ ᐅᖃᖃᑦᑕᓚᐅᖅᑐᑦ ᖁᕕᐊᒋᖏᑕᒥᓂᒃ ᐊᒻᒪᓗ ᓱᓕᔪᕆᔪᓐᓇᖏᓐᓂᖏᓐᓂᒃ 

ᐊᑐᑎᖃᕈᓐᓇᕐᓂᖏᓐᓂᒃ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᒪᓕᒐᐃᑦ. ᐃᓚᖏᑦ ᐃᓄᐃ ᐅᒃᐱᕈᓱᓚᐅᕐᒥᔪᑦ ᐃᒫᒃ, ᑕᐃᒪᖓᑦ 

ᑭᖑᓪᓕᖅᐹᒥ ᕿᒥᕐᕈᓇᒃᑕᐅᓚᐅᖅᑎᓪᓗᒋᑦ ᐊᒻᒪᓗ ᐋᕿᒋᐊᖅᑕᐅᓚᐅᖅᑎᓪᓗᒋᑦ ᒪᓕᒐᐃᑦ 2003-ᒥᒃ, ᖃᓄᐃᓕᖓᓂᖏᑦ 

ᓄᓇᖃᖃᖅᑐᓂ ᐅᖃᐅᓰᑦ ᐱᐅᔪᓐᓃᖅᐹᓪᓕᓯᒪᒃᑲᓐᓂᑐᐃᓐᓇᖅᑐᑦ; ᖃᓄᐃᓐᓂᖏᑦ ᓄᓇᖃᖄᖅᑐᑦ ᐅᖃᐅᓯᖏᑦ ᑕᐃᒃᑯᐊ 

ᐃᓕᑕᕆᔭᐅᒪᔪᓂ ᐅᖃᐅᓯᕆᔭᐅᓪᓗᑎᒃ ᓄᓇᑦᓯᐊᕐᒥ, ᑐᑭᖃᑦᑎᐊᕈᓐᓃᖅᐸᓪᓕᐊᑐᐃᓐᓇᖅᓯᒪᔪᑦ, ᐊᖏᒡᓕᕙᓪᓕᐊᑐᐃᓐᓇᖅᑐᒥᒃ 

ᑐᑭᖃᕈᓃᖅᓯᒪᓪᓗᑎᒃ ᒪᓕᒐᐃᑦ. ᐃᓄᐃᑦ ᓴᐱᓕᖅᓯᒪᔪᑦ ᕿᒥᕐᕈᐊᖅᑕᐅᖃᑦᑕᕐᓂᕆᔭᕋᓗᐊᖏᓐᓂ.  

ᐊᒥᓱᑦ ᐃᓚᐅᓚᐅᖅᑐᑦ ᐅᖃᖃᑦᑕᓚᐅᖅᑐᑦ ᓈᒻᒪᒋᖏᓐᓂᖏᓐᓂᒃ (ᐊᖏᕈᑎᖃᖏᓐᓂᖏᓐᓂᒃ) ᐃᓕᑕᕆᔭᐅᒪᓂᖏᑦ ᐅᐃᕖᑦ 

ᐅᖃᐅᓯᖏᑦ ᓇᓕᒧᒋᔭᐅᔭᕆᐊᖃᕐᓂᖏᓐᓂᒃ ᖃᓗᓈᑎᑐᑦ ᐅᖃᐅᓯᕐᒥᒃ, ᐃᓕᑕᕆᔭᐅᓯᒪᔪᓂ ᐅᖃᐅᓯᕐᓂ ᒪᓕᒐᕐᓂ ᓄᓇᑦᓯᐊᕐᒥ. 

ᐊᒥᓱᓄᑦ ᐃᓱᒪᒋᔭᐅᓯᒪᖕᒪᑦ ᐃᓚᐅᓚᐅᖅᑐᓄᑦ ᕿᒥᕐᕈᐊᖅᑕᐅᔪᓂ ᐃᓚᐅᓚᐅᖅᑐᓂ, ᐊᑐᖅᑕᐅᓚᐅᖅᑐᑦ ᓈᒻᒪᖏᓗᐊᖅᓯᒪᔪᑦ 

ᐱᔾᔪᑕᐅᓪᓗᑎᒃ ᓄᓇᖃᖄᖅᑐᑦ ᐅᖃᐅᓯᑐᖃᖏᑦ ᓴᐳᓐᓂᐊᖅᑕᐅᓯᒪᖏᓐᓂᓴᐅᕙᖕᒪᑕ ᐊᒻᒪᓗ ᐱᔪᓐᓇᐅᑎᖃᓐᖏᓐᓂᖅᓴᐅᓪᓗᑎᒃ, 

ᑕᒪᐃᓐᓂᖓᓄᓪᓗ ᑕᒡᕘᓈ ᓇᒻᒪᖏᑦᑐᒥᒃ ᐊᐅᓚᑕᐅᖃᑦᑕᖅᓯᒪᕗᑦ. ᐱᓂᖅᐹᒥᒃ ᐃᓱᒪᓘᑕᐅᓗᐊᓚᐅᖅᑐᖅ ᑕᒪᓐᓇ 

ᑐᑭᖃᖅᑎᑕᐅᓂᖓ ᓇᖕᒥᓂᖅ ᑮᓇᐅᔭᒃᓴᐃᑦ ᒥᑭᓐᓂᖅᓴᐅᑎᑕᐅᖃᑦᑕᕐᓂᖏᓐᓂᒃ ᐊᑐᒐᒃᓴᖏᓐᓄᑦ (ᐅᖃᐅᓯᕐᒥᓂᒃ), ᐱᔨᑦᑎᕋᐅᑎᓂᒃ 

(ᐃᑲᔪᖅᑕᐅᔪᓐᓇᕐᓂᖅ ᐅᖃᐅᓯᑐᖃᕐᒥᒍᑦ) ᐊᒻᒪᓗ ᐃᑲᔪᖅᓱᖅᑕᐅᖏᓐᓂᖅᓴᐅᓂᖏᓐᓄᑦ ᓄᓇᓖᑦ. ᐊᒥᓱᒐᓴᐃᑦ ᐃᓚᐅᓚᐅᖅᑐᑦ 

ᐅᖃᖃᑦᑕᓚᐅᖅᑐᑦ ᐃᓱᒪᒋᔭᐅᖁᔨᓪᓗᑎᒃ ᐃᓕᑕᕆᔭᐅᓯᒪᓂᖏᑦ ᓄᓇᖃᖄᖅᑐᐃᑦ ᐅᖃᐅᓯᖏᑦ 

ᒥᑭᓐᓂᖅᓂᓴᐅᔭᕆᐊᖃᖏᑦᑎᐊᖅᑐᑦ ᐅᐃᕖᖅᑎᑐᑦ ᐅᖃᐅᓯᕐᓂᒃ. 

ᖃᐅᔨᓴᖅᑕᐅᓂᖏᑦ ᐊᒻᒪᓗ ᑐᑭᓯᓂᐊᖅᑕᐅᓂᖏᑦ 



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

ᐊᑐᓕᖅᑎᑕᐅᓂᖏᑦ ᑲᑎᒪᔨᕋᓛᑦ ᐃᓕᑕᕆᔭᐅᒪᓂᖏᓐᓄᑦ ᐅᖃᐅᓰᑦ ᒪᓕᒐᕐᓄᑦ ᐊᑐᓕᖁᔭᓕᐊᕆᔭᐅᓯᒪᔪᑦ 

ᑲᑎᒪᔨᕋᓛᑦ ᑕᑯᓐᓇᓚᐅᕐᒥᔪᑦ ᖃᓄᑎᒋ ᐱᓕᕆᐊᖑᕙᓪᓕᐊᓯᒪᖕᒪᖔᑕ ᑕᐃᒪᓐᖓᑦ ᑲᑎᒪᔨᕋᓛᖑᑲᐃᓇᖅᑐᑦ ᐃᓕᑕᕆᔭᐅᓯᒪᔪᓄᑦ 

ᐅᖃᐅᓯᕐᓄᑦ ᒪᓕᒐᕐᓄᑦ  (ᑲᑎᒪᔨᕋᓛᑦ) ᕿᒥᕐᕈᐊᖅᑕᐅᓚᐅᖅᑎᓪᓗᒋᑦ. ᐃᓚᖃᓚᐅᕐᒪᑦ ᐱᓕᕆᐊᕆᔪᒪᔭᖏᓐᓂ ᑲᑎᒪᔨᕋᓛᑦ 

ᓴᕿᑦᑎᔪᒪᓂᖅ ᓄᓇᑦᓯᐊᕐᒥ ᐅᖃᐅᓯᕐᓂᒃ ᐆᒻᒪᖅᑎᑦᑎᒋᐊᒃᑲᓐᓂᕐᓂᕐᒧᑦ ᐱᓕᕆᕙᓪᓕᐊᔾᔪᑎᒃᓴᓂᒃ ᓴᕿᑦᑎᓯᒪᓂᖅ. ᑕᒪᓐᓇ 

ᐃᓱᒪᒋᓪᓗᒍ, ᑲᑎᒪᔨᕋᓛᑦ ᐊᑐᓕᖁᔭᓕᐊᕆᓚᐅᖅᑕᖏᑦ ᐋᕿᐅᒪᓚᐅᖅᑐᑦ ᐃᑲᔪᕈᓐᓇᖅᓱᑎᒃ 

ᑕᐃᒪᐃᓕᖓᔪᓂᕐᒃᐱᓕᕆᒋᐊᕈᑎᒃᓴᓕᐊᖑᓇᔭᖅᑐᓂ. ᐊᑐᓕᖁᔭᓕᐊᖏᑦ ᐅᖃᐅᓯᖃᖅᐳᑦ ᒪᓕᒐᕐᓂᒃ, ᐊᒻᒪᓗ ᐊᑐᐊᒐᕐᓂᒃ, 

ᐊᐅᓚᑦᑎᔨᐅᓂᖏᓐᓂᒃ, ᑮᓇᐅᔭᖃᖃᑦᑕᕐᓂᖏᓐᓂᒃ, ᐊᑐᐃᓐᓇᐅᑎᑕᐅᖃᑦᑕᕐᓂᖏᓐᓂᒃ ᐱᔨᑦᑎᕋᐅᑏᑦ, ᐃᖃᓇᐃᔭᖅᑐᓕᕆᓂᖅ, 

ᐅᖃᐅᓯᓕᕆᓂᕐᒥᒃ ᖃᐅᔨᓴᕐᓂᖅ ᐊᒻᒪᓗ ᐱᕙᓪᓕᐊᔾᔪᑎᒃᓴᓂᒃ, ᐃᓕᓐᓂᐊᖅᑐᓕᕆᓂᕐᒥᒃ, ᐊᑐᖅᑕᐅᑲᐃᕙᓪᓕᐊᓇᓱᐊᕐᓂᕐᒥᒃ, 

ᑐᓴᒐᒃᓴᓕᕆᔨᐅᔪᓂ ᐊᒻᒪᓗ ᓴᓇᕐᕈᑎᒃᓴᓕᕆᓂᕐᒥᒃ. ᓄᓇᑦᓯᐊᑉ ᒐᕙᒪᒃᑯᖏᑦ ᓴᕿᑦᑎᑎᑦᑎᓚᐅᖅᑐᑦ (ᒪᓕᒐᓕᐅᕐᕕᖕ) 

ᑭᐅᔾᔪᑎᒃᓴᓕᐊᕆᓯᒪᔭᒥᓂᒃ ᐱᒋᐊᓕᓵᖅᑎᓪᓗᒋᑦ 14−ᒋᔭᐅᔪᑦ ᒪᓕᒐᓕᐅᖅᑏᑦ 2003-ᒥ.  

ᐅᑯᐊ ᑕᒡᕙ ᐊᑖᓃᑦᑐᑦ ᐃᓗᓕᖏᑦ ᑎᑎᖃᐃᑦ ᐅᓂᒃᑳᖅᑐᑦ ᑕᒪᐃᓐᓂᒃ  ᑕᑯᓪᓗᒋᑦ ᐊᑐᓕᖁᔭᓕᐊᑦ, ᐊᒻᒪᓗ ᐅᖃᐅᓯᐅᓪᓗᑎᒃ 

ᑲᑎᒪᔨᕋᓛᑦ ᐱᒻᒪᕆᐅᓂᖅᐹᓂᒃ ᖃᐅᔨᓯᒪᔭᖏᓐᓂᒃ ᐱᕙᓪᓕᐊᓂᖏᓐᓂ ᐊᑐᓕᖅᑎᑦᑎᕙᓪᓕᐊᓂᖅ.  

  



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

ᓴᖏᓂᖅᑖᖅᑎᑕᐅᓂᖅᓴᐅᓂᖏᓐᓄᑦ ᒪᓕᒐᐃᑦ ᐊᒻᒪᓗ ᐊᑐᐊᒐᐃᑦ (ᐃᓗᓕᖏᑦ A− ᒦᑦᑐᑦ ᐊᑐᓕᖁᔭᓕᐊᓂ) 

 ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᒪᓕᒐᐃᑦ ᐋᕿᒋᐊᖅᑕᐅᓚᐅᖅᓯᒪᔪᑦ ᑭᖑᓂᐊᒍᑦ ᑲᑎᒪᔨᕋᓛᑦ ᕿᒥᕐᕈᐊᓚᐅᖅᑎᓪᓗᒋᑦ 

ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᓐᓄᑦ ᐊᑐᓕᖁᔭᓕᐊᑦ ᓴᕿᑕᐅᓚᐅᖅᑎᓪᓗᒋᑦ. ᐋᕿᒋᐊᕈᑏᑦ ᐃᓚᖃᓚᐅᖅᑐᑦ 

ᐃᓕᑕᕆᔭᐅᓯᒪᓂᖏᓐᓂᒃ ᑕᒪᕐᒥᑦᑎᐊᖅ ᓄᓇᖃᖄᖅᑐᑦ ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑎᖏᑦ ᓯᕗᓪᓕᖅᐹᕐᓂ 

ᐃᓕᔭᐅᓪᓗᑎᒃ ᐅᖃᐅᓯᕐᓂ ᒪᓕᒐᕐᓂ, ᐊᒻᒪᓗ ᐊᓯᔾᔨᖅᑕᐅᓯᒪᓕᖅᓱᑎᒃ ᖃᓄᐃᓕᐅᖅᑎᐅᓂᖏᑦ ᒥᓂᔅᑕ ᐊᒻᒪᓗ 

ᐅᖃᐅᓯᓕᕆᓂᕐᒧᑦ ᑲᒥᓯᓇ.   

 ᒐᕙᒪᒃᑯᑦ ᐃᖃᓇᐃᔭᕐᕕᖁᑎᖏᓐᓂ ᒪᓕᒐᓪᓗᑐᐃᑦ ᓴᕿᑎᑕᐅᓚᐅᖅᑐᑦ ᓇᓗᓇᐃᖅᑕᐅᑦᑎᐊᒃᑲᓐᓂᖁᓪᓗᒋᑦ ᓇᓪᓕᖏᑦ 

ᒐᕙᒪᒃᑯᑦ ᑲᑎᒪᔨᖏᑦ, ᑲᑎᒪᔨᖃᕐᕕᖏᑦ, ᑯᐊᐳᕇᓴᐃᑦ ᐊᓯᖏᓪᓗ ᒪᓕᒋᐊᖃᖅᑎᑕᐅᖕᒪᖔᑕ ᐃᓗᓕᖏᓐᓂᒃ 

ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᒪᓕᒐᐃᑦ.  

 ᐃᒡᓗᐊᓄᖔᖅ ᒪᓕᒃᓱᑎᒃ ᑲᑎᒪᔨᕋᓛᑦ ᕿᒥᕐᕈᐊᖅᑎᐅᓚᐅᖅᑐᑦ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᒪᓕᒐᕐᓂᒃ 

ᐊᑐᓕᖁᔭᓕᐊᕆᔭᐅᓚᐅᖅᑐᓂ, ᓴᕿᑦᑎᖁᔭᐅᓪᓗᑎᒃ ᐊᑕᐅᓯᕐᒥᒃ ᓄᓇᖃᖄᖅᑐᓄᑦ ᐅᖃᐅᓯᕐᓄᑦ ᑲᑎᒪᔨᓄᑦ, ᓄᓇᑦᓯᐊᑉ 

ᒐᕙᒪᒃᑯᖏᑦ ᓴᕿᑎᑦᑎᒪᐅᖅᑐᑦ ᐃᓕᑕᕆᔭᐅᒪᔪᓄᑦ ᐅᖃᐅᓯᕐᓄᑦ ᑲᑎᒪᔨᓂᒃ ᐊᒻᒪᓗ ᓄᓇᖃᖃᖅᑐᓄᑦ ᐅᖃᐅᓯᕐᓄᑦ 

ᐆᒻᒪᖅᑎᑦᑎᒋᐊᒃᑲᓐᓂᕐᓂᕐᒧᑦ ᑲᑎᒪᔨᓂᒃ. ᑕᐃᒃᑯᐊ ᒪᓕᒐᓪᓗᑐᐃᑦ ᖃᓄᖅᑐᕆᐊᕈᑕᐅᑐᐃᓐᓇᖅᐳᑦ 

ᑎᒃᑯᐊᖅᑕᐅᖃᑦᑕᕐᓂᖏᓐᓂᒃ (ᑲᑎᒪᔩᑦ) ᐊᒻᒪᓗ ᖃᓄᖅ ᐊᑯᓂᐅᑎᒋᔪᒥᒃ ᑲᑎᒪᔨᐅᓂᐊᕐᒪᖔᑕ ᐊᒻᒪᓗ ᐱᑕᖃᖏᓱᑎᒃ  

ᒪᓕᖃᑦᑕᕆᐊᖃᖅᑕᖏᑦ ᑎᓕᔭᐅᓯᒪᓂᖏᓐᓂ ᐅᕙᓗᓐᓃᑦ ᑐᑭᓯᓂᐊᕐᕕᖃᖃᑦᑕᕆᐊᖃᕐᓂᖏᓐᓂᒃ ᑲᑎᒪᔩᑦ.  

 

ᐱᐅᓯᒋᐊᖅᑕᐅᓂᖏᑦ ᐊᐅᓚᑕᐅᓂᖏᑦ ᐊᒻᒪᓗ ᐅᓂᒃᑳᖅᑕᐅᑦᑎᐊᖃᑦᑕᕆᐊᖃᓂᖏᑦ (ᐃᓗᓕᖏᑦ B−ᒦᑦᑐᑦ ᐊᑐᓕᖁᔭᓕᐊᓂ) 

 ᑲᑎᒪᔨᕋᓛᑦ ᕿᒥᕐᕈᐊᖅᑎᐅᓚᐅᖅᑐᑦ ᓂᕆᐅᖕᓂᖃᓚᐅᕋᓗᐊᖅᐳᑦ ᓴᖏᓂᖅᓴᐅᓕᕐᓂᐊᖅᐸᑕ ᐃᓕᑕᕆᔭᐅᒪᔪᓄᑦ 

ᐅᖃᐅᓯᓕᕆᕕᒃᑕᓵᖅ ᓇᖕᒥᓂᖅ ᐅᓂᒃᑳᖃᑦᑕᕐᓂᐊᕐᓗᓂ ᒥᓂᔅᑕᒧᑦ, ᓴᕿᑦᑎᔾᔪᑕᐅᓂᐊᒃᓂᖏᓐᓂᒃ ᐊᒻᒪᓗ 

ᖃᐅᔨᓴᕐᕕᐅᖃᑦᑕᕐᓂᐊᕐᓂᖏᓐᓂᒃ ᒐᕙᒪᓕᒫᓂᒃ ᓂᕈᑐᓂᖃᖅᑐᒥᒃ ᐊᑐᓕᖅᑎᑕᐅᓂᖏᓐᓂᒃ ᐸᕐᓇᐅᑏᑦ ᐊᒻᒪᓗ 

ᖃᐅᔨᓴᐃᖃᑦᑕᕐᓂᕐᒧᑦ ᐱᓕᕆᔾᔪᑎᒃᓴᐃᑦ. ᐃᖃᓇᐃᔭᕐᕕᖓᑦ ᑖᓐᓇ ᐃᑲᔪᖅᓱᐃᔭᕆᐊᖃᓚᐅᖅᑐᖅ 

ᓴᕿᑕᐅᕙᓪᓕᐊᓂᖏᓐᓂ ᐃᓕᑕᕆᔭᐅᒪᔪᓄᑦ ᐅᖃᐅᓯᕐᓄᑦ ᒪᓕᒐᓪᓗᑐᐃᑦ ᐊᒻᒪᓗ ᐊᑐᐊᒐᐃᑦ, ᐊᐅᓚᑦᑎᓂᕐᒧᑦ 

ᐃᑲᔪᖅᑎᐅᓗᓂ ᐅᖃᐅᓯᓕᕆᓂᕐᒧᑦ ᑲᑎᒪᔨᓄᑦ. ᐊᒻᒪᑦᑕᐅᖅ ᓱᓕ ᓴᓂᐊᓂ ᐊᓚᑦᑎᓂᕐᒧᑦ ᐊᒻᒪᓗ ᑲᒪᔨᐅᓂᕐᒧᑦ ᐱᓕᕆᐊᓂᒃ 

ᐱᔾᔪᑎᖃᖅᑐᓂᒃ ᐊᒥᓱᓂᒃ ᐊᔾᔨᒌᖏᑦᑐᑎᓂᒃ ᑮᓇᐅᔭᖅᑖᖅᑎᑕᐅᓂᕐᒧᑦ ᐊᖏᕈᑎᓂᒃ, ᐊᒻᒪᓗ ᒐᕙᒪᐅᖏᑦᑐᒐᓗᐊᓂᒃ 

ᐱᓕᕆᖃᑎᖃᖃᑦᑕᕐᓂᕐᒥᒃ ᐱᔾᔪᑕᐅᓂᖏᓐᓂᒃ ᐅᖃᐅᓯᓕᕆᓂᖅ.  

 ᓄᓇᑦᓯᐊᑉ ᒐᕙᒪᒃᑯᖏᑦ ᐊᕿᒋᐊᕆᓚᐅᖅᑐᑦ ᐃᓕᑕᕆᔭᐅᓯᒪᔪᓂᒃ ᐅᖃᐅᓯᓕᕆᕕᖕᒥᒃ ᐃᓗᐊᓂ ᐃᖃᓇᐃᔭᕐᕕᖓᑕ 

ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᑦ, ᐃᓕᖅᑯᓯᓕᕆᔨᒃᑯᖏᑦ ᐊᒻᒪᓗ ᐃᖃᓇᐃᔭᖅᑐᓕᕆᔨᒃᑯᖏᑦ, ᓴᕿᑦᑎᓯᒪᓗᑎᒃ 

ᓇᖕᒥᓂᖅ ᐅᓂᒃᑲᖃᑦᑕᕐᓂᐊᖅᑐᓂᒃ ᐱᓕᕆᓂᖃᕐᓗᑎᒃ ᒥᓂᔅᑕᐅᑉ ᑐᒡᓕᖓᓄᑦ. ᒐᕙᒪᒃᑯᑦ ᐃᓚᒋᐊᖅᓯᓚᐅᖏᑦᑐᑦ 

ᐊᑐᒐᒃᓴᓂᒃ ᖃᓄᐃᑐᑐᐃᓐᓇᕐᓂᒃ ᐃᖃᓇᐃᔭᕐᕕᖕᒧᑦ ᖃᓄᖅᑐᕈᑕᐅᓇᔭᖅᑐᓂᒃ/ᐱᓕᕆᔾᔪᑎᒃᓴᓂᒃ ᐊᖏᓂᖅᓴᐅᓕᖅᑐᓂᒃ 

ᐱᓕᕆᐊᒃᓴᖅᑖᕆᔭᐅᓯᒪᔪᓄᑦ.  

 ᐅᓪᓗᒥᒧᑦ ᑎᑭᓪᓗᒍ, ᐱᑕᖃᖏᓚᑦ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑏᑦ ᒪᓕᒐᓂᕐᒃ, ᖃᐅᔨᓴᖅᑕᐅᔪᓐᓇᕐᓂᖏᓐᓄᑦ 

ᐊᑐᒐᒃᓴᖃᖏᑦᑐᑦ, ᐊᒻᒪᓗ ᐱᑕᖃᕋᑎᒃ ᒪᓕᒐᓪᓗᑐᐃᑦ ᐊᑐᐊᒐᐃᓪᓗ ᖃᓄᖅᑐᕈᑕᐅᓂᐊᖅᑐᑦ ᐅᖃᐅᓯᓕᕆᓂᕐᒧᑦ 

ᐱᔨᑦᑎᕋᐅᑎᓄᑦ.  

 



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

ᐊᑐᑦᑎᖃᑦᑎᐊᕐᓂᐊᖅᑐᑦ ᐊᒻᒪᓗ ᓈᒪᓂᐊᖅᑐᑦ ᑮᓇᐅᔭᖅᑕᕆᕙᒃᑕᐃᑦ (ᐃᓗᓕᖏᑦ C−ᒦᑦᑐᑦ ᐊᑐᓕᖁᔭᓕᐊ) ᑲᑎᒪᔨᕋᓛᑦ 

ᐊᑐᓕᖁᔭᓕᐅᓚᐅᖅᑐᑦ ᓄᓇᑦᓯᐊᑉ ᒐᕙᒪᒃᑯᖏᑦ ᐅᔾᔨᖅᑐᑦᑎᐊᖁᓪᓗᒋᑦ ᑕᒪᕐᒥᒃ ᐅᖃᐅᓯᓕᕆᓂᕐᒧᑦ ᑐᕌᖓᔪᑦ ᑮᓇᐅᔭᐃᑦ 

ᐃᓕᓐᓂᐊᕐᕕᖕᓄᐊᕆᐊᓖᑦ ᐊᑐᖅᑕᐅᓪᓚᑦᑖᕆᐊᖃᕐᓂᖏᓐᓂᒃ ᐅᖃᐅᓯᓕᕆᓂᕐᒧᑦ ᐱᓕᕆᓂᕐᒧᑦ, ᑕᐃᒃᑯᐊ ᑮᓇᐅᔭᒃᓴᐃᑦ 

ᑕᒪᐃᓐᓄᑦ ᐅᖃᐅᓯᓕᕆᓂᕐᒧᑦ ᐱᓕᕆᐊᒃᓴᓄᑦ ᓇᓗᓇᐃᖅᑕᐅᓯᒪᔪᑦ ᐊᑐᓕᖁᔭᓕᐊᓂᒃ ᐃᓕᐅᖅᑲᖅᑕᐅᖁᓪᓗᒋᑦ, ᐊᒻᒪᓗ 

ᑲᓇᑕᐅᑉ ᒐᕙᒪᒃᑯᖏᑦ ᐃᓚᐅᑎᑕᐅᖃᑦᑕᕐᓗᑎᒃ ᐊᔪᕐᓇᖏᓐᓂᓕᒫᖓᓂ ᐊᖅᑯᑎᒋᓗᒋᑦ ᓄᓇᑦᓯᐊᕐᒥ−ᑲᓇᑕᒥᓗ 

ᑮᓇᐅᔭᖅᑖᖅᑎᑕᐅᓂᕐᒧᑦ ᐊᖏᕈᑏᑦ ᐊᔩᖃᑎᒌᒎᑕᐅᒑᖓᒥᒃ.  

 ᐱᕙᓪᓕᐊᓂᖅᑕᖃᖅᐳᖅ ᑕᒪᓐᓇ. ᐃᓚᖏᓐᓂ ᑮᓇᐅᔭᐃᑦ ᐊᑭᑦᑐᕆᐊᖅᓯᒪᒐᓗᐊᖅᓱᑎᒃ, ᑕᒪᐃᓐᓄᓕᒫᖅ 

ᑮᓇᐅᔭᖃᖅᑎᑦᑎᖃᑦᑕᕐᓂᖅ ᐊᔾᔨᒋᔭᐅᓇᔭᖅᑐᓂᒃ ᐃᓱᒪᖏᔭᐅᓯᒪᔪᓂᒃ ᓴᕿᑦᑎᑦᑎᓯᒪᔪᖃᖏᓚᖅ. ᑕᒪᓐᓇ ᐊᑕᔪᒃᓴᐅᕗᖅ 

ᐱᑕᖃᓐᖏᓐᓂᖏᓐᓄᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐸᕐᓇᐅᑏᑦ.  

 ᓄᓇᓕᖕᓂ ᐅᖃᐅᓯᓕᕆᓂᕐᒧᑦ ᐱᓕᕆᐊᒃᓴᐃᑦ ᐊᒻᒪᓗ ᓲᖃᐃᒻᒪ ᐃᖃᓇᐃᔭᕐᕕᖕᓂ ᐃᓕᑕᔭᐅᒪᔪᓄᑦ ᐅᖃᐅᓯᕐᓄᑦ 

ᑮᓇᐅᔭᒃᓴᐃᑦ ᓱᓕ ᑐᓂᔭᐅᖃᑦᑕᐃᓐᓇᖅᐳᑦ ᐊᕐᕋᒍᒥᒃ−ᐊᕐᕋᒍᒧᑦ, ᐊᔪᕐᓇᕈᑕᐅᓪᓚᕆᒃᓱᑎᒡᓗ ᑕᒪᒃᑯᓄᖓ ᑎᒥᐅᔪᓄᑦ 

ᐃᑲᔪᖅᑎᐅᔪᓄᓪᓗ ᐊᑯᓂᐅᔪᒧᑦ ᓯᕗᓂᒃᓴᒧᑦ ᐸᕐᓇᐃᔪᓐᓇᕐᓂᖅ ᐊᒻᒪᓗ ᑲᔪᓯᔪᓐᓇᕐᓂᖅ ᐱᓕᕆᐊᕆᓯᒪᔭᒥᓂᒃ.  

 

ᐱᐅᓯᒋᐊᖅᑕᐅᓗᑎᒃ ᐱᔨᑦᑎᕋᐅᖅᑕᐅᖃᑦᑕᑐᑦ ᐊᑐᐃᓐᓇᐅᑎᑕᐅᓂᖏᑦ (ᐃᓗᓕᖏᑦ D-ᒥᑦᑐᑦ ᐊᑐᓕᖁᔭᓕᐊᓂ) 

 

 ᓱᔭᐅᓯᒪᓪᓗᐊᖏᑦᑐᑦ ᖃᓄᐃᓕᒋᐊᖅᑕᐅᔭᕆᐊᖃᕐᓂᖏᑦ ᑕᒪᒃᑯᐊ ᑲᑎᒪᔨᕋᓛᑦ ᕿᒥᕐᕈᐊᓚᐅᖅᑐᑦ ᐊᑐᓕᖁᔭᓕᐊᖏᑦ 

ᐅᕝᕙᓗᓐᓃᑦ ᓄᓇᑦᓯᐊᑉ ᒐᕙᒪᒃᑯᖏᑦᑕ ᐱᓂᐊᕐᓂᕋᖅᓯᒪᔭᖏᑦ ᑭᐅᔾᔪᑎᒋᓚᐅᖅᑕᖏᓐᓂ ᑖᒃᑯᓄᖓ ᐊᑐᓕᖁᔭᓕᐊᓄᑦ. 

ᒪᓕᒐᓪᓗᑐᖅᑕᖃᖏᒻᒪᑕ ᐅᕝᕙᓗᓐᓃᑦ ᐊᑐᐊᒐᕐᓂᒃ ᖃᓄᐃᓕᐅᕆᐊᕈᑕᐅᓂᐊᖅᑐᓂᒃ “ᐱᓕᕆᐊᒃᓴᓂᒃ ᓴᕿᑦᑎᓂᕐᒥᒃ”; 

ᐊᒻᒪᓗ ᒐᕙᒪᓕᒫᓂ ᐱᖅᑯᓯᒃᓴᖃᖅᑎᑕᐅᖏᑦᑐᑦ ᐊᒻᒪᓗ ᐆᒃᑐᕋᐅᑎᖃᖏᑦᑐᑦ ᖃᐅᔨᕙᓪᓕᐊᖏᓐᓇᕈᑕᐅᓇᔭᖅᑐᓂᒃ 

ᐱᔪᒪᔪᓂᒃ ᐊᒻᒪᓗ ᐱᔨᑦᑎᕋᖅᑕᐅᔭᕿᐊᖃᖅᑐᓂᒃ ᐃᓕᑕᕆᔭᐅᒪᔪᓂ ᐅᖃᐅᓯᕐᓂ. 

 ᐃᓚᖏᓐᓂ ᐱᕙᓪᓕᐊᓯᒪᔫᒐᓗᐊᑦ  ᖃᓄᖅᑐᕆᐊᖅᑕᐅᓂᖏᓐᓂ ᐱᐅᓯᒋᐊᕈᑎᒃᓴᐃᑦ ᐅᐃᕖᖅᑎᑐᑦ ᐅᖃᐅᓯᒃᑯᑦ 

ᐱᔨᑦᑎᕋᐃᓂᕐᒥ: ᐊᑕᐅᓯᕐᒥ ᐃᑲᔪᖅᑕᐅᕕᒃ ᑕᒪᐃᓐᓂᒃ ᐆᒃᑐᖅᑕᐅᔭᕆᐅᖅᑐᖅ ᐅᐃᕖᖅᑎᑐᑦ ᒪᑐᐃᖅᑕᐅᓚᐅᖅᑐᖅ 

ᔭᓗᓇᐃᒥ ᔫᓐ 2008−ᖑᑎᓪᓗᒍ; ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ, ᐃᓕᖅᑯᓯᓕᕆᔨᒃᑯᑦ ᐊᒻᒪᓗ ᐃᖃᓇᐃᔭᖅᑐᓕᕆᔨᒃᑯᑦ 

ᐱᓕᕆᓪᓗᑎᒃ ᐸᕐᓇᐅᑎᓂᒃ ᐱᐅᓯᒋᐊᕈᑕᐅᓂᐊᖅᑐᓂᒃ ᐅᐃᕖᖅᑎᑐᑦ ᐅᖃᐅᓯᕐᓂᒃ ᐱᔨᑦᑎᕋᐃᓂᕐᒧᑦ ᑕᒪᐃᓐᓂᒃ.  

ᓄᓇᑦᓯᐊᑉ ᒐᕙᒪᒃᑯᖏᑦ ᓯᕗᓪᓕᖅᐹᕐᓂᒃ ᐸᕐᓇᐅᑎᓕᐅᖅᓯᒪᕗᑦ ᐃᓕᐅᖃᖅᑕᐅᕙᓪᓕᐊᓂᐊᕐᓂᖏᓐᓄᑦ 

ᐊᑕᐅᓯᕐᒦᑐᐃᓐᓇᐅᓂᐊᖅᑐᓂᒃ ᐃᑲᔪᖅᑕᐅᕕᖕᓂᒃ ᓄᓇᖃᖄᖅᑐᓄᑦ ᐅᖃᐅᓯᕐᓄᑦ.  

ᐃᓄᓕᒫᑦ ᐊᑎᓕᐅᖅᑕᐅᓯᒪᕝᕕᖏᓐᓂᒃ ᐱᑕᖃᖏᑦᑐᑦ ᑐᓵᔨᓂᒃ/ᐅᖃᐅᓯᕐᒧᐊᖅᑎᕆᓂᒃ ᐊᓯᐊᓄᑦ. ᑭᓯᐊᓂ, 

ᐃᓕᑕᕆᔭᐅᓯᒪᔪᓂᒃ ᐅᖃᐅᓯᓕᕆᔩᑦ ᐸᐸᑦᑎᕗᑦ ᐊᑎᕐᓂᒃ ᑎᑎᕋᖅᑕᐅᓯᒪᔪᓂᒃ ᑐᓵᔨᓂᒃ/ᐅᖃᐅᓯᕐᒧᐊᖅᑎᕆᔨᓂᒃ 

ᐊᓯᖏᓐᓄᑦ ᑐᓂᔭᐅᓯᒪᔪᓂᒃ ᒐᕙᒪᒃᑯᓐᓄᑦ ᐊᒻᒪᓗ ᐃᖃᓇᐃᔭᕐᕕᖕᓄᑦ.  

 ᓇᓗᓇᐃᒃᑯᑕᖅᑖᕈᑎᒋᔪᓐᓇᖅᑕᖏᓐᓂᒃ ᓄᓇᖃᖄᖅᑐᓄᑦ ᑐᓵᔩᑦ/ᐅᖃᐅᓯᕐᒧᐊᖅᑎᕆᔩᑦ ᐃᓕᓐᓂᐊᕈᑎᒃᓴᖏᑦ ᓱᓕ 

ᓴᕿᑎᑕᐅᓯᒪᖏᑦᑐᑦ. ᓄᓇᑦᓯᐊᑉ ᒐᕙᒪᒃᑯᖏᑦ ᓄᑖᕈᕆᐊᖅᑎᑕᐅᓂᖏᓐᓂᒃ ᐱᓕᕆᐊᒃᓴᐃᑦ ᓄᖃᖓᑎᑕᐅᕗᑦ 

ᖃᐅᔨᔭᐅᒐᒥᒃ ᑐᓵᔨᓂᒃ ᖃᐅᔨᓴᕈᓐᓇᖅᑐᑦ ᐊᒥᓲᖏᓗᐊᕐᓂᖏᓐᓂᒃ.  ᓄᓇᑦᓯᐊᑉ ᒐᕙᒪᒃᑯᖏᑦ ᖃᐅᔨᒋᐊᒃᑲᓐᓂᕈᒪᔪᑦ 

ᑐᓵᔨᒃᓴᐃᑦ ᐅᖃᐅᓯᓕᕆᔩᓪᓗ ᐊᒥᓲᓂᖅᓴᐃᑦ ᐃᓕᓐᓂᐊᖅᑎᑕᐅᕌᓂᒃᓯᒪᓕᖅᐸᑕ.  

 

ᐃᖃᓇᐃᔭᖅᑎᓂᒃ ᐊᔪᕈᓐᓃᖅᓴᐃᒋᐊᒃᑲᓐᓂᕐᓂᖅ (ᐃᓗᓕᖏᑦ E−ᒦᑦᑐᑦ ᐊᑐᓕᖁᔭᓕᐊᓂ) 



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

 ᐱᔭᓪᓕᐊᓂᖏᑦ ᐅᑎᖅᑎᑕᐅᓂᖏᑦ ᑐᓴᔩᑦ/ᐅᖃᐅᓯᕐᓄᐊᖅᑎᕆᔩᑦ ᐊᓯᖏᓐᓂᒃ ᐃᓕᓐᓂᐊᖅᓂᑎᑕᐅᓂᖏᑦ 

ᓱᒃᑲᐃᑦᑐᒻᒪᕆᐊᓘᕗᑦ. ᐊᓪᓚᐃᑦ ᐊᑮᑦᓲᒃᑯᑦ ᐅᖃᐅᓯᖏᓐᓂᒃ ᒫᓐᓇᐅᔪᖅ ᐊᕕᒃᑐᖅᓯᒪᓂᕐᒥᓂ ᓄᓇᓕᖕᓂ 

ᐃᓕᓐᓂᐊᖅᑎᑦᑎᔾᔪᑎᒃᓴᖃᓕᖅᑐᒐᓗᐊᑦ. ᓄᓇᑦᓯᐊᑉ ᒐᕙᒪᒃᑯᖏᑦ ᐃᑲᔪᖅᓱᐃᕗᑦ ᑖᒃᑯᓂᖓ ᓯᕗᓪᓕᖅᓂᐹᕐᒥᒃ 

ᐆᒃᑐᕋᐃᓪᓗᑎᒃ ᐋᕿᒋᐊᖅᑕᐅᓯᒪᔪᓐᓇᕐᓂᐊᖅᑐᒥᒃ ᐊᓯᖏᓐᓄᑦ ᐅᖃᐅᓯᓕᕆᔨᓄᑦ ᑎᒥᐅᔪᓄᑦ ᐊᑐᕈᓐᓇᕈᒫᖅᑐᒥᒃ.  

 ᐱᕙᓪᓕᐊᓯᒪᔪᑦ ᓄᓇᖃᖄᖅᑐᑦ ᐃᓕᖅᑯᓯᑐᖃᖏᓐᓂᒃ ᐊᒻᒪᓗ ᐅᖃᐅᓯᓕᕆᔨᒃᑯᖏᓐᓂᒃ ᐃᓕᓴᐃᔨᐅᓂᕐᒧᑦ 

ᐃᓕᓐᓂᐊᕈᑎᒃᓴᓂᒃ: ᐅᓪᓘᑉ ᐃᓚᐃᓈᒎᖓᔪᖅ ᑕᓐᓇ ᐊᑕᐅᓯᕐᒧᑦ ᐊᕐᕋᒍᒧᑦ ᓇᓗᓇᐃᒃᑯᑕᖅᑖᕈᑕᐅᓇᔭᖅᑐᖅ 

ᐃᓕᓐᓂᐊᕈᑎᒃᓴᐃᑦ ᐊᑐᐃᓐᓇᐅᓯᒪᓕᖅᑐᖅ ᐊᒻᒪᓗ ᐱᔭᕆᐊᑐᓂᖅᓴᐅᓕᖅᓱᓂ ᒪᕐᕉᖕᓄᑦ ᐊᕐᕌᒍᖕᓄᑦ 

ᐃᓕᓐᓂᐊᕈᑕᐅᔪᓐᓇᖅᓱᓂ ᐅᓪᓗᓕᒫᖅᑐᑎᒍᑦ. ᑕᓐᓇ ᓄᑖᖅ ᐱᒻᒪᕆᐅᓂᖅᓴᒥᒃ ᓇᓗᓇᐃᒃᑯᑕᖅᑖᕈᑕᐅᔪᓐᓇᖅᑐᖅ 

ᒫᓐᓇᐅᔪᖅ ᓯᕗᓪᓕᖅᐹᑦᑎᐊᕐᒥᒃ ᐊᑐᐃᓐᓇᐅᓕᖅᑐᖅ ᑏᑦᓱᒥᐅᑦ ᐊᕕᒃᑐᖅᓯᒪᓂᖏᓐᓂ.  

 ᑲᑎᒪᔨᕋᓛᑦ ᖃᐅᔨᓚᐅᖅᑐᑦ ᓄᓇᑦᓯᐊᑉ ᒐᕙᒪᒃᑯᖏᑦ ᐃᑲᔪᖏᓗᐊᖃᑦᑕᕐᓂᖏᓐᓂᒃ ᐃᖃᓇᐃᔭᖅᑎᓂᒃ 

ᐊᔪᕈᓃᖅᓴᐃᔾᔪᑕᐅᔪᓐᓇᖅᑐᓂᒃ ᑕᒪᐃᓐᓂᒃ ᖃᓄᐃᑦᑐᑐᐃᓇᕐᓂᒃ ᐃᖃᓇᐃᔮᖅᑐᒐᓗᐊᓂ ᐱᔾᔪᑎᖃᖅᑐᓂᒃ 

ᐃᓕᑕᕆᔭᐅᓯᒪᔪᓂ ᐅᖃᐅᓯᕐᓂ. ᑕᒪᓐᓇ ᐃᓱᒪᓘᑕᐅᕗᖅ, ᑲᔪᓯᑦᑎᐊᕈᓐᓇᕐᓂᖏᑦ ᐆᒻᒪᖅᑎᑦᑎᒋᐊᒃᑲᓐᓂᕐᓂᕐᒧᑦ 

ᐅᖃᐅᓯᑐᖃᕐᓂᒃ ᑐᖓᕕᖃᕐᓂᐊᕐᒪᑦ ᐊᑐᐃᓐᓇᐅᔪᓐᓇᕐᓂᖏᓐᓂᒃ ᐊᔪᖏᓐᓂᖃᑦᑎᐊᖅᑐᑦ ᐅᖃᐅᓯᓕᕆᔩᑦ 

ᖃᐅᔨᒪᔨᑕᐃᑦ, ᓲᕐᓗ ᐃᓕᓴᐃᔩᑦ, ᐃᓕᓐᓂᐊᖅᑎᑦᑎᔩᑦ ᐊᒻᒪᓗ ᑐᓵᔩᑦ.  

 

ᐃᑲᔪᖅᓱᖅᑕᐅᓂᖏᑦ ᖃᐅᔨᓴᕈᑏᑦ ᐊᒻᒪᓗ ᐱᕙᓪᓕᐊᔾᔪᑎᒃᓴᐃᑦ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ (ᐃᓗᓕᖏᑦ F− ᒦᑦᑐᑦ 

ᐊᑐᓕᖁᔭᓕᐊᓂ) 

 ᐱᓗᐊᖅᑐᒥᒃ ᐃᓱᒪᓘᑎᖃᖅᑐᑦ ᓄᓇᑦᓯᐊᑉ ᒐᕙᒪᒃᑯᖏᑦ ᖃᓄᐃᓕᐅᕆᐊᖅᓯᒪᖏᓐᓂᖏᓐᓂᒃ ᑲᑎᒪᔨᕋᓛᑦ 

ᐊᑐᓕᖁᔭᓕᐊᕆᓯᒪᔭᖏᓐᓂᒃ ᐱᔾᔪᑎᖃᖅᑐᓂᒃ ᐅᖃᐅᓯᓕᕆᓂᕐᒥᒃ ᓴᕿᑦᑎᕆᖃᑦᑕᕐᓂᕐᒥᒃ. ᐱᑕᖃᕆᐊᖃᒻᒪᕆᖕᓂᖏᑦ 

ᐅᖃᐅᓯᓕᕆᓂᕐᒧᑦ ᐱᕙᓪᓕᐊᔾᔪᑎᒃᓴᐃᑦ ᓇᓗᓇᐃᖅᑕᐅᓯᒪᓚᐅᖅᑐᑦ ᑕᒪᐃᓐᓄᑦᑎᐊᖅ ᐃᓚᐅᔪᓄᑦ ᑕᒪᐃᓐᓂᑦᑎᐊᖅ 

ᐊᕕᒃᑐᖅᓯᒪᓂᐅᔪᓂ ᐊᒻᒪᓗ ᐅᖃᐅᓯᖃᑎᒌᒃᑐᓂ. ᑕᒪᒃᑯᐊ ᐱᔭᐅᔭᕆᐊᓖᑦ, ᐊᒻᒪᓗ ᐱᓕᕆᐊᒃᓴᐃᑦ ᑲᔪᓯᑎᑕᐅᔭᕆᐊᓖᑦ 

ᐋᖀᒍᑕᐅᒋᐊᕐᓂᐊᖅᑐᑦ, ᓴᕿᑕᐅᖏᓐᓇᑦᑎᐊᖅᓯᒪᔪᑦ ᒐᕙᒪᒃᑯᓐᓄᑦ ᖃᐅᔨᑎᑕᐅᖃᑦᑕᖅᓯᒪᓪᓗᑎᒃ. ᓱᓕᕆᓯᒪᖏᓐᓂᖏᑦ 

ᐱᔾᔪᑕᐅᑐᐃᓐᓇᖅᐳᑦ ᓴᐱᓕᖅᓯᒪᓂᖏᓐᓄᑦ ᐅᖃᐅᓯᖃᑎᒌᒃᑐᑏᑦ ᐊᔾᔨᒌᖏᑦᑐᓂᒃ ᐃᓚᒋᔭᐅᔪᑦ ᑲᑎᒪᔨᓄᑦ 

ᐅᖃᐅᓯᕆᖃᑦᑕᓚᐅᖅᑕᖏᓐᓂ ᑐᑭᓯᓂᐊᕐᕕᐅᓂᖏᓐᓂ ᐃᓄᓕᒫᑦ ᓇᑭᓕᒫᖅ. 

 ᐊᒻᒪᑦᑕᐅᖅ ᓱᓕ, ᐱᒻᒪᕆᐅᓂᖏᑦ ᐅᖃᐅᓯᓕᕆᓂᕐᒧᑦ ᑲᑎᒪᖃᑕᕐᓂᖅ ᐅᖃᐅᓯᕐᓂᒃ ᓴᕿᑦᑎᓂᕐᒧᑦ, ᐅᖃᐅᓰᑦ 

ᑲᔪᓰᓐᓇᕈᓐᓇᖁᓪᓗᒋᑦ ᐊᑐᖅᑕᐅᓂᖏᑦ ᐊᒻᒪᓗ ᐆᒻᒪᖅᑎᑕᐅᕙᓪᓕᐊᒃᑲᓐᓂᕋᓱᐊᖅᓯᒪᓂᖏᓐᓄᑦ ᖃᐅᔨᒪᔭᐅᑦᑎᐊᕐᒥᔪᑦ 

ᑎᑎᕋᖅᑕᐅᖃᑦᑕᖅᓯᒪᖕᒪᑕ. ᐃᑲᔪᖅᓱᖅᑕᐅᖃᑦᑕᖏᓐᓂᖏᑦ ᐊᒻᒪᓗ ᐅᖃᐅᓯᓕᕆᓂᕐᒥᒃ ᐱᕙᓪᓕᐊᔾᔪᑎᒃᓴᐃᑦ 

ᓴᕿᑎᑕᐅᓂᖏᑦ ᐃᑲᔪᖅᓱᖅᑕᐅᖏᑐᐊᖅᐸᑦ ᐊᖏᔪᒻᒪᕆᐊᓗᖕᒥᒃ ᔭᒐᐃᔭᐅᔪᓐᓇᖅᐳᑦ ᐅᖃᐅᓰᑦ 

ᐅᓗᕆᐊᓇᖅᑐᒦᓖᐊᓂᒃᑎᓪᓗᒋᑦ.  

 ᖃᐅᔨᒪᔭᐅᔭᕆᐊᖃᖅᑐᖅ ᑭᐅᔾᔪᑎᒃᓴᓕᐊᕆᓚᐅᖅᑕᖏᓐᓂ ᐊᑐᓕᖁᔭᓕᐊᖏᓐᓄᑦ ᑲᑎᒪᔨᕋᓛᑦ, ᓄᓇᑦᓯᐊᑉ ᒐᕙᒪᒃᑯᖏᑦ 

ᐅᖃᒪᐅᖅᑐᑦ ᐊᖏᔪᒥᒃ ᑕᒪᓐᓇ ᐱᓕᕆᐊᒃᓴᖅ ᐊᐅᓚᑕᐅᔭᕆᐊᖃᕐᓂᕋᖅᑕᐅᓪᓗᓂ ᓄᓇᖃᖃᖅᑐᑦ ᐅᖃᐅᓯᓕᕆᔨᒃᑯᑦ 

ᐆᒻᒪᖅᑎᑕᐅᕙᓪᓕᐊᓂᖏᓐᓄᑦ ᑲᑎᒪᔨᓄᑦ. ᑲᑎᒪᔨᕋᓛᑦ ᐊᐱᖁᖅᑎᖃᖅᐳᑦ ᓄᓇᖃᖄᖅᑐᐃᑦ ᐅᖃᐅᓯᖏᓐᓂᒃ 

ᐆᒻᒪᖅᑎᑦᑎᒋᐊᕐᓂᕐᒧᑦ ᑲᑎᒪᔩᑦ ᑮᓇᐅᔭᒃᓴᖃᑦᑎᐊᕐᒪᖔᑕ ᐊᒻᒪᓗ ᓈᒻᒪᔪᒥᒃ ᐃᑲᔪᖅᓱᖅᑕᐅᓯᒪᓇᔭᕐᒪᖔᑕ ᑕᒪᒃᑯᓂᖓ 

ᐱᓕᕆᔪᓐᓇᕐᓂᕐᒧᑦ.  



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

   

 ᒪᒃᐱᒐᖅ 11 

 

 ᑕᐃᒫᒃᓴᐃᓐᓇᖅᑕᐅᖅ, ᓄᓇᑦᓯᐊᑉ ᒐᕙᒪᒃᑯᖏᑦ ᑭᐅᔾᔪᑎᒃᓴᖃᓚᐅᖏᒻᒥᔪᑦ ᖃᓄᖅᑐᕈᑕᐅᓇᔭᖅᑐᓂᒃ 

ᐊᑐᓕᖁᔭᓕᐊᖑᓯᒪᔪᓄᑦ ᓴᕿᑦᑎᖁᔭᐅᓪᓗᑎᒃ ᑲᑐᔾᔭᐅᓯᒪᔪᓂᒃ ᑎᑎᕋᖅᑕᐅᓯᒪᓂᖏᓐᓂᒃ ᐊᒻᒪᓗ 

ᑐᓂᐅᖃᖅᑕᐅᓯᒪᖃᑦᑕᕐᓂᐊᕐᓂᖏᓐᓂᒃ ᓄᓇᖃᖄᖅᑐᓄᑦ ᐅᖃᐅᓯᕐᓂᒃ ᑐᑭᓯᓂᐊᕐᕈᑎᒃᓴᐃᑦ ᑎᑎᖃᐃᑦ.  

  



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

   

 ᒪᒃᐱᒐᖅ 12 

 

 

ᐊᖏᒡᓕᒋᐊᖅᑕᐅᓗᑎᒃ ᐱᐅᓯᒋᐊᖅᑕᐅᓗᑎᒡᓗ ᓄᓇᖃᖄᖅᑐᑦ ᐅᖃᐅᓯᖏᓐᓂᒃ ᐃᓕᓐᓂᐊᖅᑎᑦᑎᔾᔪᑏᑦ (ᐃᓗᓕᖏᑦ G−ᒦᑦᑐᑦ 

ᐊᑐᓕᖁᔭᓕᐊᓂ) 

 

 ᒥᓂᔅᑕᖓᑦ ᐃᓕᓐᓂᐊᕐᓂᓕᕆᓂᕐᒧᑦ, ᐃᓕᖅᑯᓯᓕᕆᓂᕐᒧᑦ ᐃᖃᓇᐃᔭᖅᑐᓕᕆᓂᕐᒧᓪᓗ ᓴᕿᑎᑦᑎᓚᐅᖅᑐᖅ ᑎᓕᓯᔾᔪᑎᒥᒃ 

ᐊᕕᒃᑐᖅᓯᒪᓂᐅᔪᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ ᐊᒻᒪᓗ ᐊᕕᒃᑐᖅᓯᒪᓂᐅᔪᓂ ᐃᓕᓐᓂᐊᖅᑐᓕᕆᔨᒻᒪᕇᑦ 

ᑲᑎᒪᔨᖏᓐᓄᑦ, 2004-ᖑᑎᓪᓗᒍ, ᐋᖀᓪᓗᓂ ᒥᑭᓂᖅᐹᕆᔭᐅᔭᕆᐊᖃᖅᑐᓂᒃ ᐱᓕᕆᔭᐅᔭᕆᖃᖅᑐᓂᒃ ᓄᓇᖃᖄᖅᑐᑦ 

ᐅᖃᐅᓯᖏᓐᓂᒃ ᐃᓕᓐᓂᐊᖅᓂᑎᑦᑎᖃᑦᑕᕆᐊᖃᕐᓂᕐᒥᒃ (30 ᒥᓂᑦᓯᒥᒃ ᐊᑯᓂᐅᓂᖃᖅᑐᒥᒃ ᐅᓪᓗᑖᖅ, ᐊᒻᒪᓗ 90−ᓂᒃ 

ᐃᑲᕐᕋᓂᒃ ᐊᕐᕋᒍᓕᒫᖅ ᐃᓕᓐᓂᐊᕐᓇᒥ ᐊᕐᕋᒍᒥ) ᓇᓗᓇᐃᔭᖅᑕᐅᓪᓗᑎᒃ ᑮᓇᐅᔭᖅᑖᕆᔭᐅᔭᕆᐊᓖᑦ ᐊᒻᒪᓗ 

ᐅᓂᒃᑲᖅᑕᐅᖃᑦᑕᕆᐊᖃᕐᓂᐊᕐᓂᖏᓐᓄᑦ ᒪᓕᒐᐃᑦ. ᑕᒪᓐᓇ ᐃᓛᒍᑦ ᐱᐅᓯᒋᐊᕈᑕᐅᓯᒪᒐᓗᐊᖅᓱᓂ ᓄᓇᖃᖄᖅᑐᑦ 

ᐅᖃᐅᓯᓕᕆᓂᕐᒧᑦ ᐃᓕᓐᓂᐊᕈᑎᒃᓴᖏᓐᓄᑦ ᐃᓕᓐᓂᐊᕐᕖᖕᓂ ᐊᑐᖅᑕᐅᔪᓂ, ᓱᓕ ᐃᓱᒪᓘᑕᐅᒋᕗᑦ ᑮᓇᐅᔭᐃᑦ 

ᐊᑐᖅᑕᐅᖏᓐᓇᖃᑦᑕᖏᓐᓂᖏᓐᓂᒃ ᐅᖃᐅᓯᓕᕆᓂᕐᒧᑦ, ᐊᒻᒪᓗ 30-ᒥᓂᑦᓯᐅᑎᑕᐅᔪᑦ ᐅᖃᐅᓯᕐᒥᒃ ᐃᓕᓐᓂᐊᕐᓂᕐᒧᑦ 

ᓈᒻᒪᖏᓗᐊᕐᓂᖏᓐᓂᒃ ᐊᓯᔾᔨᖅᓯᔪᓐᓇᕐᓂᕐᒧᑦ ᐅᖃᐅᓯᕐᓂᒃ ᐆᒻᒪᖅᑎᑦᑎᒃᑲᓐᓂᕆᐊᖃᕐᓂᕐᒧᑦ ᓴᕿᐅᒪᓪᓚᑦᑖᓕᕋᔭᖅᑐᓂᒃ.  

 ᑲᑎᒪᔨᕋᓛᑦ ᖁᕕᐊᒋᔭᖃᓚᐅᖅᐳᑦ ᖃᐅᔨᒐᒥᒃ ᐃᑲᔪᖅᓱᖅᑕᐅᖃᑦᑕᕐᓂᖏᑦ ᐅᖃᕆᐅᖅᓴᕙᓪᓕᐊᓕᓵᖅᑐᓄᑦ 

ᐊᕙᓗᔭᐅᓯᒪᔾᔪᑏᑦ ᐅᖃᐅᓯᕐᒥᓂᒃ ᐊᑐᖅᑕᐅᔪᑦ ᐱᐅᓯᒋᐊᖅᑕᐅᓯᒪᓂᖏᓐᓂᒃ. ᒫᓐᓇᐅᔪᖅ ᓄᓇᑦᓯᐊᑉ ᒐᕙᒪᒃᑯᖏᑦ 

ᑐᓂᓯᓲᖑᖕᒪᑕ 18−ᓄᑦ ᐊᑎᓕᐅᖅᑕᐅᓯᒪᔪᓄᑦ ᒥᑭᓐᓂᖅᓴᓄᑦ ᐃᓕᓐᓂᐊᕐᓂᐊᓕᓵᖅᑐᓄᑦ ᐃᓕᓐᓂᐊᕐᕕᕋᓛᓂᒃ 

ᐅᖃᐅᓯᕐᒥᓄᑦ ᐊᕙᓗᔭᐅᓯᒪᕝᕕᖕᓂᒃ ᐊᑐᖅᑐᓂᒃ. ᑭᓯᐊᓂ, ᑲᑎᒪᔨᕋᓛᑦ ᐃᓱᒪᓘᑎᖃᓚᐅᖅᑐᑦ ᒫᓐᓇᓵᖅ ᐊᕐᕋᒍᒥᒃ ᑖᒃᑯᐊ 

ᑮᓇᐅᔭᖅᑖᕆᕙᒃᑕᖏᑦ ᒥᑭᒡᓕᑎᖅᑕᐅᓯᒪᓕᕐᒪᑕ. 

 ᑲᑎᒪᔨᕋᓛᑦ ᑕᑯᓚᐅᕐᒥᔪᑦ ᐱᐅᓯᒋᐊᖅᓯᒪᓂᖏᓐᓂᒃ ᐊᕕᒃᑐᖅᓯᒪᓂᐅᔪᓂ ᐊᑐᐃᓐᓇᐅᓕᕐᓂᖏᑦ 

ᐃᓕᓴᐃᔨᐅᔭᕆᐅᖅᓴᓂᕐᒧᑦ ᐃᓕᓐᓂᐊᕈᑏᑦ ᐊᒻᒪᓗ ᓄᓇᖃᖄᖅᑐᑦ ᐅᖃᐅᓯᖏᓐᓂᒃ ᐃᓕᖅᑯᓯᑐᖃᖏᓐᓂᒡᓗ 

ᐃᓕᓴᐃᔨᐅᔪᓐᓇᕐᓂᕐᒧᑦ ᐃᓕᓐᓂᐊᕈᑏᑦ, ᑲᔪᓯᕙᓪᓕᐊᑦᑎᐊᕈᑕᐅᕙᓪᓕᐊᓂᖏᓐᓂᒃ. 

 ᑕᒪᐃᓐᓄᑦ ᖃᓄᐃᓕᐅᕈᑎᒃᓴᖃᖏᒻᒪᑕ ᓄᓇᖃᖄᖅᑐᑦ ᐅᖃᐅᓯᓕᕆᓂᕐᒧᑦ ᐃᓕᓐᓂᐊᕈᑎᒃᓴᖏᓐᓄᑦ ᐸᕐᓇᐅᑎᓂᒃ 

ᐊᑦᑕᑕᕈᑕᐅᔪᓐᓇᕋᔭᖅᑐᓂᒃ ᐊᔾᔨᒌᖏᑦᑐᑎᓄᑦ ᐱᓕᕆᐊᖑᔪᓐᓇᖅᑐᓄᑦ ᐊᒻᒪᓗ ᐊᔪᕈᓐᓃᕈᑕᐅᓗᑎᒃ 

ᐆᒃᑎᕋᐃᔪᓐᓇᕐᓂᕐᒧᑦ ᑲᔪᓯᓯᒪᑦᑎᐊᕐᓂᖏᓐᓂᒃ ᐊᒻᒪᓗ ᑕᒪᐃᓐᓂᒃ ᐱᕙᓪᓕᐊᓯᒪᓂᖏᓐᓂᒃ.  

 

ᐊᔭᐅᖅᑕᐅᓂᖏᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ (ᐃᓗᓕᖏᑦ H−ᒦᑦᑐᑦ ᐊᑐᓕᖁᔭᓕᐊᓂ) 

 

 ᓄᓇᑦᓯᐊᑉ ᒐᕙᒪᒃᑯᖏᑦ ᓴᕿᑦᑎᓚᐅᖏᒻᒥᔪᑦ ᐱᕙᓪᓕᐊᓯᒪᓂᖏᓐᓄᑦ ᐅᓂᒃᑳᓕᐊᓂᒃ, ᐊᑐᓕᖅᑎᑕᐅᓯᒪᓂᖏᓐᓄᑦ 

ᐱᓂᕆᐊᕐᓂᕋᖅᓯᒪᔭᖏᓐᓂᒃ ᐱᓕᕆᐊᓂᒃ ᑭᐅᒪᔾᔪᑕᐅᓪᓗᑎᒃ ᑲᑎᒪᔨᕋᓛᑦ ᐊᑐᓕᖁᔭᓕᐊᕆᓚᐅᖅᑕᖏᓐᓂᒃ. 

 ᓄᓇᑦᓯᐊᑉ ᒐᕙᒪᒃᑯᖏᑦ ᓱᓕ ᑲᔪᓰᓐᓇᖅᑐᒥᒃ ᐃᑲᔪᖅᓱᐃᓯᒪᔪᑦ ᐅᐃᕖᖅᑎᑐᑦ ᐅᖃᐅᓯᖃᑎᒌᒃᑐᓂ ᐃᓕᖅᑯᓯᑐᖃᕐᒥᓂᒃ 

ᐱᓕᕆᔾᔪᑎᒃᓴᖏᓐᓄᑦ ᐃᑲᔪᖅᑕᐅᓂᕐᒧᑦ ᐅᐃᕖᖅᑎᑐᑦ ᐅᖃᐅᓯᕐᒥᒃ. 

 ᒐᕙᒪᒃᑯᑦ ᐊᒻᒪᓗ ᒥᓂᔅᑕᐅᔪᖅ ᑲᒪᔨᐅᔪᑦ ᐃᓕᑕᕆᔭᐅᓯᒪᔪᓂᒃ ᐅᖃᐅᓯᕐᓂᒃ ᖃᓄᖅᑐᕆᐊᕈᑎᖃᖅᓯᒪᖏᑦᑐᑦ 

ᓇᓪᓕᐊᖕᓂᑐᐃᓐᓇᖅ ᐊᑐᓕᖁᔭᓕᐊᖑᓯᒪᔪᓂᒃ ᐱᔾᔪᑎᖃᖅᑐᓂᒃ ᐊᔭᐅᕈᑕᐅᔭᕆᐊᖃᕐᓂᖏᓐᓂᒃ ᐊᑐᖅᑕᐅᓂᖏᑦ 

ᓄᓇᖃᖄᖅᑐᑦ ᐅᖃᐅᓯᖏᑦ.  



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

 ᑲᑎᒪᔨᕋᓛᑦ ᐊᐱᖅᑯᑎᒃᓴᖃᖅᑐᑦ ᑕᒪᓐᓇ ᓱᒋᐊᖅᓯᒪᓐᖏᓐᓂᖅ ᑐᑭᖃᕐᒪᖔᑦ ᑲᒪᒋᔭᐅᔭᕆᐊᓖᑦ ᐅᖃᐅᓯᕐᓂᒃ 

ᐊᑐᖅᑕᐅᑎᑦᑎᓂᕐᒧᑦ ᐊᔭᐅᖅᑎᐅᓂᖅ ᓈᒻᒪᖏᒻᒪᖔᑕ ᒥᓂᔅᑕᐅᑉ ᖃᓄᐃᓕᐅᖅᑎᐅᓂᖓᓄᑦ ᐊᒻᒪᓗ ᑎᓕᔭᐅᓯᒪᓂᖓᓄᑦ 

ᐱᓕᕆᐊᒃᓴᓂᒃ.   



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

ᐅᖃᐅᓯᑦ ᒥᒃᓵᓄᑦ ᓇᓗᓇᕈᓐᓃᕈᑕᐅᓯᒪᔪᑦ ᐊᒻᒪᓗ ᖃᓄᐃᓕᐅᖅᐸᓪᓕᐊᓂᖏᑦ 

ᑲᑎᒪᔨᕋᓛᑦ ᕿᒥᕐᕈᐊᓚᐅᖅᑐᑦ ᖃᓄᐃᓕᖓᓂᖏᓐᓂᒃ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᓄᓇᑦᓯᐊᕐᒥ ᐊᑐᖅᓱᑎᒃ ᓈᓴᖅᑕᐅᓯᒪᓂᒃᑯᑦ 

ᑐᑭᓯᓂᐊᕈᑎᓂᒃ, ᐅᖃᐅᓰᑦ ᒥᒃᓵᓄᑦ ᓇᓗᓇᐃᒃᑯᑕᕐᓂᒃ ᐊᒻᒪᓗ ᖃᓄᐃᓕᕙᓪᓕᐊᓂᖏᓐᓂᒃ ᐅᖃᐅᓰᑦ.  

ᐊᑐᐃᓐᓇᐅᔪᓐᓇᖅᑎᒋᓂᖏᑦ ᐅᖃᐅᓰᑦ ᒥᒃᓵᓄᑦ ᖃᐅᔨᒪᔾᔪᑏᑦ ᐱᒻᒪᕆᐊᓘᖕᒪᑕ ᖃᐅᔨᓴᐃᓂᕐᒧᑦ ᖃᓄᐃᓐᓂᖏᓐᓂᒃ ᐅᖃᐅᓯᐅᔪᑦ. 

ᐆᒃᑐᖅᑕᖁᓂᖏᑦ ᐊᒥᓲᓂᖏᑦ ᐅᖃᕈᓐᓇᖅᑐᑦ ᐊᑯᓂᐅᓂᖓ ᓇᓗᓇᐃᖅᑕᐅᓯᒪᓂ ᓇᓗᓇᐃᒃᑯᑕᐅᕗᖅ ᐅᖃᐅᓯᑐᖃᕆᔭᐅᔪᖅ 

ᔭᒐᐃᔭᐅᕙᓪᓕᐊᖕᒪᖔᑦ ᐅᕝᕙᓗᓐᓃᑦ ᐅᒻᒪᖅᐸᓪᓕᐊᑐᐃᓐᓇᕐᒪᖔᑦ.  

ᐅᑯᐊ ᑕᒡᕙ ᓈᓴᖅᑕᐅᓯᒪᔪᑦ ᖃᐅᒪᔭᐅᔪᑦ ᐅᖃᐅᓯᕐᒥᒃ ᐅᖃᕈᓐᓇᖅᑐᓂᒃ ᑲᑎᖅᓱᖅᑕᐅᓯᒪᒐᔪᒃᐳᑦ/ᓄᐊᑕᐅᓯᒪᒐᔪᒃᐳᑦ 

ᖃᐅᔨᒪᔾᔪᑕᐅᓗᑎᒃ ᐅᖃᐅᓰᑦ ᖃᓄᐃᓕᕙᓪᓕᐊᓯᒪᓂᖏᓐᓂᒃ:  

 “ᐅᖃᐅᓯᖓᐅᑦ” ᐅᖃᐅᓯᖃᖅᑐᖅ ᓯᕗᓪᓕᖅᐹᕐᒥᒃ ᐅᖃᐅᓯᕐᒥᒃ ᐃᓕᑕᐅᖃᑦᑕᖅᑐᒥᒃ ᐊᖏᕐᕋᒥ ᓱᕈᓯᐅᓪᓗᓂ ᐊᒻᒪ ᓱᓕ 

ᑐᑭᓯᐅᒪᔭᐅᓪᓗᓂ ᐃᓄᖕᒧᑦ 

  “ᐊᖏᕐᕋᒥ ᐅᖃᐅᓯᖅ” ᐅᖃᐅᓯᖃᖅᑐᖅ ᐅᖃᐅᓯᕐᒥᒃ ᐊᑐᖅᑕᐅᒐᔪᖕᓂᖅᐹᒥᒃ ᐊᖏᕐᕋᒥ 

  “ᐊᔪᖏᓐᓂᖅ ᐅᖃᕈᓐᓇᕐᓂᖅ” ᑐᑭᖃᖅᑐᖅ ᐃᓄᒃ ᑐᑭᓯᐊᔪᖅ ᐊᒻᒪᓗ ᐅᖃᕈᓐᓇᖅᑐᖅ ᑕᐃᒃᑰᓇ ᐅᖃᐅᓯᒃᑯᑦ 

  “ᐅᖃᐅᓯᖅ ᐊᓯᔾᔨᖅᐸᓪᓕᐊᓕᕐᓂᖓ” ᐱᒻᒪᕆᐊᓘᕗᖅ ᓴᓇᕐᕈᑕᐅᔪᖅ ᖃᐅᔨᒪᓂᕐᒧᑦ ᐆᒪᔫᓂᖓᑕ ᐅᖃᐅᓯᐅᑉ. 

ᐅᖃᐅᓯᖅ ᐊᓯᔾᔨᖅᐸᓪᓕᐊᓂᖓᒍᑦ ᐆᒃᑐᕋᖅᑕᐅᓯᒪᔪᓐᓇᖅᐳᑦ ᐊᒥᓲᓂᖏᑦ ᐅᖃᕈᓐᓇᖅᑐᑦ ᐅᖃᐅᓯᕐᒥᒃ 

ᐅᖃᖅᑕᐅᓂᖅᓴᐅᖃᑦᑕᓕᖅᓱᓂ ᐅᕙᓗᓐᓃᑦ ᐅᖃᖅᑕᐅᖏᓐᓂᖅᓴᐅᖃᑦᑕᓕᖅᓱᓂ. ᐆᒃᑐᕋᑕᐅᓲᖑᕗᖅ ᐊᖏᓐᓂᖏᓐᓂᒃ 

ᐊᑐᖅᑕᐅᓂᖏᓐᓂᒃ ᐊᖏᕐᕋᒥ ᐅᖃᐅᓯᕐᒥᒃ ᓴᓂᐊᓂ ᐅᖃᐅᓯᖓᐅᑎᖃᖅᑐᓂᒃ ᐅᖃᓪᓚᒍᓐᓇᖅᑐᓂᒃ.  

ᐅᖃᐅᓯᖅ ᐊᓯᔾᔨᖅᐸᓪᓕᐊᓂᖓ ᑕᑯᒃᓴᐅᒃᐸᑦ ᑲᑕᒃᐸᓪᓕᐊᓂᕐᒥᒃ ᐱᕙᓪᓕᐊᖔᖅᑐᒥᒃ ᖃᖓᒃᑯᖅᐸᓪᓕᐊᓂᖓ ᒪᓕᒃᑕᐅᓗᓂ, 

ᓱᓕᓇᔭᖅᐳᖅ ᐅᖃᕐᓂᖅ ᐅᖃᐅᓯᖅ ᔭᒐᐃᔭᐅᕙᓪᓕᐊᔪᖅ ᐊᒻᒪᓗ ᐅᖃᐅᓯᖅ ᔭᒐᑕᐅᑐᐃᓐᓇᕆᐊᖃᑦᑎᐊᒻᒪᕆᒍᓐᓇᕐᓂᖓᓂᒃ. 

ᖃᖓᑐᐃᓐᓇᖅ ᐅᖃᐅᓯᖅ ᐊᑐᖅᑕᐅᔪᓐᓃᖅᐸᓪᓕᐊᖔᓕᕌᖓᑦ, ᐊᒥᓲᓂᖅᓴᕈᖅᐸᓪᓕᐊᑐᐃᓐᓇᖅᑐᑦ ᓱᕈᓰᑦ 

ᐃᓕᑦᑎᔪᓐᓇᐃᓕᖃᑦᑕᖅᐳᑦ ᐅᖃᐅᓯᑐᖃᖓᓂᒃ ᐊᖓᔪᖄᖓᑕ ᓯᕗᓪᓕᕆᓗᒍ ᐅᖃᐅᓯᕆᓗᒍ. ᑕᒪᓐᓇ ᑐᑭᖃᖅᑐᖅ 

ᕿᑐᖏᐅᖅᐸᓪᓕᐊᔪᓂᒃ ᐅᖃᐅᓰᑦ ᑲᔪᓯᑎᑕᐅᓂᖏᑦ ᓄᖃᖅᑕᖅᐸᓪᓕᐊᓯᒪᔪᑦ ᐊᒻᒪᓗ ᕿᑐᖏᐅᖅᐸᓪᓕᐊᔪᓂ 

ᐊᔾᔨᒌᒎᓐᓃᖅᐸᓪᓕᐊᓂᖏᑦ ᐅᖃᕈᓐᓇᕐᓂᖏᓐᓂᒃ ᐅᖃᐅᓯᕐᒥᒃ ᓴᕿᐅᒪᓕᖅᐳᖅ. ᐃᒡᓗᐊᒍᖔᖅᑕᐅᖅ, ᐅᖃᐅᓯᖅ 

ᐊᑐᖅᑕᐅᓂᖅᓴᐅᓕᖅᐸᓪᓕᐊᒍᓂ, ᑕᒪᓐᓇ ᑐᑭᖃᖅᑐᖅ ᐊᒥᓲᓂᖅᓴᐃᑦ ᐅᖃᐅᓯᕐᒥᓂᒃ ᐊᑐᖅᐸᒃᑐᑦ ᐊᖏᕐᕋᒥᓂᒃ 

ᐅᖃᐅᓯᖓᐅᑎᒋᓚᐅᖏᑕᕋᓗᐊᒥᓂᒃ ᓯᕗᓪᓕᕆᓚᐅᖅᑕᒥᓂᒃ ᐅᖃᐅᓯᑐᖃᕐᒥᓂᒃ.  

ᖃᐅᔨᒪᔭᐅᔪᓂ ᒫᓐᓇᐅᔪᖅ ᖃᐃᑕᐅᓯᒪᔪᑦ ᑕᑯᒃᓴᐅᓕᖅᑐᖅ ᑕᒪᕐᒥᒃ ᓄᓇᖃᖅᑳᖅᑐᓕᒫᑦ ᐅᖃᐅᓯᑐᖃᖏᑦ 

ᑲᑕᒃᐸᓪᓕᐊᓯᒪᑐᐃᓐᓇᖅᑐᑦ ᐅᖃᖅᑕᐅᖃᑕᕐᓂᖏᓐᓂ. ᐃᓚᖏᓐᓂ ᓄᓇᖃᖄᖅᑐᑦ ᐅᖃᐅᓯᖏᑦ (ᒍᐃᑦᓯᓐᑯᑦ ᐊᓪᓚᐃᑦ ᐊᒻᒪᓗ 

ᑯᓖᖑᓂᕋᖅᑕᐅᔪᑦ ᐊᓪᓚᐃᑦ ᓲᕐᓗ ᐆᒃᑐᑎᒋᓗᒍ) ᐅᖃᐅᓯᐅᔪᓐᓇᖅᑐᑦ ᐊᒃᓱᒻᒪᕆᐊᓗᒃ ᐅᓗᕆᐊᓇᖅᑐᒦᓕᕐᓂᖏᓐᓂᒃ 

ᐅᖃᕈᓐᓇᐃᓕᓂᐊᕐᓂᕐᒧᑦ ᐱᔾᔪᑕᐅᓪᓗᑎᒃ ᖃᔅᓰᓐᓇᒻᒪᕆᐅᑯᓘᓕᕐᓂᖏᑦ ᐊᒥᓲᖏᑦᑐᒻᒪᕆᐅᓕᕐᓂᖏᑦ ᐅᖃᕈᓐᓇᑦᑎᐊᖅᑐᑦ 

ᐊᒥᐊᒃᑰᓕᕐᓂᖏᓐᓂᒃ. ᐅᖃᐅᓯᑐᖃᐃᓪᓗᓐᓃᑦ ᓲᕐᓗ ᑕᐃᑦᓲᒥᐅᑎᑐᑦ ᐊᒻᒪᓗ ᓯᓚᐃᕕᒥᐅᑦ ᐅᐊᖕᓇᖓᓂᕐᒥᐅᑕᑎᑐᑦ 

ᓴᖏᔫᓇᓱᒋᔭᐅᓚᐅᖅᑐᑦ ᐅᖃᐅᓯᐅᑦᑎᐊᕐᓂᕋᖅᑕᐅᓪᓗᑎᒡᓗ,  



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

ᑕᑯᒃᓴᐅᓚᐅᖅᑐᑦ ᐅᖃᐅᓯᖓ ᐊᓯᔾᔨᖅᐸᓪᓕᐊᔪᒻᒪᕆᐅᓂᖓᓂᒃ ᐱᔾᔪᑕᐅᓗᐊᖅᓱᑎᒃ ᖃᓗᓈᐅᔭᖃᑦᑕᕐᓂᖅ 

ᐊᑐᖅᑕᐅᕙᓪᓕᐊᑐᐃᓐᓇᕐᓂᖏᑦ ᐊᖏᕋᒥ ᐅᖃᐅᓯᐅᔪᓂ, ᐱᓗᐊᖅᑐᒥᒃ ᐊᖏᕋᕆᔭᐅᔪᓂ ᒪᒃᑯᒃᑐᓂᒃ ᐊᖓᔪᖄᖃᖅᑐᓂ.  

2006−ᒥ ᓈᓴᖅᑕᐅᓯᒪᔪᓂ ᑕᑯᒃᓴᐅᓚᐅᖅᑐᑦ 1,030 ᓄᓇᑦᓯᐊᕐᒥᐅᑦ ᐅᖃᓚᐅᖅᑐᑦ ᐅᐃᕖᖅᑎᑐᑦ ᐅᖃᐅᓯᖓᐅᑎᒋᓂᕋᖅᓱᒍ. 

ᑕᐃᒃᑯᓐᓇᖓᑦ 440−ᖑᓚᐅᖅᑐᑦ ᐃᓄᖕᓂᒃ ᐅᖃᓚᐅᖅᑐᑦ ᐊᑐᖃᑦᑕᕐᓂᕋᖅᓱᑎᒃ ᐅᐃᕖᖅᑎᑐᑦ ᐅᖃᐅᓯᕐᒥᒃ ᐊᖏᕐᕋᒥᓂ 

ᐅᖃᐅᓯᕆᓪᓗᒍ. ᑭᓯᐊᓂ, ᐊᔾᔨᐅᖏᑦᑐᒻᒪᕆᖕᒥᒃ ᐊᑐᖅᑕᐅᕙᓪᓕᐊᖔᓂᖃᖅᐳᑦ ᑕᐃᒃᑯᐊ ᓇᓗᓇᐃᔭᐃᓯᒪᔪᓂ ᐅᖃᕈᓐᓇᕐᓂᕐᒥᓂᒃ 

ᐅᐃᕖᖅᑎᑐᑦ. 2006−ᒥ, 9.1%−ᑏᑦ ᓄᓇᑦᓯᐊᕐᒥ, ᐅᕝᕙᓗᓐᓃᑦ 3,720−ᖑᔪᑦ ᐃᓄᐃᑦ ᐅᖃᓚᐅᕐᒥᔪᑦ ᐅᖃᕈᓐᓇᕐᓂᕋᖅᓱᑎᒃ 

ᐅᐃᕖᖅᑎᑐᑦ.  

ᐊᑐᖅᑕᐅᕙᓪᓕᐊᑐᐃᓐᓇᕐᓂᖏᑦ ᖃᓗᓈᑎᑐᕐᓂᖅ ᐊᖏᕐᕋᒥ ᐅᖃᐅᓯᐅᔪᒥ ᐊᒻᒪᓗ 99%-ᒦᓐᓂᖏᑦ ᓄᓇᑦᓯᐊᕐᒥᐅᑦ 

ᐃᓄᖁᑎᒋᔭᐅᔪᑦ ᐅᖃᓚᐅᖅᑐᑦ 2006-ᒥ ᓈᓴᖅᑕᐅᔪᓂ ᐅᖃᕈᓐᓇᕐᓂᕋᓚᐅᖅᑐᑦ ᖃᓗᓈᑎᑐᑦ ᓇᓗᓇᐃᒃᑯᑕᐅᒃᑲᓐᓂᕐᒥᔪᖅ 

ᓄᓇᖃᖄᖅᑐᑦ ᐅᖃᐅᓯᖏᑦ ᐊᑐᖅᑕᐅᔪᓐᓃᖅᐸᓪᓕᐊᑐᐃᓐᓇᕐᒪᑕ.  

ᖃᐅᔨᓴᖅᑕᐅᓂᖏᑦ ᐆᒪᑎᒋᓂᖏᑦ ᐊᒻᒪᓗ ᐅᓗᕆᐊᓇᖅᑐᒦᓕᕐᓂᖏᑦ ᐅᖃᐅᓰᑦ ᐃᓚᒋᔭᐅᕗᑦ ᐱᒻᒪᕆᐊᓗᖕᓄᑦ ᑲᔪᓯᕙᓪᓕᐊᓂᕐᒧᑦ 

ᐸᕐᓇᐃᔭᕆᐊᖃᕐᓂᕐᒧᑦ ᐅᖃᐅᓯᕐᓂᒃ ᐆᒻᒪᑎᑦᑎᕙᓪᓕᐊᓂᕐᒧᑦ. ᑕᒪᐃᓐᓂᑦᑎᐊᖅ ᐊᑯᓂᐅᔪᒧᑦ ᐆᒻᒪᖅᑎᑦᑎᒋᐊᒃᑲᓐᓂᕈᑎᒃᓴᐃᑦ 

ᐸᕐᓇᐅᑏᑦ ᐃᓚᖃᕆᐊᖃᕋᔭᖅᑐᑦ ᓇᓗᓇᐃᒃᑯᑕᕐᓂᒃ ᖃᐅᔨᓴᕈᑎᒃᓴᓂᒃ ᐊᑐᓕᖅᑎᑕᐅᕙᓪᓕᐊᖏᓐᓂᒃ ᐊᒻᒪᓗ ᑲᔪᓯᓯᒪᑦᑎᐊᕐᒪᖔᑕ 

ᖃᖓᖑᖅᐸᓪᓕᐊᔪᒥ.  

ᐅᖃᐅᓰᑦ ᐆᒪᑎᒋᓂᖏᑦ, ᓴᐳᓐᓂᐊᖅᑕᐅᓂᖏᓐᓄᑦ, ᐊᒻᒪᓗ ᐆᒻᒪᖅᑎᑕᐅᒋᐊᒃᑲᕐᓂᖏᑦ 

ᐱᖓᔪᒋᔭᐅᔪᒥ ᖃᐅᔨᓴᖅᑕᐅᖃᑕᐅᓚᐅᖅᑐᓂ, ᑲᑎᒪᔨᕋᓛᑦ ᑕᑯᓐᓇᓚᐅᕐᒥᔪᑦ ᖃᓄᐃᓕᐅᖅᑕᐅᓂᖏᓐᓂᒃ ᐅᖃᐅᓰᑦ 

ᐆᒻᒪᖅᑎᑕᐅᒋᐊᒃᑲᓐᓂᕈᑎᒃᓴᖏᓐᓄᑦ. ᑕᒪᓐᓇ ᐃᑲᔪᕐᓂᖃᕈᓐᓇᖅᑐᖅ ᓴᕿᑦᑎᓂᕐᒧᑦ ᑕᒪᐃᓃᖅᑐᓂᒃ ᓄᓇᖃᖄᖅᑐᑦ 

ᐅᖃᐅᓯᑐᖃᖏᓐᓂᒃ ᐆᒻᒪᖅᑎᑦᑎᒋᐊᒃᑲᓐᓂᕈᑎᒃᓴᓂᒃ ᒪᓕᒃᑕᐅᓕᕈᓐᓇᖅᑐᓂᒃ ᓄᓇᑦᓯᐊᕐᒥ. ᐊᑐᕆᐊᖃᖅᐳᒍᑦ 

ᐱᓕᕆᕕᒃᓴᓕᐊᕆᔭᐅᓯᒪᓇᔭᖅᑐᓂᒃ
1
 ᓴᓇᔭᐅᓚᐅᖅᑐᑦ UNESCO−ᑯᑦ ᓯᓚᕐᔪᐊᕐᒥ ᑲᑎᒪᔨᕐᔪᐊᖏᓐᓄᑦ ᓴᕿᑦᑎᓂᕐᒧᑦ 

ᐃᓱᒪᓕᐅᕈᑎᒃᓴᓄᑦ ᐱᕙᓪᓕᐊᔾᔪᑎᒃᓴᓄᑦ ᐅᖃᐅᓯᕐᓄᑦ ᐊᑐᐊᒐᐅᔪᓐᓇᖅᑐᓄᑦ, ᓇᓗᓇᐃᔭᐃᓂᕐᒧᑦ ᐃᓱᒪᓘᑖᐅᔪᓂᒃ ᐊᒻᒪᓗ 

ᐅᓗᕆᐊᓇᖅᑐᒦᓕᖅᑎᑕᐅᒌᒃᑯᑎᒃᓴᓂᒃ ᐱᔾᔪᑎᖃᕐᓂᖏᓐᓄᑦ ᐅᖃᐅᓰᑦ ᐆᒻᒪᖅᑎᑕᐅᒋᐊᒃᑲᓐᓂᕐᓂᖏᓐᓄᑦ.  

ᖃᐅᔨᓴᖅᑕᐅᒐᒥᒃ ᐱᔾᔪᑕᐅᓯᒪᔪᑦ ᑖᒃᑯᐊ ᐊᑐᕐᓂᖏᓐᓂ ᐱᓕᕆᔾᔪᑏᑦ ᐊᒻᒪᓗ ᐊᑐᖅᑕᐅᓪᓗᑎᒃ ᐊᓯᖏᑦ ᐅᖃᐅᓰᑦ 

ᖃᓄᐃᓕᕙᓪᓕᐊᓂᖏᓐᓂᒃ ᐊᒻᒪᓗ ᓇᓗᓇᐃᒃᑯᑕᖏᑦ ᐅᖃᐅᓯᐅᖃᐅᔪᑦ ᐅᐊᑦᑎᐊᖅ, ᓇᓗᓇᕈᓐᓃᑲᐅᑎᒋᕙᒃᑐᖅ ᑕᒪᕐᒥᒃ 

ᓄᓇᖃᖄᖅᑐᑦ ᐅᖃᐅᓯᖏᑦ ᓄᓇᑦᓯᐊᕐᒥ ᐃᓛᒍᑦ ᐆᒻᒪᖅᑎᑕᐅᒋᐊᒃᑲᓐᓂᕆᐊᖃᖅᑐᑦ. ᐅᐃᕖᖅᑎᑐᑦ ᐅᖃᐅᓯᖅ ᐊᒥᓲᓐᖏᓐᓂᖅᓴᓄᑦ 

ᐅᖃᐅᓯᑐᖃᕆᔭᐅᔪᖅ ᓄᓇᑦᒥᐊᕐᒥ ᑲᔪᓯᑎᑕᐅᓇᓱᐊᖏᓐᓇᕆᐊᖃᖅᑐᖅ ᑕᐃᒫᑎᒌᑦ ᐊᑐᖅᑕᐅᖏᓐᓇᕐᓂᐊᖅᐸᑦ ᐅᖃᐅᓯᕆᔭᐅᓗᓂ 

ᖃᐅᑕᒫᖅ ᐅᐃᕖᖅᑎᑐᑦ ᐅᖃᐅᓯᖃᑎᒌᒃᑐᓂ.  

 

ᑲᑎᒪᔨᕋᓛᑦ ᐃᓱᒪᖁᔨᕗᑦ ᐅᑯᐊ ᐊᑖᓃᑦᑐᑦ ᒪᓕᒐᒃᓴᐃᑦ ᐃᓱᒪᒃᓴᖅᓯᐅᕈᑕᐅᑦᑎᐊᕆᐊᖃᖅᑐᑦ ᑲᔪᓯᑦᑎᐊᕐᓂᐊᖅᐸᑕ ᓄᓇᖃᖄᖅᑐᑦ 

ᐅᖃᐅᓯᑐᖃᖏᓐ ᐆᒻᒪᖅᑎᑕᐅᑦᑎᐊᕈᓐᓇᕐᓂᐊᕈᑎᒃ ᓄᓇᑦᓯᐊᕐᒥ:  

                                                             
1
 ᐅᖃᐅᓰᑦ ᐅᒻᒪᖅᑎᑕᐅᕙᓪᓕᐊᓂᖏᑦ ᐊᒻᒪᓗ ᐅᓗᕆᐊᓇᖅᑐᒦᓕᕐᓂᖏᑦ, UNESCO−ᑯᑦ ᓯᓚᕐᔪᐊᕐᒥ ᓄᓇᓕᒡᔪᐊᑦ ᑲᑎᒪᔨᖏᑦᑕ ᑲᑎᒪᔨᐅᑎᑲᐃᓐᓇᖅᑕᖏᑦ 

ᐅᓗᕆᐊᓇᖅᑐᒦᓕᖅᑐᓄᑦ ᐅᖃᐅᓯᕐᓄᑦ, ᑎᑎᕋᖅᓯᒪᔭᖏᑦ ᑐᓂᔭᐅᓚᐅᖅᑐᑦ ᓯᓚᕐᔪᐊᕐᒥ ᖃᐅᔨᒪᔨᑕᐃᑦ ᑲᑎᒪᓂᖏᓐᓂ UNESCO−ᑯᑦ ᑲᑎᒪᔨᕐᔪᐊᖏᓐᓂᒃ 

ᐊᑐᖅᑕᐅᑎᑕᖏᓐᓂᒃ ᓴᐳᓐᓂᐊᖅᑕᐅᓂᖏᓐᓄᑦ ᐅᓗᕆᐊᓇᖅᑐᒦᓕᖅᑐᑦ ᐅᖃᐅᓰᑦ, ᐱᐊᕆᓯᒥ ᒫᔾᔨ 10-12-ᒥ 2003-u 



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

 ᖃᓄᐃᓕᖓᓂᖏᑦ ᑕᒪᕐᒥᒃ ᐅᖃᐅᓯᖃᑎᒌᒃᑐᑦ ᖃᐅᔨᓴᑕᖅᐅᓗᑎᒃ, ᓈᒪᔪᓂᒡᓗ ᐸᕐᓇᐅᑎᓕᐅᕈᔾᔭᐅᓯᒪᓗᑎᒃ. 

 ᐊᑯᓂᐅᔪᒧᑦ ᐊᒥᓱᐃᓕᖃᖓᔪᓂᒃ ᐊᑐᒐᒃᓴᖃᕐᓗᑎᒃ ᐊᒻᒪᓗ ᐊᒥᓱᓂᒃ ᓇᖕᒥᓂᖅ ᐱᓕᕆᔪᒪᑦᑎᐊᖅᑐᖃᕐᓗᓂ ᓄᓇᓕᖕᒥᐅᑕᓂᒃ, 

ᑕᒪᒃᑯᐊ ᐱᑕᖃᕆᐊᖃᒻᒪᕆᖕᒪᑕ.  

 ᒐᕙᒪᒃᑯᑦ ᐊᑐᐊᒐᐃᑦ ᑐᕌᖓᔪᑦ ᐅᖃᐅᓯᕐᓄᑦ ᐊᑐᖅᑕᐅᔪᓄᑦ ᐃᓄᓕᒫᓄᑦ ᐊᒻᒪᓗ ᐊᑕᖃᑎᒋᖕᓂᖏᑦ ᐃᓄᐃᑦ 

ᐅᖃᐅᓯᖃᑎᒌᒃᑐᓂ ᐊᒻᒪᓗ ᐃᓅᓯᕐᒥᓄᑦ ᖃᓄᐃᔾᔪᑕᐅᕙᒃᑐᓂ ᐃᓚᒌᖕᓄᑦ ᐱᔾᔪᑕᐅᔭᕆᐊᖃᖅᐳᑦ. 

 ᑕᒪᓐᓇ ᐅᖄᓂᒃᑲᑦᑎᒍᑦ, ᑕᐃᒪᓕ ᐱᒻᒪᕆᐅᓂᖅᐹᖑᔪᖅ ᑲᔪᓯᑦᑎᐊᕈᑕᐅᓇᔭᖅᑐᖅ ᑭᓯᐊᓂ ᐃᓄᐃᑦ ᐅᖃᕈᒪᒍᑎᒃ 

ᐅᖃᐅᓯᑐᖃᕐᒥᓂᒃ ᐅᖃᕈᒪᔭᕆᐊᖃᖅᐳᑦ.  

 ᓯᓚᑎᒥᐅᑕᐃᑦ ᖃᐅᔨᒪᔨᑕᕆᔭᐅᔪᓐᓇᖅᑐᑦ, ᑮᓇᐅᔭᖅᑖᖅᑎᑦᑎᓗᑎᒃ, ᐊᒻᒪᓗ ᐃᑲᔪᑦᑎᐊᕋᓱᐊᖅᑎᐅᓪᓗᑎᒃ, ᑭᓯᐊᓂ 

ᓄᓇᓕᖕᒥᐅᑦ ᓇᖕᒥᓂᖅ “ᓴᓇᔨᐅᔭᕆᐊᖃᐳᑦ ᐆᒻᒪᖅᑎᑦᑎᕙᓪᓕᐊᓇᓱᐊᕐᓂᕐᒧᑦ ᐅᖃᐅᓯᕐᓂᒃ ᓈᒻᒪᖕᓂᖅᐹᖑᓂᐊᖅᑐᓂᒃ 

ᐱᓇᓱᐊᕈᒪᔭᖏᓐᓄᑦ, ᐱᔭᕆᐊᖃᕐᓂᒥᓄᑦ ᐊᒻᒪᓗ ᐊᑐᒐᒃᓴᕆᔭᖏᓐᓄᑦ.”
2
 

 ᐊᑐᓂ ᐅᖃᐅᓯᕆᔭᐅᔪᑦ ᖃᐅᔨᓴᖅᑕᐅᖄᕆᐊᖃᖅᐳᑦ ᖃᓄᑎᒋ ᐆᒪᑎᒋᖕᒪᖔᑕ/ᐅᓗᕆᐊᓇᖅᑐᒦᑎᒋᖕᒪᖔᑕᓘᓐᓃᑦ. ᑕᐃᒃᑯᐊ 

ᓴᓇᕐᕈᑏᑦ ᐊᑐᖅᑕᐅᔪᓐᓇᖅᐳᑦ ᖃᖓᖑᖅᐸᑦ ᐆᒃᑐᕋᑕᐅᑕᐅᓚᐅᑐᓂᒃ ᐱᓕᕆᐊᖑᒋᐊᖅᓯᒪᔪᓂᒃ.  

 ᐅᖃᐅᓯᖃᑎᒌᖕᓂᐅᔪᑦ ᐊᖏᒡᓕᒋᐊᓲᖑᖕᒪᑕ ᐱᔾᔪᑕᐅᓪᓗᑎᒃ ᐅᓪᓗᒥᐅᓕᖅᑐᖅ ᐃᓅᓯᖅ ᐊᓯᔾᔨᖅᐸᓪᓕᐊᓂᖓᓄᑦ, 

ᓯᓚᕐᔪᐊᓕᒫᒧᑦ ᐃᓚᒋᔭᐅᓕᕐᓂᕐᒧᑦ, ᑮᓇᐅᔭᓕᐅᕈᑎᒃᓴᓄᑦ/ᐃᓅᓯᓕᐅᖅᐸᓪᓕᐊᔾᔪᑎᒃᓴᓄᑦ ᐊᒻᒪᓗ ᓴᓇᕐᕈᑎᒃᓴᓄᑦ ᐱᕙᓪᓕᐊᔪᓄᑦ. 

ᓄᓇᓕᐅᔪᓂ ᐅᖃᐅᓯᑐᖃᐃᑦ ᐊᑐᖅᑕᐅᖃᑦᑕᖏᑐᐊᕈᑎᒃ ᑕᒪᒃᑯᓇᓂ ᓄᑖᓂᒃ ᓄᐃᑕᓕᖅᑐᓂ, ᔭᒐᐃᔭᐅᕙᓪᓕᐊᕗᖅ ᑕᐃᒪ. 

ᑕᒪᓐᓇ ᐃᓱᒪᓘᑕᐅᔪᒻᒪᕆᐊᓘᕗᖅ ᑕᒪᐃᓐᓂ ᓄᓇᖃᖄᖅᑐᓂᒃ ᐅᖃᐅᓯᕐᓂ ᓄᓇᑦᓯᐊᕐᒥ. ᖃᓄᑎᒋ ᐊᑐᖅᑕᐅᖕᒪᖔᑦ ᐅᖃᐅᓯᖅ 

ᐃᓚᖏᓐᓂᓗᑐᖅ ᐃᓂᒋᔭᐅᔪᓂ ᐱᒻᒪᕆᐊᓘᖕᒥᔪᖅ ᖃᓄᐃᓕᖓᓂᖓᓄᑦ.  

 ᐱᔾᔪᑕᐅᓪᓗᑎᒃ ᐃᓕᓐᓂᐊᕐᓂᓕᕆᓂᖅ ᐱᒻᒪᕆᐅᓂᖅᐹᖑᓂᖓᓂᒃ ᐅᖃᐅᓰᑦ ᐊᑐᖅᑕᐅᓂᖏᓐᓄᑦ, ᑐᑭᓕᐅᕐᓇᑐᐃᓐᓇᖅᐳᖅ 

ᓯᕗᓪᓕᖅᐹᖑᔭᕆᐊᖃᓂᖓᓂᒃ ᐱᒋᐊᕐᕕᐅᓂᕐᒧᑦ. ᐱᓪᓚᑦᑖᕐᓂᐊᖅᑐᒥᒃ ᐆᒻᒪᖅᑎᑦᑎᒋᐊᒃᑲᓐᓂᕐᓂᐊᕈᑎᒃ ᑭᓯᐊᓂ, 

ᑲᔪᓯᔪᓐᓇᖅᐳᑦ ᑭᓯᐊᓂ ᑕᒪᕐᒥᒃ ᐃᓕᓐᓂᐊᖅᑎᑕᐅᔪᑦ ᐃᓕᓐᓂᐊᖅᑎᑕᐅᒍᑎᒃ ᑕᒪᐃᓐᓂᒃ ᐃᓕᓐᓂᐊᒐᒃᓴᓂᒃ ᐅᖃᐅᓯᑐᖃᕐᒥᒍᑦ. 

ᐃᓕᓐᓂᐊᖅᑎᑕᐅᓂᖏᑦ ᐃᓕᓐᐊᓂᕐᕕᖕᓂ ᐊᑐᖅᑕᐅᔪᓂ ᓴᖏᔪᒻᒪᕆᖕᒥᒃ ᐊᑕᖕᒪᑕ ᐅᖃᓕᒫᕈᓐᓇᕐᓂᕐᒧᑦ, ᑕᒪᓐᓇᓗ 

ᑲᔪᓯᓲᖑᓪᓗᓂ ᑐᑭᓕᐅᕐᓂᕐᒧᑦ ᐃᓕᓐᓂᐊᖅᑎᑕᐅᓂᖅ ᑕᒪᐃᓐᓂᒃ ᐃᓕᓐᓂᐊᒐᒃᓴᓂᒃ ᖃᓄᐃᑦᑐᑐᐃᓇᕐᓂ ᐃᓚᖃᕆᐊᖃᖅᐳᖅ 

ᐊᑐᐃᓐᓇᐅᓂᖏᓐᓂᒃ ᑎᑎᕋᖅᓯᒪᔪᑦ ᐅᖃᓕᒫᒐᒃᓴᐃᑦ.  

 ᐅᖃᐅᓯᕐᓂᒃ ᖃᓄᖅ ᐃᓱᒪᖃᕐᓂᖅ ᑲᔪᓯᔾᔪᑕᐅᔪᓐᓇᕐᒪᑕ ᐊᑐᖅᑕᐅᓂᖏᓐᓂ ᐅᕝᕙᓗᓐᓃᑦ ᐊᑐᕈᓐᓃᕈᑕᐅᔪᓐᓇᖅᓱᑎᒃ 

ᐆᒻᒪᖅᑎᑕᐅᓇᓱᐊᕐᓂᖏᓐᓄᑦ ᐊᑐᖅᑕᐅᔪᓄᑦ, ᓲᕐᓗ ᐆᒃᑐᑎᒋᓗᒋ16:  

o ᒐᕙᒪᑯᑦ ᖃᓄᖅ ᐃᓱᒪᖃᕐᓂᖏᑦ ᐊᔭᐅᖅᑕᐅᓯᒪᖃᑦᑕᕐᒪᑕ ᐊᒥᓲᓂᖅᓴᓄᑦ ᐃᓄᖕᓄᑦ ᐊᒻᒪᓗ ᓴᕿᐅᒪᓲᖑᓪᓗᑎᒃ 

ᐅᖃᐅᓯᓕᕆᓂᕐᒧᑦ ᐊᒻᒪᓗ ᐃᓕᓐᓂᐊᖅᑐᓕᕆᓂᕐᒧᑦ ᐊᑐᐊᒐᖏᓐᓂ ᐊᒻᒪᓗ ᑮᓇᐅᔭᖅᑖᕈᓯᕆᕙᒃᑕᖏᓐᓂ. 

o ᑲᓇᑕᒥ ᐃᓕᓐᓂᐊᕆᐊᖅᑎᑕᐅᓚᐅᖅᓯᒪᔪᓄᑦ ᐊᑐᐊᒐᕕᓃᑦ,  ᓲᕐᓗ ᐆᒃᑐᑎᒋᓪᓗᒋᑦ, ᐊᔭᐅᕈᑕᐅᓚᐅᖅᓯᒪᔪᑦ 

ᐊᔾᔨᒋᔭᐅᓕᖅᑎᑕᐅᓇᓱᐊᕐᓂᖏᓐᓄᑦ ᖃᓗᓈᓄᑦ ᐃᓄᐃᑦ ᐊᒻᒪᓗ ᐅᖃᖃᑦᑕᖁᔭᐅᖏᑦᑎᐊᖅᓱᑎᒃ ᓄᓇᖃᖄᖅᑐᑦ 

ᐅᖃᐅᓯᑐᖃᕐᒥᓂᒃ, ᐱᔾᔪᑕᐅᓯᒪᓪᓗᑎᒃ ᓄᖃᖅᑎᑕᐅᓯᒪᓂᖏᓐᓂᒃ ᕿᑐᖏᐅᖅᑕᐅᕙᓪᓕᐊᓯᒪᔪᓂ 

ᑲᔪᓰᓐᓇᕋᔭᓚᐅᖅᑐᒐᓗᐊᓂᒃ. ᑕᒪᓐᓇ ᑕᐃᔅᓱᒪᓂᓂᑕᕐᓂᒃ ᐱᕙᓪᓕᐊᓚᐅᖅᓯᒪᔪᖅ ᐊᑯᓂᒻᒪᕆᐊᓗᒃ ᐃᒃᐱᒋᔭᐅᓯᒪᕗᖅ 

ᐆᒪᑦᑎᐊᕈᓐᓇᕐᓂᖏᓐᓄᑦ ᐅᖃᐅᓯᑐᖃᐃᑦ ᐊᒥᓱᑦ ᓄᓇᖃᖄᖅᑐᑦ ᐅᖃᐅᓯᑐᖃᖏᑦ  ᐊᒻᒪᓗ 

ᐊᔪᕐᓇᕐᓂᖅᓴᐅᒻᒪᕆᐅᓂᖏᓐᓄᑦ ᐅᖃᐅᓯᑐᖃᐃᑦ ᐆᒻᒪᖅᑎᑕᐅᒋᐊᒃᑲᓐᓂᕈᓐᓇᕐᓂᖏᓐᓄᑦ.  

                                                             
2
  ᓴᐳᓐᓂᐊᕐᓂᖅ ᐅᖃᐅᓯᕐᓂᒃ − ᓯᕗᓪᓕᖅᐹᑦ ᐅᖃᐅᓯᒃᓴᐃᑦ ᐆᒻᒪᖅᑎᑦᑎᕙᓪᓕᐊᓂᕐᒧᑦ ᐅᖃᐅᓯᕐᓂᒃ, ᓕᓄᐊ ᒍᕆᓅᐳᓪ Lenore A. 

Grenoblea ᐊᒻᒪᓗ ᓕᓐᓯ ᐅᐄᓕ Lindsay J. Whaley, Cambridge University Press-ᑯᑎᒍᑦ ᐅᖃᓕᒫᒐᓕᐊᕆᔭᐅᓯᒪᔪᑦ 2006-

ᒥ  



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

o ᖃᓄᖅ ᐃᓱᒪᒋᔭᐅᓂᖏᑦ ᐱᒻᒪᕆᐊᓘᕗᑦ ᑲᔪᓯᑦᑎᐊᕈᓐᓇᕐᓂᐊᕐᓂᖏᓐᓄᑦ ᐅᖃᐅᓰᑦ 

ᐊᑐᓕᖅᑎᑕᐅᒋᐊᒃᑲᓐᓂᕈᓐᓇᕐᓂᖏᓐᓄᑦ.  

 

ᐃᓱᒫᓘᑕᐅᔪᑦ ᓴᕿᑎᑕᐅᓚᐅᖅᑐᑦ ᑲᑎᒪᔨᕋᓛᓄᑦ ᐅᖃᐅᓯᖃᑎᒌᒃᑐᓄᑦ ᓄᓇᓕᖕᓄᑦ, ᐅᖃᐅᓯᓕᕆᓂᕐᒥᒃ ᑕᐱᕆᔭᐅᔪᓄᑦ, 

ᐃᓚᒋᔭᐅᔪᓄᑦ, ᐊᒻᒪᓗ ᖃᐅᔨᒪᓂᖃᖅᑐᓄᑦ ᐱᒻᒪᕆᐊᓘᕗᑦ. ᐅᖃᐅᓯᕐᓂᒃ ᓇᓗᓇᐃᒃᑯᑕᐃᑦ ᑕᑯᒃᓴᐅᔪᑦ ᓄᓇᖃᖄᖅᑐᑦ ᐅᖃᐅᓯᖏᑦ 

ᒫᓐᓇᐅᔪᖅ ᑐᐊᕕᕐᓇᖅᑐᒦᓕᖅᑐᑦ. ᓄᓇᑦᓯᐊᑉ ᒐᕙᒪᒃᑯᖏᑦ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᖃᖏᒻᒪᑕ ᐃᓕᑕᕆᔭᐅᒪᔪᓄᑦ 

ᐅᖃᐅᓯᕐᓄᓗᑦ ᒪᓕᒐᕐᓂ ᐅᕝᕙᓗᓐᓃᑦ ᑐᑭᓕᐅᖅᑕᐅᓯᒪᑦᑎᐊᖅᑐᓂᒃ ᐱᒋᐊᕈᑕᐅᓇᔭᖅᑐᓂᒃ ᐃᑲᔫᑕᐅᓂᕐᒧᑦ ᓄᓇᓕᖕᓂ 

ᐆᒻᒪᖅᑎᑦᑎᕙᓪᓕᐊᓇᓱᐊᕐᓂᖏᓐᓄᑦ ᐅᖃᐅᓯᕐᓂᒃ ᐱᓕᕆᐊᒃᓴᓂᒃ.  

  



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

ᑐᑭᓯᓇᖅᓯᒪᔪᑦ ᐃᓱᐊᓂ 

2009 ᐊᕐᕋᒍᒋᔭᐅᕗᖅ 25−ᒋᔭᐅᔪᒥᒃ ᓇᓪᓕᐅᑎᓂᖓᓂᒃ ᐃᓕᑕᕆᔭᐅᓯᒪᔪᑦ ᐅᖃᐅᓯᑦ ᒪᓕᒐᖏᓐᓂᒃ, ᖁᕕᐊᓱᑕᐅᔭᕆᐊᖃᖅᑐᓂᒃ 

ᐅᖃᐅᓯᖃᕐᓂᖏᓐᓂᒃ ᐊᔾᔨᒋᖏᑦᑐᑎᓂᒃ ᓄᓇᑦᓯᐊᕐᒥ.  ᑲᑎᒪᔨᕋᑦ ᖃᐅᔨᓯᒪᔭᖏᑦ ᑭᓯᐊᓂ, ᒪᒥᐊᓇᖅᑐᖅ, 

ᖁᕕᐊᓱᑎᒃᓴᖃᑦᑎᐊᖏᓪᓚᑦ.  

  

ᐊᐅᓚᑕᐅᓂᖏᑦ ᐊᑐᓕᖅᑎᑕᐅᓂᖏᓪᓗ ᒪᓕᒐᐃᑦ ᐊᒃᓱᕈᕐᓇᖅᓯᒪᔪᑦ ᑕᐃᒪᖓᑦ ᓴᕿᑕᐅᓚᐅᖅᑎᓪᓗᒋᑦ ᐃᓕᑕᕆᔭᐅᓯᒪᔪᓄᑦ 

ᐅᖃᐅᓯᕐᓄᑦ ᒪᓕᒐᐃᑦ. ᑲᑎᒪᔨᕋᓚᑦ ᖃᐅᔨᓚᐅᖅᑐᑦ ᒥᑭᑦᑐᒻᒪᕆᐊᓗᖕᒥᒃ ᐱᕙᓪᓕᐊᓯᒪᓂᖏᓐᓂᒃ ᐊᑐᓕᖅᑎᑕᐅᓂᖏᓐᓄᑦ ᒪᓕᒐᐃᑦ 

ᑕᐃᒪᓐᖓᑦ ᐋᕿᒋᐊᖅᑕᐅᓚᐅᖅᓯᒪᓪᓗᓂ 2003-ᒥ.  

ᓴᕿᑦᑐᓐᓇᖅᑐᑦ ᒪᓕᒐᓪᓗᑐᖅᑕᖃᖏᓐᓂᕐᒧᑦ, ᐅᕝᕙᓗᓐᓃᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐸᕐᓇᐅᑎᓂᒃ ᒪᓕᒐᕐᓂᒃ ᐱᔾᔪᑕᐅᓯᒪᕗᑦ 

ᒪᓕᒐᖃᖏᓗᐊᕐᓂᖏᓐᓂᒃ ᐊᑐᐃᓐᓇᐅᑎᑕᐅᓂᖏᓐᓄᑦ ᐱᔨᑦᑎᕋᐅᑏᑦ ᐃᓕᑕᕆᔭᐅᓯᒪᔪᓂ ᐅᖃᐅᓯᕐᓂ ᐊᒻᒪᓗ 

ᐊᔾᔨᒌᒃᑎᑦᑎᖃᑦᑕᖏᓐᓂᖏᓐᓂᒃ ᒐᕙᒪᒃᑯᑦ ᐃᖃᓇᐃᔭᕐᕕᖏᓐᓂ ᐊᒻᒪᓗ ᑲᑎᒪᔨᖃᕐᕕᒋᔭᖏᓐᓂ. ᐊᔪᕐᓇᖅᑐᖅ ᐃᓄᓕᒫᓄᑦ 

ᖃᐅᔨᓂᐊᕈᓇᕐᓂᖅ ᖃᓄᐃᑦᑐᓂᒃ ᐱᔨᑦᑎᕋᐅᑎᖃᕐᒪᖔᑦ ᐊᒻᒪᓗ ᓇᓂ ᐊᑐᐃᓐᓇᐅᔪᓐᓇᕐᒪᖔᑕ ᐊᒻᒪᓗ ᖃᓄᖅ 

ᐊᑐᖅᑕᐅᔪᓐᓇᕋᔭᕐᒪᖔᑕ. ᒐᕙᒪᒃᑯᑦ ᑐᑭᓕᐅᖅᓯᒪᔪᒥᒃ ᐋᕿᐅᒪᔭᖃᖏᑦᑐᑦ ᖃᓄᖅ ᐊᔾᔨᒌᖏᑦᑐᑎᑦ ᐃᖃᓇᐃᔭᕐᕕᖁᑎᖏᑦ 

ᑲᑎᒪᔨᖃᕐᓂᖏᓪᓗ ᐊᑐᐃᓐᓇᐅᑎᑦᑎᖃᑦᑕᕐᓂᐊᕐᒪᖓᑕ ᐅᖃᐅᓯᒃᑯᑦ ᐱᔨᑦᑎᕋᐅᑎᓂᒃ ᐃᓄᓕᒫᓄᑦ ᐅᕝᕙᓗᓐᓃᑦ ᖃᓄᖅ 

ᑐᑭᓯᐅᒪᖃᑦᑕᐅᑎᕙᖕᓂᐊᕐᒪᖔᑕ ᐃᓄᓕᒫᖁᑎᒥᓂᒃ.  

ᓯᕗᓪᓕᖅᐸᑦ ᐅᖃᐅᓯᒃᓴᐃᑦ ᒪᓕᒐᕐᓂ ᐊᓯᔾᔨᖅᑕᐅᓚᐅᖅᓯᒪᔪᑦ ᑭᖑᓪᓕᖅᐹᕐᒥ ᐋᕿᒋᐊᖅᑕᐅᖕᒪᑕ ᒪᓕᒐᐃᑦ 2003−ᒥ. 

ᐅᖃᖅᓯᒪᔪᖅ ᑕᐃᑲᓂ ᐊᖏᔪᒻᒪᕆᖕᓂᒃ ᑕᐅᑐᒐᖃᕐᓂᖏᓐᓂᒃ ᐊᒻᒪᓗ ᓯᕗᓂᒃᓴᒥ ᓴᕿᐅᒪᓕᐊᓂᖕᓂᐊᖅᑐᓂ. ᑭᓯᐊᓂ, ᐃᓚᒋᔭᐅᔪᑦ 

ᓈᒻᒪᒃᓴᕈᓐᓃᖅᐸᓪᓕᐊᑐᐃᓐᓇᖅᐳᑦ ᑎᑭᐅᒪᔭᐅᔪᓐᓇᕐᓂᖏᓐᓄᑦ ᑕᐃᒃᑯᐊ ᑕᐅᑐᒐᕆᔭᐅᓯᒪᔪᑦ.   

ᑲᑎᒪᔨᕋᓛᑦ ᑐᓴᖃᑦᑕᓚᐅᖅᑐ ᑲᑎᒪᔨᕋᓛᑦ ᑐᓴᖃᑦᑕᓚᐅᖅᑐᑦ ᐊᒥᓱᓂᒃ ᐃᓱᒪᓘᑕᐅᔪᓂᒃ ᓄᓇᖃᖄᖅᑐᐃᑦ ᐃᓄᖁᑎᖏᓐᓂᒃ 

ᓇᓕᒧᒋᔭᐅᖏᓗᐊᕐᓂᖏᓐᓂᒃ ᓄᓇᖃᖄᖅᑐᑦ ᐅᖃᐅᓯᑐᖃᖏᑦ ᓴᓂᐊᓂ ᐅᕖᑦ ᐅᖃᐅᓯᖏᓐᓂᒃ ᓴᕿᐅᒪᑎᑕᐅᓂᖏᓐᓂ ᒪᓕᒐᕐᓂ. 

ᐊᒥᓱᑦ ᓄᓇᖃᖄᖅᑐᑦ ᐅᖃᐅᓯᖃᑎᒌᒃᑐᑦ ᐃᓱᒪᖃᓚᐅᖅᑐᑦ ᒫᓐᓇᐅᔪᖅ ᐅᖃᐅᓯᕐᓄᑦ ᐱᔪᓐᓇᐅᑏᑦ ᐃᒃᐱᒍᓱᖏᓗᐊᕐᓂᖏᓐᓂᒃ 

ᖃᓄᐃᓕᖓᓂᖏᓐᓂᒃ ᐃᓄᖁᑎᒋᔭᐅᔪᑦ ᓄᓇᑦᓯᐊᕐᒥ ᐊᒻᒪᓗ ᒐᕙᒪᖃᕐᓂᖏᓐᓂ ᖃᓄᐃᑦᑐᓂᖏᓐᓂ ᓄᓇᑦᓯᐊᕐᒥ ᓇᖕᒥᓂᖅ 

ᓄᓇᖃᖄᖅᑐᑦ ᒐᕙᒪᑖᖅᑎᖅᐸᓪᓕᐊᓕᖅᑎᓪᓗᒋᓪᓗ. ᐊᐱᖁᑎᖃᓚᐅᕐᒥᔪᑦ ᒐᕙᒪᒃᑯᑦ ᐃᖃᓇᐃᔭᕐᕕᖏᑦ ᐊᔪᖏᓐᓂᖃᕋᓗᐊᕐᒪᖔᑕ 

ᐊᑐᓐᓇᐅᑎᑦᑎᔪᓐᓇᕐᓂᕐᒥᒃ ᓇᓕᒧᒋᔭᐅᔪᓂᒃ ᐱᔨᑦᑎᕋᐅᑎᓂᒃ.  

ᐊᒥᓱᕈᖅᐸᓪᓕᐊᑐᐃᓐᓇᖅᐅᑦ ᐃᓄᐃᑦ ᐊᐱᕆᖃᑦᑕᓚᐅᖅᑐᑦ ᐊᑐᖅᑕᐅᔪᓐᓃᖅᐸᓪᓕᐊᑐᐃᓐᓇᕐᓂᖏᑦ ᓄᓇᖃᖄᖅᑐᑦ ᐅᖃᐅᓯᖏᑦ, 

ᐱᓗᐊᖅᑐᒥᒃ ᒫᓐᓇᐅᔪᖅ ᐊᑐᖅᑕᐅᓂᖓ ᐅᐃᕖᖅᑎᑐᑦ ᑐᒡᓕᖅᐹᕆᔭᐅᓪᓗᓂ ᐅᖃᐅᓯᖅᑖᕆᔭᐅᓯᒪᓂᖓ 

“ᐱᕈᐹᓪᓕᖅᓯᒪᔪᒻᒪᕆᐅᓕᖅᑎᓪᓗᒍ” ᑕᐅᑐᒃᑕᐅᔪᓐᓇᕐᓂᖓ ᓴᕿᐅᒪᓕᖅᑐᖅ ᓇᓕᒧᒌᒃᑎᑕᐅᖏᓂᖏᓐᓄᑦ ᒪᓕᒐᖅᑎᒍᑦ. 

ᐃᓱᒪᖃᓚᐅᖅᑐᑦ ᒐᕙᒪᒃᑯᑦ ᐱᓂᐊᕐᓂᕋᖅᐸᒃᑕᖏᑦ “ᐅᖃᐅᓯᖑᐊᑐᐃᓐᓇᐅᕗᑦ” ᐊᒻᒪᓗ ᐊᐱᖁᑕᐅᓪᓗᑎᒃ ᐃᓕᑕᕆᔭᐅᓯᒪᓂᖏᑦ 

ᓄᓇᖃᖃᖅᑐᑦ ᐅᖃᐅᓯᖏᑦ “ᐱᑦᑎᐊᕋᓱᐊᕐᓂᑐᐃᓐᓇᐅᓐᓂᕐᒪᖔᑕ” ᒪᓕᒐᒻᒪᕆᐅᑎᑕᐅᖏᖔᖅᓱᓂ ᑐᓂᕐᕈᑕᐅᔪᖅ ᐱᔪᓐᓇᐅᑎᓂᒃ.  

 

ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᓴᖏᔪᒻᒪᕆᐅᔪᓐᓇᕐᒪᑕ, ᓄᐃᑕᑎᑦᑎᔾᔪᑕᐅᔪᓐᓇᖅᓱᑎᒡᓗ ᐊᒃᑐᖅᓯᓯᒪᓂᖏᓐᓂᒃ. ᑭᓯᐊᓂ, 

ᐅᖃᐅᓯᕐᓄᑦ ᐱᔪᓐᓇᐅᑎᑦ ᑐᕌᖓᒍᑎᒃ ᑐᑭᓯᐅᒪᖃᑦᑕᐅᑎᔪᒪᓂᕐᒧᑦ ᐊᒻᒪᓗ ᐱᔨᑦᑎᕋᐅᑎᓄᑦ, ᐃᓕᑕᕆᔭᐅᓯᒪᑐᐃᓐᓇᕐᓂᖏᑦ 



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

ᓇᒻᒪᖏᓗᐊᕐᓂᐊᖅᐳᑦ.  ᑲᑎᒪᔨᕋᓛᑦ ᑐᑭᑖᓚᐅᖅᐳᑦ ᐱᓂᐊᕐᓂᖅᑕᖃᖏᑉᐸᑦ “ᐱᓂᐊᕐᓂᖃᕐᓂᕐᒥᒃ ᓴᐳᓐᓂᐊᖅᓯᒪᓂᕐᒥᒃ, 

ᐱᕙᓪᓕᐊᑎᑦᑎᓂᕐᒥᒃ, ᐊᑐᓕᖅᑎᑦᑎᕙᓪᓕᐊᓂᕐᒥᒡᓗ ᓄᓇᖃᖄᖅᑐᑦ ᐅᖃᐅᓯᖏᓐᓂᒃ”
3
 ᒐᕙᒪᒃᑯᑦ ᐱᓕᕆᐊᖏᑦ 

ᐃᓕᑕᕆᔭᐅᓯᒪᔭᕆᐊᖃᖅᑐᑦ ᐃᑲᔪᖅᓱᐃᓂᕐᒥᒃ ᑕᒪᑐᒥᖓ ᐱᓂᐊᕐᓂᐅᔪᒥᒃ. ᐅᖃᐅᓰᑦ ᐅᖃᐅᓯᐅᖃᑦᑕᕐᓂᐊᖅᐸᑦ 

ᖃᓄᖅᑐᕈᑕᐅᓗᑎᒃ ᐊᑐᐊᒐᖅᑎᒍᑦ ᐊᒻᒪᓗ ᒪᓕᒐᖅᑎᒍᑦ, ᑭᓯᐊᓂ ᐊᑐᖅᑕᐅᓂᖏᑦ ᐱᔭᕆᐊᖃᖏᑉᐸᑕ ᐅᕝᕙᓗᓐᓃᑦ 

ᓈᒻᒪᖏᓗᐊᖅᐸᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ, ᐊᔪᕐᓇᕐᓂᖅᓴᐅᓂᐊᖅᐳᖅ ᐊᔭᐅᖅᑕᐅᑎᑦᑎᓂᖅ ᐊᑐᖅᑕᐅᖁᓪᓗᒋᑦ ᐅᖃᐅᓰᑦ.  

 

ᐱᔪᒥᓂᖃᕐᓂᖅ “ᓴᕿᐅᒪᑎᑦᑎᓂᖅ ᖃᓗᓈᑎᑐᑦ ᐅᐃᕖᖅᑎᑐᓪᓗ ᐃᓕᑕᕆᔭᐅᓯᒪᔪᓂᒃ ᐅᖃᐅᓯᕐᓂᒃ ᓄᓇᑦᓯᐊᕐᒥ, ᓇᓕᒧᒋᔭᐅᔪᒥᒃ 

ᐃᓕᑕᕆᔭᐅᓯᒪᓗᑎᒃ ᐊᒻᒪᓗ ᓇᓕᒧᒋᔭᐅᔪᒥᒃ ᐱᔪᓐᓇᐅᑎᖃᕐᓗᑎᒃ ᐊᒻᒪᓗ ᐊᑐᕈᓐᓇᕐᓂᖃᕐᓗᑎᒃ ᐃᓕᑕᕆᔭᐅᓯᒪᔪᑎᑐᑦ 

ᐅᖃᐅᓯᖅᑎᑐᑦ,” ᐅᖃᖅᓯᒪᑎᓪᓗᒋᑦ ᓯᕗᓪᓕᖅᐹᕐᒥ ᐅᖃᐅᓯᒃᓴᓕᐊᖑᓯᒪᔪᑦ, ᖃᐅᔨᒪᓇᖅᓯᔪᑦ ᐊᔪᕐᓇᖅᑐᒻᒪᕆᐅᓂᖏᓐᓂᒃ 

ᐊᑐᓕᖅᑎᑕᐅᔪᓐᓇᕐᓂᖏᓐᓂᒃ ᓄᓇᑦᓯᐊᕐᒥ.  

ᒪᓕᒐᐃᑦ ᐃᓕᑕᖅᓯᓯᒪᒐᓗᐊᖅᓱᑎᒃ ᓄᓇᖃᖄᖅᑐᑦ ᐅᖃᐅᓯᖏᓐᓂᒃ ᐃᓕᑕᕆᔭᐅᓯᒪᔪᓂ ᐅᖃᐅᓯᕐᓂ ᓄᓇᑦᓯᐊᕐᒥ, ᐃᓗᓕᖏᑦ 

ᐅᖃᐅᓯᖃᖅᑐᑦ ᖃᓄᖅ ᑕᒪᒃᑯᐊ ᐱᔪᓐᓇᐅᑏᑦ ᐊᑐᖅᑕᐅᓂᐊᕐᒪᖔᑕ ᓴᓐᖐᑦᑐᒻᒪᕆᐅᕗᑦ ᐊᒻᒪᓗ ᓈᒻᒪᖏᓗᐊᖅᑐᒥᒃ 

ᑐᑭᖃᖅᑎᑕᐅᓪᓗᑎᒃ ᑕᒪᐃᓐᓄᑦ ᐱᔪᓐᓇᐅᑎᖃᖅᑎᑕᐅᔪᓄᑦ ᐅᕝᕙᓗᓐᓃᑦ ᒐᕙᒪᒃᑯᑦ ᐃᖃᓇᐃᔭᕐᕕᖏᓐᓄᑦ 

ᐱᔨᑦᑎᕋᐃᔨᐅᓇᓱᐊᖅᑐᓂ. ᑕᒪᓐᓇ ᐱᔾᔪᑎᖃᖅᑐᖅ ᐃᓗᓕᖏᑦ 8-ᒥᒃ ᐊᒻᒪᓗ 11−ᒥᒃ ᐃᓕᑕᕆᔭᐅᓯᒪᔪᓂ ᐅᖃᐅᓯᕐᓂ ᒪᓕᒐᕐᓂ 

ᐱᓗᐊᖅᑐᒥᒃ. ᒪᓕᒐᐃᑦ ᐃᓗᓕᖃᕐᒪᑕ ᓴᕿᑦᑎᓯᒪᔭᕆᐊᖃᕐᓂᕐᒥᒃ ᒪᓕᒐᓪᓗᑐᖅᓂᒃ ᑐᑭᓯᓇᑦᑎᐊᕈᑕᐅᓂᐊᖅᑐᓂᒃ ᐊᒻᒪᓗ 

ᖃᓄᐃᓕᐅᕈᑕᐅᓪᓗᑐᖕᓂᐊᖅᑐᓂᒃ ᐊᑐᐃᓐᓇᐅᓂᖏᓐᓄᑦ ᐱᔨᑦᑎᕋᐅᑏᑦ ᐊᒻᒪᓗ ᑐᑭᓯᐅᒪᖃᑦᑕᐅᑎᓂᖏᓐᓄᑦ ᐃᓄᐃᑦ 

ᓄᓇᖃᖃᖅᑐᑦ ᐅᖃᐅᓯᐊᒍᑦ ᐅᖃᖅᑐᓂ.  

ᒪᓕᒐᓪᓗᑐᖃᖏᓐᓂᖏᓐᓄᑦ ᓇᓗᓇᐃᖅᓯᔾᔪᑕᐅᔪᓂᒃ ᑐᑭᖏᓐᓂᒃ ᓴᓇᓯᒪᔪᖃᖏᑎᓪᓗᒍ, ᑲᑎᒪᔨᕋᓛᑦ ᑐᑭᓕᐅᕆᐊᖅᐳᑦ ᐃᓗᓕᖏᑦ 

ᒪᓕᒐᐃᑦ ᐊᑐᑎᖃᑦᑎᐊᖅᓯᒪᖏᑦᑐᑦ ᐊᑐᖅᑕᐅᔪᓐᓇᕐᓂᖏᓐᓄᑦ ᓄᓇᖃᖄᖅᑐᑦ ᐅᖃᐅᓯᖏᑦ.  

ᓯᕗᓪᓕᖅᐹᑦ ᐅᖃᐅᓯᒃᓴᖏᑦ ᐃᓗᐊᓂ ᒪᓕᒐᐃᑦ ᐅᖃᐅᓯᖃᕆᕗᑦ ᖃᓄᐃᓕᐅᖅᑎᐅᓂᖏᓐᓂ ᐅᖃᐅᓯᖃᑎᒌᒃᑐᑦ ᓄᓇᓖᑦ ᐸᐸᑦᑎᓂᕐᒧᑦ 

ᐊᒻᒪᓗ ᐊᑐᖅᑕᐅᓂᖅᓴᐅᑎᑦᑎᕙᓪᓕᐊᓂᕐᒧᑦ ᐃᓕᑕᕆᔭᐅᓯᒪᔪᓂᒃ ᐅᖃᐅᓯᕐᓂᒃ. ᑲᑎᒪᔨᕋᓛᑦ ᑐᑭᓯᓂᐊᕐᓂᕆᓚᐅᖅᑕᖏᓐᓂ 

ᐱᖅᑯᓯᕆᔭᐅᔪᑦ ᐊᑐᖅᑕᐅᓚᐅᖅᑐᑦ ᓇᓗᓇᖏᑦᑐᑦ ᓇᖕᒥᓂᕆᔭᐅᔪᔮᖏᓐᓂᖏᓐᓂᒃ ᑕᒪᒃᑯᐊ ᑲᒪᒋᔭᐅᔭᕆᐊᓖᑦ ᐊᒥᓱᓄᑦ 

ᐅᖃᐅᓯᖃᑎᒌᒃᑐᓄᑦ ᓄᓇᓕᖕᓄᑦ, ᒪᓕᒐᓕᐅᖅᑎᓄᑦ, ᐊᒻᒪᓗ ᓄᓇᑦᓯᐊᑉ ᒐᕙᒪᒃᑯᖏᓐᓄᑦ.  

ᓴᕿᑕᐅᓯᒪᓂᖏᑦ ᓄᓇᖃᖄᖅᑐᑦ ᐅᖃᐅᓯᖏᓐᓂᒃ ᐆᒻᒪᑎᑦᑎᒋᐊᓂᕐᒧᑦ ᑲᑎᒪᔩᑦ ᐊᒻᒪᓗ ᐃᓕᑕᕆᔭᐅᒪᔪᓄᑦ ᐅᖃᐅᓯᕐᓄᑦ ᑲᑎᒪᔩᑦ 

ᑐᕋᖓᓚᐅᖅᑐᑦ ᐃᕿᐊᕿᕝᕕᐅᖁᔭᐅᓪᓗᑎᒃ/ᐊᑕᑕᕐᕕᐅᖁᔭᐅᓪᓗᑎᒃ ᒐᕙᒪᒃᑯᓐᓄᑦ ᐊᒻᒪᓗ ᓄᓇᓕᖕᓂ ᐅᖃᐅᓯᖃᑎᒌᒃᑐᓄᑦ 

ᑎᒥᖏᓐᓄᑦ. ᐱᔾᔪᑕᐅᓚᐅᖅᑐᑦ ᓄᓇᓖᑦ ᐅᖃᕈᓐᓇᕐᕕᖃᖁᓪᓗᒋᑦ ᒐᕙᒪᒃᑯᓐᓄᑦ ᐊᑐᐊᒐᐅᓂᐊᖅᑐᓂᒃ ᐊᒻᒪᓗ ᐅᖃᐅᓯᓕᕆᔪᓂᒃ 

ᐸᕐᓇᐅᓂᖏᓐᓂ, ᑕᒡᕘᓇᓴᐃᓐᓇᕐᓗ ᐃᓕᑕᕆᔭᐅᓯᒪᓗᑎᒃ  ᐱᒻᒪᕆᐅᔪᒥᒃ ᐃᓚᒋᔭᐅᓂᖏᓐᓂᒃ ᑲᔪᓰᓐᓇᕈᓐᓇᕐᓂᖏᓐᓄᑦ ᐅᖃᐅᓰᑦ 

ᐊᒻᒪᓗ ᑲᒪᔨᐅᓂᖏᓐᓂ ᓯᕗᒻᒧᐊᒃᑎᐅᓂᕐᒥᒃ ᐅᖃᐅᓯᓕᕆᓂᕐᒥᒃ ᓯᕗᓪᓕᖅᐹᖑᖁᔭᐅᔪᓂᒃ ᓄᓇᓕᖕᓂ. ᐅᒡᒍᐊᕐᓇᕐᒥᔪᖅ, ᐃᓗᓕᖏᑦ 

ᒪᓕᒐᐃᑦ, ᐃᑲᔪᕆᐊᖃᖅᓯᒪᔫᒐᓗᐊᑦ ᑖᒃᑯᓂᖓ ᑐᕌᒐᕆᔭᐅᔪᓂᒃ, ᐊᔪᕐᓇᖅᓯᒪᕗᑦ. ᐊᖏᖃᑎᒌᒃᓯᒪᓚᐅᖅᑐᑦ ᑕᒪᕐᒥᑦᑎᐊᖅ 

ᐃᓚᒋᔭᐅᖃᑦᑕᖅᑐᑦ ᐊᒻᒪᓗ ᖃᐅᔨᒪᓂᖃᖅᑐᑦ ᑕᒪᒃᑯᐊ ᐃᓗᓕᖏᑦ ᒪᓕᒐᐃᑦ ᐋᕿᒋᐊᖅᑕᐅᔭᕆᐊᖃᖅᑐᑦ.  

ᒥᓂᔅᑕᐅᔪᖅ ᐊᐅᓚᑦᑎᔨᐅᔪᖅ ᐃᓕᑕᕆᔭᐅᓯᒪᔪᓂᒃ ᐅᖃᐅᓯᕐᓂᒃ ᑕᒪᐃᓐᓂᖏᑦ ᑲᒪᔨᐅᕗᖅ ᒪᓕᒐᕐᓂᒃ ᐊᒻᒪᓗ ᑲᒪᔨᐅᓪᓗᓂ 

ᑕᒪᐃᓐᓂᒃ ᓇᒧᖓᐅᕙᓪᓕᐊᓂᐊᕐᓂᖏᓐᓂᒃ ᐊᒻᒪᓗ ᑐᑭᓕᐅᖅᐸᓪᓕᐊᓂᖏᓐᓂᒃ ᒐᕙᒪᒃᑯᑦ ᐊᑐᐊᒐᖏᑦ ᐊᒻᒪᓗ 

                                                             
3
 ᐃᓕᑕᕆᔭᐅᒪᔪᓄᑦ ᐅᖃᐅᓰᑦ ᒪᓕᒐᖏᑦ, ᑎᑎᖃᐃᑦ ᐊᕕᒃᑐᖅᓯᒪᓂᖏᓐᓂ 4 ᓯᕗᓪᓕᖅᐹᕐᒥ ᐅᖃᐅᓯᒃᓴᓂ 



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

   

 ᒪᒃᐱᒐᖅ 20 

 

ᐊᑐᒐᒃᓴᓕᐊᕆᓯᒪᔭᖏᑦ ᐱᔾᔪᑎᖃᖅᑐᑦ ᐃᓕᑕᕆᔭᐅᓯᒪᔪᓂᒃ ᐅᖃᐅᓯᕐᓂᒃ. ᒥᓂᔅᑕᐅᔪᖅ ᐱᒋᐊᖅᑎᑦᑎᓯᒪᖏᓪᓚᖅ ᐊᑯᓂᐅᔪᒧᑦ 

ᑐᕌᖓᔪᓂᒃ ᑕᒪᐃᓐᓃᖅᑐᓂᒃ ᐸᕐᓇᐅᑎᒃᓴᓂᒃ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᐱᔨᑦᑎᕋᐅᑎᒃᓴᓂᒃ ᐅᕝᕙᓗᓐᓃᑦ ᓄᓇᖃᖄᖅᑐᑦ 

ᐅᖃᐅᓯᖏᓐᓄᑦ ᐆᒻᒪᖅᑎᑦᑎᒋᐊᒃᑲᓐᓂᕈᑎᒃᓴᓂᒃ ᐊᑐᓕᖁᔭᐅᓚᐅᖅᓯᒪᓪᓗᑎᒃ ᑕᐃᒪᐃᓕᐅᖁᔭᐅᓪᓗᑎᒃ ᑲᑎᒪᔨᕋᓛᓄᑦ. ᑕᒪᓇ 

ᐱᑕᖃᖏᓐᓂᖅ ᐊᑐᐊᒐᕐᓂᒃ ᑐᑭᑖᕈᑕᐅᓯᒪᔪᖅ ᓯᕗᒻᒧᐊᒃᓯᒪᖏᑦᑐᒻᒪᕆᐅᓯᒪᓂᖏᓐᓂᒃ ᑐᕌᒐᕆᔭᐅᔪᓄᑦ ᐅᖃᐅᓯᐅᓯᒪᔪᓂ 

ᓯᕗᓪᓕᖅᐹᕐᒥ ᐅᖃᐅᓯᐅᓯᒪᔪᓂ ᒪᓕᒐᕐᓂ.  

ᑲᑎᒪᔨᕋᓛᑦ ᖃᐅᔨᒪᔪᑦ ᐃᓚᖏᓐᓂᒃ ᐱᕙᓪᓕᐊᓯᒪᔪᑦ ᑐᓴᐅᒪᔭᐅᑎᓐᓇᓱᐊᖅᓂᖏᓐᓂ ᐊᑐᖅᑕᐅᔭᕆᐊᖃᕐᓂᖏᓐᓂ 

ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᐃᓕᓐᓂᐊᖅᑎᑕᐅᓂᖏᓐᓂ ᐃᓕᓐᓂᐊᕐᕕᖕᓂ ᐊᒻᒪᓗ ᖁᕝᕙᓯᖕᓂᖅᓴᓂ ᐃᓕᓐᓂᐊᕐᕕᐊᓗᖕᓂ. 

ᐆᒃᑐᑎᒋᓗᒋᑦ, ᓴᕿᑕᐅᓯᒪᕗᑦ ᐅᖃᐅᓯᑐᖃᕐᒥᓂᒃ ᐊᕙᓗᔭᐅᓯᒪᔪᓂᒃ ᐃᓕᓐᓂᐊᓕᓵᕈᑏᑦ, ᐊᒻᒪᓗ ᐊᑐᓕᖅᑎᑕᐅᓂᖏᑦ 

ᑕᓂ−ᑯᑏᖑᓂᕋᖅᑕᐅᔪᑦ (Dene Kede) ᐊᒻᒪᓗ ᐱᕙᓪᓕᐊᓯᒪᓂᖏᑦ ᐃᓕᓴᐃᔩᑦ ᐃᓕᓐᓂᐊᖅᑎᑕᐅᓂᖏᓐᓂ ᐊᒻᒪᓗ 

ᐊᔪᕈᓐᓃᖅᓴᖅᑕᐅᓯᒪᓂᖏᓐᓂ. ᐅᐃᕖᖅᑎᑐᑦ ᐅᖃᐅᓯᖃᖅᑐᑦ ᐃᓕᓐᓂᐊᕐᕖᑦ ᐱᐅᔪᒻᒪᕆᐅᓕᕐᒥᔪᑦ ᐱᕙᓪᓕᐊᓯᒪᓂᖏᓐᓂ 

ᒪᑐᐃᖅᓯᔪᖃᖅᓯᒪᓕᖅᓱᓂ ᑐᒡᓕᖅᐹᕐᒥᒃ ᐅᐃᕖᖅᑎᑐᑦ ᐃᓕᓐᓂᐊᕐᕕᖕᒥ ᕼᐄ ᕆᕗᒥ ᐊᒻᒪᓗ ᐊᒥᓱᕈᕆᐊᖅᑕᐅᓯᒪᓂᖏᓐᓂ 

ᐅᐃᕖᖅᑎᑐᑦ ᐃᓕᓐᓂᐊᕈᑎᒃᓴᐃᑦ ᐃᓕᓐᓂᐊᕐᕕᖕᓂ ᓇᓂᑐᐃᓐᓇᖅ ᓄᓇᑦᓯᐊᕐᒥ.  

ᑲᑎᒪᔨᕋᓛᑦ ᖁᕕᐊᒋᒐᓗᐊᖅᓱᓂᒋᑦ ᑕᒪᑯᐊ ᖃᐅᔨᒐᒥᒋᑦ ᐱᕙᓪᓕᐊᓯᒪᔪᑦ ᐅᖃᐅᓯᓕᕆᓂᕐᒥᒃ ᐃᓕᓐᓂᐊᖅᑐᓂ, ᐊᐱᖁᑎᖃᖅᐳᑦ ᓱᓕ 

ᑕᒪᒃᑯᐊ ᓇᓪᓕᐊᖕᓄᑦ ᒥᓂᔅᑕᐅᔪᑦ ᐃᓕᓐᓂᐊᖅᑐᓕᕆᓂᕐᒧᑦ, ᐃᓕᖅᑯᓯᓕᕆᓂᕐᒧᑦ, ᐊᒻᒪᓗ ᐃᖃᓇᐃᔭᖅᑐᓕᕆᓂᕐᒧᑦ ᐅᕙᓗᓐᓃᑦ 

ᒥᓂᔅᑕᖓᓄᑦ ᑲᒪᔨᐅᔪᒧᑦ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᓴᕿᑎᑕᐅᓯᒪᖕᒪᖔᑕ. ᑲᑎᒪᔨᕋᓛᑦ ᖃᐅᔨᓚᐅᖅᑐᑦ ᒥᓂᔅᑕᐅᔪᖅ 

ᑲᒪᔨᐅᑎᑕᐅᔪᖅ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᓴᖏᓂᖃᖏᒪᑦ ᐃᖃᓇᐃᔭᕐᕕᖕᓂ ᐊᒻᒪᓗ ᒐᕙᒪᒃᑯᑦ ᐱᓕᕆᕕᖏᓐᓂᒃ 

ᒪᓕᒃᑕᐅᑦᑎᐊᖁᓪᓗᒋ20 ᐊᒻᒪᓗ ᐊᑐᓕᖅᑎᑕᐅᑦᑎᐊᕆᐊᖃᕐᓂᖏᓐᓄᑦ ᒪᓕᒐᐃᑦ.  

ᑭᖑᓪᓕᖅᐹᑦ ᐋᕿᒋᐊᕈᑏᑦ ᒪᓕᒐᕐᓄᑦ, 2003-ᒥ, ᓅᑦᑎᓚᐅᖅᑐᑦ ᖃᓄᐃᓕᐅᖅᑎᐅᓂᖏᓐᓂᒃ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᑲᒥᓯᓇᒥᒃ 

ᒥᓂᔅᑕᒧᑦ ᑲᒪᔨᐅᓪᓗᓂ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ. ᐊᓯᖏᓐᓂᒃ ᑮᓇᐅᔭᖅᑎᒍᑦ ᐃᑲᔪᖅᑕᐅᓯᒪᓂᖏᓐᓂ ᐃᓕᖅᑯᓯᓕᕆᓂᕐᒧᑦ 

ᑐᕌᖓᔪᓄᑦ ᐅᐃᕖᖅᑎᑐᑦ ᐅᖃᐅᓯᖃᑎᒌᒃᑐᓄᑦ, ᐊᓯᖏᑦ ᒐᕙᒪᒃᑯᑦ ᐱᓂᐊᕐᓂᖏᑦ ᒪᓕᒃᑕᐅᓂᖏᓐᓄᑦ ᑲᑎᒪᔨᕋᓛᑦ 

ᐊᑐᓕᖁᔭᓕᐊᕆᓚᐅᖅᓯᒪᔭᖏᑦ ᐱᔾᔪᑎᖃᖅᑐᑦ ᐊᑐᖅᑕᐅᕙᓪᓕᐊᓂᖏᓐᓄᑦ ᐃᓕᑕᕆᔭᐅᓯᒪᔪᐃᑦ ᐅᖃᐅᓰᑦ ᐃᓱᒪᒋᔭᐅᓯᒪᖏᓚᑦ.  

ᑲᑎᒪᔨᕋᓛᑦ ᐅᑯᓂᖓ ᐊᑖᓃᑦᑐᓂᒃ ᑐᑭᑖᓕᓚᐅᖅᑐᑦ ᒥᒃᓵᓄᑦ  ᖃᓄᐃᓕᐅᖅᑎᐅᓂᖏᑦ ᐊᒻᒪᓗ ᐊᑐᑎᖃᖅᑎᒋᓂᖏᓐᓂᒃ 

ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᑲᑎᒪᔩᑦ ᐊᒻᒪᓗ ᓄᓇᖃᖄᖅᑐᑦ ᐅᖃᐅᓰᑦ ᐆᒻᒪᖅᑎᑕᐅᒋᐊᒃᑲᓐᓂᕐᓂᖏᓐᓂᑦ ᑲᑎᒪᔩᑦ:  

 ᓇᓪᓕᑐᐃᓐᓇᖏᑦ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᑲᑎᒪᔩᑦ ᐅᕝᕙᓗᓐᓃᑦ ᓄᓇᖃᖄᖅᑐᑦ ᐅᖃᐅᓯᖏᓐᓂᒃ 

ᐆᒻᒪᖅᑎᑦᑎᑲᓐᓂᕋᓱᐊᖅᑏᑦ ᑲᑎᒪᔨᖏᑦ ᐊᔪᖏᓐᓂᖃᖏᓚᑦ, ᓴᖏᓂᖃᖏᓚᑦ, ᑮᓇᐅᔭᒃᓴᖃᖏᓚᑦ, ᐊᒻᒪᓗ 

ᐃᑲᔪᖅᑕᐅᔾᔪᑎᒃᓴᖃᖏᓚᑦ ᐃᓂᖅᓯᔪᓐᓇᕐᓂᕐᒧᑦ ᑎᓕᔭᐅᓯᒪᔪᓂᒃ.  

 ᒪᕐᕉᖕᓄᑦ ᐊᕐᕌᒎᖕᓄᑦ ᑲᑎᒪᔨᐅᓂᖏᑦ ᑲᔪᓯᓐᓇᕈᑕᐅᖏᓚᑦ ᐊᑯᓂᐅᔪᒧᑦ.  

 ᑲᑎᒪᔨᖑᖅᑎᑕᐅᖃᑦᑕᕐᓂᖏᑦ ᐱᐅᓯᒋᐊᖅᑕᐅᔭᕆᐊᖃᖅᐳᑦ ᐊᒥᓱᕈᕆᐊᖅᑕᐅᓗᑎᒃ ᑎᒥᐅᔪᑦ 

ᓂᕈᐊᒐᒃᓴᓐᖑᖅᑎᑦᑎᔪᓐᓇᖃᑦᑕᕐᓂᐊᖅᑐᑦ ᓂᕈᐊᒐᒃᓴᐅᖁᔭᒥᓂᒃ.  

 ᑎᓕᔭᐅᓯᒪᓂᖏᑦ ᑕᒪᒃᑮᖕᓄᑦ ᑲᑎᒪᔩᖕᓄᑦ ᐅᖃᖅᓯᒪᔪᑦ ᕿᒥᕐᕈᐊᖅᑕᐅᔪᓐᓇᕐᓂᖏᓐᓂ ᐊᒻᒪᓗ 

ᖃᐅᔨᓴᖅᑕᐅᔪᓐᓇᕐᓂᖏᓐᓂ ᐃᓗᓕᖏᑦ, ᐊᐅᓚᑎᓂᖏᑦ ᐊᒻᒪᓗ ᐊᑐᑎᖃᕐᓂᖏᑦ ᒪᓕᒐᐃᑦ. ᑕᒪᓐᓇ ᐱᔾᔪᑕᐅᓚᐅᖅᑐᖅ 

ᐊᒥᓱᓄᑦ ᐊᐱᖁᑎᒃᓴᖃᕐᓂᕐᒧᑦ ᐊᔾᔨᒌᖕᒪᖔᑕ ᐱᓕᕆᐊᕆᓇᓱᐊᖅᑕᖏᑦ ᑲᑎᒪᔩᒃ ᐊᒻᒪᓗ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ 

ᐱᓕᕆᐊᖏᓐᓂᒃ.  



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

 ᑲᑎᒪᔨᓄᑦ ᒪᓕᒐᓪᓗᑐᐃᑦ ᐃᓚᖃᖏᑦᑐᑦ ᖃᓄᖅ ᑎᓕᔭᐅᓯᒪᓂᖏᓐᓂᒃ ᑲᑎᒪᔩᑦ, ᑐᑭᑖᕈᑕᐅᑦᑎᐊᕋᔭᖅᑐᓂᒃ 

ᓂᕈᑐᔪᒻᒪᕆᖕᓂᒃ ᐱᓕᕆᐊᒃᓴᖃᖅᑎᑕᐅᓂᖏᓐᓂᒃ ᐅᖃᐅᓯᐅᓯᒪᔪᓂᒃ ᒪᓕᒐᕐᓂ. ᑕᒪᓐᓇ ᓱᒃᑲᐃᓗᑕᐅᓯᒪᔪᖅ 

ᐊᐅᓚᓐᓂᖏᓐᓄᑦ ᑲᑎᒪᔩᑦ.  

 ᐊᐅᓚᑦᑎᓂᕐᒧᑦ ᐃᑲᔪᖅᑕᐅᓂᖏᑦ ᑲᑎᒪᔩᑦ ᐱᔭᐅᓚᐅᖅᑐᑦ ᐃᓕᑕᕆᔭᐅᓯᒪᔪᓂᒃ ᐅᖃᐅᓯᓕᕆᔨᒃᑯᑦ ᐊᕕᒃᑐᖅᓯᒪᓂᖓᓂᒃ 

ᐃᖃᓇᐃᔭᕐᕕᖕᒥ, ᑕᐃᒃᑯᐊᓴᐃᓐᓇᐅᓪᓗᑎᒃ ᐊᕕᒃᑐᖅᓯᒪᓂᐅᔪᓂ ᐃᑲᔪᖅᑎᐅᖃᑦᑕᕐᒥᔪᑦ ᒥᓂᔅᑕᒥᒃ ᑕᒪᐃᓐᓂᒃ 

ᑲᒪᔨᐅᓂᖓᓂᒃ ᒪᓕᒐᕐᓂᒃ, ᐊᐱᖅᑯᑕᐅᓕᖅᓱᑎᒃ ᐃᖕᒥᒃᑰᖓᔪᓐᓇᕐᓂᖏᓐᓂᒃ ᐃᖃᓇᐃᔭᕐᕕᖓᑦ. ᑕᐃᒃᑯᐊᓴᐃᓐᓇᐅᒍᑎᒃ 

ᐃᖃᓇᐃᔭᕐᕕᐅᔪᑦ ᑲᒪᔨᐅᔪᑦ ᓯᕗᓕᐅᖅᑎᐅᓂᕐᒥᒃ ᒐᕙᒪᒃᑯᓐᓂ ᐃᓘᓐᓇᖏᓐᓂ ᐊᑐᓕᖅᑎᑦᑎᓂᕐᒥᒃ ᒪᓕᒐᕐᓂᒃ, 

ᐃᑲᔪᖅᓱᐃᔪᓐᓇᕆᕚᑦ ᑲᑎᒪᔨᓂᒃ ᑎᓕᔭᐅᓯᒪᔪᓂᒃ ᕿᒥᕐᕈᐊᖃᑦᑕᕆᐊᖃᕐᓂᕐᒥᒃ ᐊᒻᒪ ᖃᐅᔨᓴᖃᑦᑕᕆᐊᖃᕐᓂᕐᒥᒃ ᖃᓄᖅ 

ᒪᓕᒐᐃᑦ ᐊᐅᓚᑕᐅᓕᕋᓗᐊᕐᒪᖔᑕ? 

 ᐊᒥᓱᓂ ᓄᓇᖃᖄᖅᑐᓂ ᓄᓇᓕᖕᓂ, ᐃᓚᒋᔭᐅᔪᑦ (ᐅᖃᐅᓯᑐᖃᓖᑦ) ᖃᐅᔨᓚᐅᖏᑦᑐᓪᓗᓐᓃᑦ ᑭᓇᒃᑯᑦ ᑲᑎᒪᔨᒋᔭᐅᖕᒪᖔᑕ 

ᑭᒡᒐᖅᑐᐃᔨᒋᔭᖏᑦ. ᐃᓱᒪᖃᓚᐅᖅᑐᑦ ᑐᓴᐅᒪᑎᑕᐅᖃᑦᑕᖏᓐᓂᕐᒥᓂᒃ ᑲᑎᒪᔩᑦ ᐱᓕᕆᐊᖏᓐᓂᒃ ᐊᒻᒪᓗ 

ᐊᑐᓕᖁᔭᐅᔪᓂᒃ ᒥᓂᔅᑕᒧᑦ, ᐊᒻᒪᓗ ᑐᑭᓯᐅᒪᔭᐅᖃᑕᖏᓱᑎᒃ ᒪᕐᕉᖕᓂᒃ ᐊᔾᔨᒌᖏᓐᓂᖃᕐᓂᖏᓐᓂᒃ ᑎᓕᔭᐅᓯᒪᔫᒃ ᒪᕐᕉᒃ 

ᑲᑎᒪᔩᐅᔫᒃ. ᐊᔾᔨᒌᒃᑐᒥᒃ ᖃᓄᐃᓕᐅᕈᑎᖃᖏᒻᒥᔪᑦ ᑐᓴᐅᒪᖃᑦᑕᐅᑎᖃᑦᑕᕐᕆᐊᖃᕐᓂᕐᒧᑦ ᑲᑎᒪᔨᓂᒃ, ᐅᖃᓯᖃᑎᒋᒃᑐᓂᒃ 

ᑎᒥᐅᔪᓂᒃ ᐊᒻᒪᓗ ᓂᕈᐊᒐᒃᓴᖑᖅᑎᑦᑎᔨᐅᔪᓂᒃ ᑎᒥᐅᔪᓂᒃ.  

 ᐅᐃᕖᑦ ᐅᖃᐅᓯᖃᑎᒌᒃᑐᑦ ᑲᑐᔾᔨᖃᑎᒌᖏᑦ ᓴᑐᐃᓚᐅᖅᑐᑦ ᐃᓚᐅᓂᕐᒥᓂᒃ ᐃᓕᑕᕆᔭᐅᒪᔪᓂ ᐅᖃᐅᓯᓕᕆᓂᕐᒧᑦ 

ᑲᑎᒪᔨᓂ ᐃᓱᒪᖃᕐᓂᕐᒥᓄᑦ ᐅᖃᐅᓯᖏᓐᓂ ᐃᑲᔪᖅᑕᐅᔭᕆᐊᖃᕐᓂᖏᑦ ᐃᒃᐱᒋᔭᐅᖃᑦᑕᖏᓐᓂᖏᓐᓂᒃ 

ᓄᓇᖃᖄᖅᑐᐃᓐᓇᕐᓄᑦ ᐋᖀᐅᒪᑎᓪᓗᒋᑦ, ᑕᑯᓇᕐᓂᖅᓴᐅᓪᓗᑎᒃ ᐃᓱᒪᓘᑖᐅᔪᓂᒃ ᐱᑕᖃᐃᓐᓇᕈᓐᓇᕐᓂᖏᓐᓂᒃ 

ᐅᖃᐅᓯᖏᑦ. ᖃᓗᓈᑎᑐᑦ ᐅᖃᐅᓯᖅ ᓴᖏᓂᖅᐹᖑᑎᓪᓗᒍ ᐅᖃᐅᓯᖅ ᐊᑐᖅᑕᐅᔪᖅ ᓄᓇᑦᓯᐊᕐᒥ 

ᑭᒡᒐᖅᑐᐃᔨᖃᕆᐊᖃᓚᐅᖏᑦᑐᖅ ᐃᓕᑕᕆᔭᐅᓯᒪᔪᓂ ᐅᖃᐅᓯᓕᕆᓂᕐᒧᑦ ᑲᑎᒪᔨᓂ.  

ᑕᐃᒪᐃᓐᓂᖓᓄᑦ, ᑲᑎᒪᔨᕋᓛᑦ ᑐᑭᓕᐅᕆᐊᖃᕆᕗᑦ ᑕᐃᒪᐃᓕᖓᔪᖃᖅᑎᓪᓗᒍ ᖁᓛᓂ ᐅᓂᒃᑳᖅᑕᐅᓯᒪᔪᓂᒃ ᐅᖃᐅᓯᓕᕆᓂᕐᒧᑦ 

ᑲᑎᒪᔨᖏᑦ ᐊᔪᖅᐳᑦ ᐃᓂᖅᓯᕙᓪᓕᐊᔪᓐᓇᕐᓂᖅ ᑎᓕᔭᐅᓯᒪᔪᓂᒃ ᐊᑐᓂ. ᓄᓇᖃᖄᖅᑐᑦ ᐅᖃᐅᓯᖏᓐᓂᒃ ᐆᒻᒪᖅᑎᑦᑎᕙᓪᓕᐊᓂᕐᒧᑦ 

ᑲᑎᒪᔩᑦ ᐱᓕᕆᓚᐅᖏᑦᑐᑦ ᑕᒪᐃᓐᓂᒃ ᑐᕋᒐᕆᔭᐅᔪᓂᒃ ᐆᒻᒪᖅᑎᑦᑎᒋᐊᒃᑲᓐᓂᕋᓱᐊᕈᒪᕐᓂᒃᒥ ᐊᒻᒪᓗ ᑲᔪᓯᑎᑦᑎᓂᕐᒥᒃᓄᓇᖃᖄᖅᑐᑦ 

ᐅᖃᐅᓯᖏᓐᓂᒃ. ᐃᓕᑕᕆᔭᐅᓯᒪᔪᑦ ᐅᖃᐅᓯᕐᓄᑦ ᑲᑎᒪᔩᑦ ᐃᑲᔪᖃᑦᑕᖏᑦᑐᑦ ᐅᔾᔨᖅᑐᐃᓂᕐᒥᒃ ᒪᓕᒃᑕᐅᓂᖏᓐᓂᒃ 

ᐊᑐᖅᑕᐅᓂᖏᓐᓂᓗ ᒪᓕᒐᐃᑦ.  

ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᑎᓕᔭᐅᓯᒪᓂᖏᑦ ᓇᐃᓈᖅᑕᐅᓯᒪᔪᓐᓇᖅᑐᑦ ᓲᕐᓗ ᐃᒫᒃ: ᐅᔾᔨᖅᑐᐃᔨᐅᓂᖅ ᐱᔪᓐᓇᐅᑏᑦ, 

ᐃᓕᑕᕆᔭᐅᓯᒪᓂᖏᑦ, ᐊᒻᒪᓗ ᐊᑐᕈᓐᓇᕐᓂᖃᖅᑎᑕᐅᔪᓕᒫᑦ ᑕᒪᐃᓐᓂᒃ ᐃᓕᑕᕆᔭᐅᓯᒪᔪᓂᒃ ᐅᖃᐅᓯᕐᓂᒃ 

ᐃᓕᑕᕆᔭᐅᖃᑦᑕᕐᓗᑎᒃ, ᒐᕙᒪᒃᑯᑦ ᐃᖃᓇᐃᔭᕐᕕᖁᑎᓕᒫᖏᑦ ᒪᓕᒋᐊᖃᕐᓂᖏᓐᓂᒃ ᓴᕿᑎᑕᐅᓯᒪᖄᕈᑕᐅᒪᐅᖅᓯᒪᔪᓂᒃ 

ᒪᓕᒐᖃᓕᕈᑕᐅᓚᐅᖅᓯᒪᔪᓂᒃ, ᖃᐅᔨᓴᖅᑎᐅᓗᓂᓗ ᐅᓐᓂᕐᓘᑕᐅᓯᒪᔪᓂᒃ ᐃᓄᑐᐃᓐᓇᕐᓂᒃ ᒐᕙᒪᒃᑯᑦ ᒪᓕᖏᓐᓂᖏᓐᓂᒃ ᒪᓕᒐᕐᓂᒃ, 

ᐊᒻᒪᓗ ᖃᐅᔨᓴᖅᑎᐅᓂᖏᓐᓂᒃ ᐅᖃᐅᓯᕐᓄᑦ ᐃᓱᒪᓘᑕᐅᔪᓂᒃ ᐃᖕᒥᓂᓐᓇᖅ ᐱᓇᓱᐊᖅᓯᒪᓪᓗᓂᒋᑦ.  

ᑲᑎᒪᔨᕋᓛᑦ ᖃᐅᔨᓚᐅᖅᑐᑦ ᕿᒥᕐᕈᐊᕐᓂᕐᒥᓂ, ᑕᒪᐃᓐᓂᑲᓴᒃ ᐅᖃᐅᓯᖃᑎᒌᒃᑐᓂ, ᐅᖃᐅᓯᓕᕆᓂᕐᒥᒃ ᑲᒥᓯᓇᐅᔪᖅ ᑭᓇᐅᖕᒪᖔᑦ 

ᖃᐅᔨᒪᔭᐅᓚᐅᖏᑦᑐᖅ.  ᐃᓄᐃᑦ ᐅᖃᖃᑕᓚᐅᖅᑐᑦ ᖃᐅᔨᒪᓂᖏᓐᓂᒃ ᒫᓐᓇᐅᔪᖅ ᓄᓇᑦᓯᐊᕐᒥ ᐅᖃᐅᓯᓕᕆᓂᕐᒧᑦ 

ᑲᒥᓯᓇᖃᕐᓂᖏᓐᓂᒃ, ᑭᓇᐅᓚᐅᕐᒪᖔᓘᓐᓃᑦ ᑲᒥᓯᓇᕕᐅᔪᖅ ᐅᕙᓗᓐᓃᑦ ᖃᓄᐃᓕᐅᖅᑎᐅᓲᖑᖕᒪᖔᑦ ᑲᒥᓯᓇᐅᔪᖅ. 

ᖃᐅᔨᒪᓂᖃᖅᑐᑦ ᓈᓚᒃᑕᐅᓂᖏᓐᓂ  ᐅᖃᐅᓯᓕᕆᓂᕐᒧᑦ ᑲᒥᓯᓇᒋᔭᐅᓇᔪᖅ ᐅᖃᐅᓯᖃᓚᐅᖅᑐᖅ ᐃᓱᒪᓘᑎᒋᔭᒥᓂᒃ ᑕᐃᒃᑯᐊ 

ᐊᑐᓕᖁᔭᓕᐊᕆᔭᐅᓯᒪᔪᑦ ᓴᕿᑎᑕᐅᓯᒪᔪᑦ ᐊᕐᕋᒍᑕᒫᖅ ᐅᓂᒃᑳᓕᐊᓂᒃ ᐃᖃᓇᐃᔭᕐᕕᖓᓂ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ, 



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

   

 ᒪᒃᐱᒐᖅ 22 

 

ᓱᒋᐊᖅᑕᐅᓯᒪᖃᑦᑕᖏᓐᓂᖏᓐᓂᒃ. ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᐊᐱᕆᓚᐅᖅᑐᖅ ᓴᖏᓂᖃᕐᕕᒋᔭᖏᑦ ᑲᒥᓯᓇᐅᑉ 

ᐃᓱᒪᒃᓴᖅᓯᐅᕈᑕᐅᒃᑲᓐᓂᖁᓪᓗᒋᑦ.  

ᑲᑎᒪᔨᕋᓛᑦ ᖃᐅᔨᓚᐅᖅᑐᑦ ᐃᓗᓕᖏᑦ 22−ᒦᑦᑐᑦ ᒪᓕᒐᕐᓂ ᐱᔾᔪᑎᖃᖅᑐᑦ ᖃᓄᐃᓕᐅᕆᐊᖃᕐᒪᖔᑕ ᖃᐅᔨᓴᖅᑕᐅᔪᕌᓂᒃᑎᓪᓗᒍ 

ᐊᑐᖅᑕᐅᔭᕆᐋᓖᑦ ᐊᑐᖅᑕᐅᖃᑦᑕᖅᓯᒪᖏᑦᑐᑦ ᑲᒥᓯᓇᒧᑦ. ᑲᑎᒪᔨᕋᓛᑦ ᑕᐃᒪᐃᓐᓂᖓᓄᑦ, ᑐᑭᑖᖅᓯᒪᕗᑦ 

ᕿᓚᒻᒥᐅᓗᐊᕋᔭᕐᓂᖓᓂᒃ ᑲᒥᓯᓇᐅᑉ ᓴᖏᓂᕆᔭᖏᑦ ᐊᖏᒡᓕᒋᐊᖅᑕᐅᓇᔭᖅᐸᑕ. ᖃᐅᔨᓴᖅᑎᐅᓂᖓᓂ, ᒪᓕᒃᑕᐅᓗᑎᒃ ᒪᓕᖓᐃᑦ 

ᐊᑐᑎᖃᑦᑎᐊᕈᓐᓇᕋᓗᐊᕐᒪᑕ ᐊᑐᖅᑕᐅᖃᑦᑕᕋᔭᖅᐸᑕ.  

ᑲᑎᒪᔨᕋᓛᑦ ᐃᓕᑕᖅᓯᓯᒪᔪᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᐊᔪᕐᓇᖅᑐᒃᑰᖃᑦᑕᖅᓯᒪᖕᒪᑦ ᐃᓂᖅᓯᓇᓱᐊᕐᓂᕐᒥᓂᒃ 

ᖃᓄᐃᓕᐅᕆᐊᖃᖅᑕᒥᓂᒃ ᐅᓐᓂᕐᓗᒃᓴᕐᕕᐅᖃᑦᑕᖅᓱᓂ ᐊᒻᒪᓗ ᒪᓕᒃᑕᐅᑎᑦᑎᔨᐅᓪᓗᓂ ᒪᓕᒐᕐᓂᒃ. ᑭᓯᐊᓂ, ᑲᑎᒪᔨᕋᓛᑦ 

ᓱᓕᔪᖅᓴᖏᓪᓚᑦ ᑕᒪᓐᓇ ᓴᖏᓃᐅᓂᖓᓂᒃ ᒪᓕᒐᕐᓂ ᐅᕙᓗᓐᓃᑦ ᑐᓴᐅᒪᔭᐅᖏᓗᐊᕐᓂᖓᓂ ᑲᒥᓯᓇᐅᑉ ᐃᖃᓇᐃᔭᕐᕕᖓᓂᒃ, 

ᐊᒻᒪᓗ ᑐᑭᓯᓂᐊᖃᑦᑕᖏᓗᐊᖅᓯᒪᓂᖓᓄᑦ ᐱᔾᔪᑕᐅᔪᖅ ᐃᓄᖁᑎᖏᓐᓄᑦ ᐊᒻᒪᓗ ᐅᖃᐅᓯᖃᑎᒌᒃᑐᓄᑦ ᓄᓇᑦᓯᐊᕐᒥ.  

ᑲᑎᒪᔨᓛᑦ ᑕᑯᓇᓚᐅᕐᒥᔪᑦ ᐊᓯᖏᓐᓂᒃ ᑲᓇᑕᒥ ᒐᕙᒪᐅᔪᓂᒃ ᐊᔾᔨᒐᓚᖏᓐᓂᒃ ᒪᓕᒐᖃᖅᑎᓪᓗᒋᑦ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ 

ᒪᓕᒃᑕᐅᔭᕆᐊᖃᕐᒥᔪᓂ. ᓂᐅ ᐳᕋᓐᔅᐅᐃᒃᒥ (New Brunswick) ᑲᓇᑕᐅᑉ ᐊᕕᒃᑐᖅᓯᓂᑐᐊᑦᑎᐊᖓ ᒪᕐᕉᖕᓂᒃ 

ᐅᖃᐅᓯᓕᔭᕐᕕᐅᔪᖅ, ᓄᓇᕗᑦ, ᓄᓇᑦᓯᐊᖅ, ᐊᒻᒪᓗ ᑲᓇᑕ ᓇᖕᒥᓂᖅᑕᐅᖅ ᐅᖃᐅᓯᓕᕆᓂᕐᒧᑦ ᑲᒥᓯᓇᖃᕐᒪᑦ. ᐊᓯᓕᒫᖏᓐᓂ ᑲᓇᑕᐅᑉ 

ᐊᕕᒃᑐᖅᓯᒪᓂᖏᓐᓂ ᒐᕙᒪᖃᕐᕕᐅᔪᓂ, ᒪᓕᒐᖃᖅᐳᑦ ᒥᓂᔅᑕᐃᑦ ᐅᕝᕙᓗᓐᓃᑦ ᐃᓕᑕᕆᔭᐅᓯᒪᓂᕐᒧᑦ ᐅᖃᐅᓯᓕᕆᓂᕐᒧᑦ 

ᐃᖃᓇᐃᔭᕐᕖᑦ ᑲᒪᔨᐅᔪᑦ ᖃᓄᐃᓕᐅᕆᐊᖃᕐᓂᖏᓐᓂᒃ ᐅᓐᓂᕐᓘᑕᐅᓯᒪᔪᓂᒃ ᐊᒻᒪᓗ ᐅᔾᔨᖅᑐᐃᔭᕆᐊᖃᕐᓂᕐᒧᑦ ᒪᓕᒃᑕᐅᓂᖏᓐᓂ 

ᐅᖃᐅᓯᓕᕆᓂᕐᒧᑦ ᒪᓕᒐᖏᓐᓂᒃ.  

ᑲᑎᒪᔨᕋᓚᑦ ᐊᑐᓕᖁᔭᓕᐊᖏᑦ ᑐᖓᕕᖃᖅᐳᑦ ᖃᐅᔨᓯᒪᔭᖏᓐᓂᒃ ᐊᒻᒪᓗ ᖃᐅᔨᓴᖅᓯᒪᔭᖏᓐᓂᒃ ᖁᓛᓂ ᐅᖃᐅᓯᐅᓯᒪᔪᓂ.  

 

ᐊᑐᓕᖁᔭᓕᐊᑦ 

 

ᒪᓕᒐᖏᑦ ᑎᓕᔭᐅᓯᒪᓂᖏᓐᓂᒃ ᐅᓂᑲᕈᑏᑦ ᐱᔪᓐᓇᐅᑕᐅᕗᑦ ᑲᑎᒪᔨᕋᓛᓄᑦ ᐊᑐᓕᖁᔭᓕᐅᕈᓐᓇᕐᓂᖅ ᐋᕿᒋᐊᖅᑕᐅᖁᓪᓗᒋᑦ 

ᒪᓕᒐᐃᑦ ᐱᔪᒥᓇᕋᓱᒋᔭᖏᓐᓂᒃ. ᑐᖓᕕᐅᓪᓗᑎᒃ ᖃᐅᔨᓯᒪᔭᖏᑦ ᐊᒻᒪᓗ ᑐᑭᑖᕆᔭᖏᑦ ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᑦᑎᓂᖏᓐᓄᑦ 

ᐅᑯᓂᖓ ᐊᑖᓃᑦᑐᓂᒃ ᐊᑐᓕᖁᔨᕗᑦ ᓴᕿᑦᑎᖁᓪᓗᒋᑦ 

 and ᓄᑖᑦᓂᒃ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᐱᔨᑦᑎᕋᐃᓂᕐᒧᑦ ᒪᓕᒐᕐᓂᒃ” ᑕᐅᑐᖕᓂᐊᖅᑐᓂᒃ ᐱᔨᑦᑎᕋᐃᖃᑦᑕᕐᓂᕐᒥᒃ 

ᐊᑐᐃᓐᓇᐅᑎᑦᑎᓂᕐᒥᒃ ᐊᒻᒪᓗ  

 ᓄᑖᕐᓂᒃ ᓄᓇᖃᖄᖅᑐᑦ ᐅᖃᐅᓯᖏᓐᓂᒃ ᓴᐳᓐᓂᐊᕈᑎᒃᓴᓄᑦ ᒪᓕᒐᕐᓂᒃ ᑕᐅᑐᖕᓂᐊᖅᑐᓂᒃ ᓴᐳᓐᓂᐊᖅᑕᐅᓂᖏᓐᓂᒃ 

ᐊᒻᒪᓗ ᐆᒻᒪᖅᑎᑕᐅᒋᐊᒃᑲᓐᓂᕐᓂᖏᓐᓂᒃ ᓄᓇᖃᖄᖅᑐᑦ ᐅᖃᐅᓯᖏᑦ. 

ᑲᑎᒪᔨᕋᓛᑦ ᖃᐅᔨᒪᔪᑦ ᐊᖏᔫᓂᖏᓐᓄᑦ ᐊᑐᓕᖁᔭᓕᐊᖏᑦ ᐊᒻᒪᓗ ᐊᑐᑎᖃᖅᑐᓂᒃ ᐊᑐᓕᖅᑎᑕᐅᕙᓪᓕᐊᓇᓱᐊᕐᓂᖏᓐᓂ 

ᐊᑯᓂᐅᓂᐊᖅᑐᖅ. ᓯᕗᓪᓕᖅᐸᒥᒃ ᓴᕿᑦᑎᔭᕆᐊᖃᖅᐳᑦ ᖃᓄᐃᓕᐅᕐᓂᐊᕐᓂᕐᒥᓄᑦ ᐸᕐᓇᐅᑎᖃᕐᓗᑎᒃ, ᐊᒻᒪᓗ ᖃᐅᔨᓴᖅᑕᐅᓗᑎᒃ 

ᑮᓇᐅᔭᖃᕆᐊᖃᕐᓂᖏᑦ ᐊᑐᓕᖅᑕᐅᔾᔪᑎᒃᓴᓄᑦ ᑕᒪᒃᑯᐊ ᐸᕐᓇᐅᑏᑦ.  

ᑲᑎᒪᔨᕋᓛᑦ ᑎᓕᔭᐅᓯᒪᓂᕐᒥᓂᒃ ᑕᐅᑐᓚᐅᖏᑦᑐᑦ ᓴᕿᑦᑎᔭᕆᐊᖃᕐᓂᕐᒥᒃ ᖃᓄᐃᓕᐅᕈᑕᐅᓂᐊᖅᑐᓂᒃ ᐅᕝᕙᓗᓐᓃᑦ 

ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᓕᐅᕐᓂᕐᒥᒃ ᐱᔾᔪᔾᔨᓗᑎᒃ ᒐᕙᒪᒃᑯᓐᓂᒃ. ᑭᓯᐊᓂᓕ, ᑐᓂᓯᓯᒪᔪᕗᒍᑦ ᑐᖓᕕᒃᓴᓂᒃ 



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

   

 ᒪᒃᐱᒐᖅ 23 

 

ᐱᒋᐊᕐᕕᐅᓂᐊᖅᑐᓂᒃ ᖃᓄᐃᑦᑐᓂᒃ ᑕᐃᒃᑯᐊ ᐸᕐᓇᐅᑏᑦ ᐋᖀᒋᐊᕐᓂᐊᕐᒪᖔᑕ. ᖃᐅᔨᒪᔪᒍᑦ ᒐᕙᒪᒃᑯᑦ ᐊᒃᓱᕈᕈᑎᖃᕐᓂᐊᕐᒥᔪᑦ 

ᓇᓂᓯᓂᕐᒥᒃ ᐃᖃᓇᐃᔭᖅᑎᒃᓴᓂᒃ ᐊᒻᒪᓗ ᑮᓇᐅᔭᓂᒃ ᓴᓇᕐᕈᑎᒃᓴᓂᒃ ᐊᒻᒪᓗ ᐊᑐᒐᒃᓴᓂᒃ ᓴᓇᕐᕈᑎᒃᓴᓂᒃ ᐸᕐᓇᐃᕙᓪᓕᐊᓂᖏᓐᓂ. 

ᑲᑎᒪᔨᕋᓛᑦ ᐃᓂᒃᓴᖃᖅᑎᑦᑎᓯᒪᔪᑦ ᐊᑐᓕᖁᔭᓕᐊᕆᓯᒪᔭᒥᓂᒃ ᐱᔪᓐᓇᕐᓂᐊᕐᒪᑕ ᒐᕙᒪᒃᑯᑦ ᑲᒪᑦᑎᐊᔪᓴᒋᐊᖃᕐᓂᐊᕐᓂᖏᓐᓂᒃ 

ᑖᒃᑯᓂᖓ ᐱᓕᕆᓂᖏᓐᓂ.  

ᑲᑎᒪᔨᕋᓛᑦ ᐃᓕᑕᖅᓯᓯᒪᔪᑦ ᒫᓐᓇᑲᐃᓐᓇᐅᔪᒥ ᐊᑐᑲᐃᓐᓇᕆᐊᖃᕐᓂᐊᖅᑐᑦ ᖃᓄᖅᑐᕈᑕᐅᓂᖏᓐᓄ ᑐᐊᕕᕐᓇᕐᓂᖅᐹᖑᔪᑦ 

ᐱᔭᕆᐊᖃᕐᓂᖏᑦ ᓄᓇᖃᖄᖅᑐᓂ ᐅᖃᐅᓯᖃᑎᒌᒃᑐᓂ, ᐊᒻᒪᓗ ᐊᒥᒐᖅᓯᕐᓂᖅᐹᖑᓗᐊᕐᓂᖏᓐᓂᒃ ᒫᓐᓇᐅᔪᖅ ᐃᓕᑕᕆᔭᐅᒪᔪᓄᑦ 

ᐅᖃᐅᓯᕐᓄᑦ ᒪᓕᒐᐃᑦ. ᐃᓗᓕᖏᑦ ᐃᓚᖏᑦ, ᑕᐃᔭᐅᔪᑦ “ᐊᓯᔾᔨᖅᐸᓪᓕᐊᓂᕐᒧᑦ ᐃᓕᕆᔭᐅᔪ”, ᑐᓂᓯᓯᒪᕗᑦ ᐊᑐᓕᖁᔭᓕᐊᓂᒃ 

ᖃᓄᐃᑦᑐᑦ ᒫᓐᓇᑲᐅᑎᒋᐅᔪᒥ ᐱᓕᕆᐊᖑᑲᐅᑎᒋᔭᕆᐊᖃᕐᒪᖔᑕ.  

 

ᐃᓗᓕᖏᑦ ᐃᓱᒪᒃᓴᖅᓯᐅᕈᑕᐅᔭᕆᐋᓖᑦ ᐃᓕᑕᕆᔭᐅᒪᔪᓄᑦ ᐅᖃᐅᓯᕐᓄᑦ ᐱᔨᑦᑎᕋᐅᑎᓄᑦ ᒪᓕᒐᕐᓂ 

1. ᑎᑎᕋᖅᑕᐅᑦᑎᐊᒃᑲᓐᓂᕐᓗᑎᒃ ᐃᓕᑕᕆᔭᐅᓯᒪᔪᑦ ᐅᖃᐅᓯᕐᓄᑦ ᒪᓕᒐᐃᑦ, ᐃᓂᓪᓚᒃᓴᖅᑕᐅᓯᒪᓂᐊᕐᒪᑕ ᐊᓯᐊᓂᒃ ᑲᓇᑕᐅᑉ 

ᐊᔾᔨᖏᓐᓂᒃ ᒪᓕᒐᕐᓂᒃ ᐊᔾᔨᒋᖏᒻᒪᒋᑦ ᐃᓄᐃᑦ ᖃᓄᐃᑦᑐᓂᖏᑦ, ᐃᓄᐃᓪᓗ−ᓇᓃᓐᓂᖏᓪᓗ, ᐊᒻᒪᓗ ᒐᕙᒪᒋᔭᐅᔪᑦ 

ᖃᓄᐃᑦᑐᓂᖏᓐᓂ ᓄᓇᑦᓯᐊᕐᒥ 

 

2. ᐊᔭᐅᖅᑕᐅᓗᑎᒃ ᑲᓇᑕᐅᑉ ᒐᕙᒪᒃᑯᖏᑦ ᐱᔪᓐᓇᕐᓂᐊᕐᒪᑕ ᓄᓇᑦᓯᐊᑉ ᒐᕙᒪᒃᑯᖏᑦ ᓴᓇᔪᓐᓇᕐᓂᖅ ᐊᑲᐅᓇᕐᓂᖅᓴᐅᔪᒥᒃ 

ᐃᓕᑕᕆᔭᐅᒪᔪᓄᑦ ᐅᖃᐅᓯᕐᓄᑦ ᒪᓕᒐᕐᓂᒃ 

 

3. ᓴᕿᑦᑎᓗᑎᒃ ᐱᔨᑦᑎᕋᖅᑕᐅᔪᓐᓇᕐᓂᕐᒧᒃ ᑐᕌᖓᓂᖅᓴᐅᔪᓂᒃ ᐃᓕᑕᕆᔭᐅᒪᔪᓄᑦ ᐅᖃᐅᓯᕐᓄᑦ ᒪᓕᒐᕐᓄᑦ ᓄᓇᑦᓯᐊᑉ 

ᒐᕙᒪᒃᑯᖏᓐᓄᑦ ᐊᒻᒪᓗ ᐱᓂᐊᕐᓂᖃᕐᓗᑎᒃ ᒪᓕᒐᖃᕐᓂᐊᕐᓂᖅ ᑐᕌᖓᓂᐊᖅᑐᒥᒃ ᓴᐳᓐᓂᐊᕈᑕᐅᓂᐊᖅᑐᓂᒃ ᓄᓇᖃᖄᖅᑐᑦ 

ᐅᖃᐅᓯᑐᖃᖏᓐᓂᒃ ᓄᓇᑦᓯᐊᕐᒥ 

 

4. ᐃᓕᑕᕆᔭᐅᓗᑎᒃ ᐊᔾᔨᒌᖏᓐᓂᖏᓐᓂᒃ ᖃᓄᐃᑦᑐᓂᖏᓐᓂ ᐊᒻᒪᓗ ᐱᔭᕆᐊᖃᕐᓂᖏᓐᓂ ᓄᓇᖃᖄᖅᑐᑦ ᐅᖃᐅᓯᖏᓐᓂ 

ᐊᒻᒪᓗ ᐅᐃᕖᖅᑎᑐᑦ ᐅᖃᐅᓯᕐᓂ ᐃᓱᒪᒋᓗᒋᑦ ᒪᓕᒐᖅᑎᒍᑦ ᐃᓕᑕᕆᔭᐅᓯᒪᓂᖏᑦ ᐊᒻᒪᓗ ᓴᐳᓐᓂᐊᕈᑎᖃᕐᓂᖏᑦ ᑲᓇᑕᒥ, 

ᐅᖃᐅᓯᖃᑎᒋᒃᑐᓂ ᐊᒻᒪᓗ ᐊᑐᐃᓐᓇᐅᓂᖏᓐᓂ ᐃᑲᔫᑏᑦ ᐊᑐᒐᒃᓴᐃᑦ (ᑮᓇᐅᔭᐃᑦ, ᐃᖃᓇᐃᔭᖅᑏᑦ, ᐅᖃᐅᓯᓕᕆᔨᒻᒪᕇᑦ, 

ᐊᒻᒪᓗ ᐊᔪᕈᓐᓃᖅᓴᖅᑕᐅᓂᖏᑦ) 

 

5. ᐃᓕᑕᕆᔭᐅᓗᑎᒃ ᓄᓇᖃᖄᖅᑐᑦ ᐅᖃᐅᓯᖏᑦ ᐊᒻᒪᓗ ᐅᐃᕖᖅᑎᑐᑦ ᐅᖃᐅᓰᑦ ᐃᓕᑕᕆᔭᐅᒪᔪᓂ ᐅᖃᐅᓯᕆᔭᐅᔪᓂ 

ᓄᓇᑦᓯᐊᕐᒥ, ᐃᓚᖃᕐᓗᑎᒃ ᐱᔪᓐᓇᐅᑎᓂᒃ ᐃᓕᑕᕆᔭᐅᓯᒪᓂᐊᖅᑐᓂᒃ ᒪᓕᒐᖅᑎᒍᑦ ᐃᑲᖅᑐᐃᕕᒃᑯᓪᓗ ᐊᒻᒪᓗ ᒪᓕᒐᓕᐅᕐᕕᖕᒥ 

ᑲᑎᒪᔪᓂ 

 

6. ᒐᕙᒪᒃᑯᑦ ᑎᒍᒥᐊᖅᑎᐅᓗᑎᒃ ᓴᕿᑎᕆᔨᐅᔭᕆᐊᖃᕐᓂᕐᒥᒃ ᐱᔨᑦᑎᕋᐅᑎᓂᒃ ᐊᒻᒪᓗ ᑐᑭᓯᐅᒪᖃᑕᐅᑎᓂᕐᒥᒃ ᐃᓄᖁᑎᒥᓂᒃ 

ᐃᓕᑕᕆᔭᐅᒪᔪᑎᒍᑦ ᐅᖃᐅᓯᖅᑎᒍᑦ ᒪᑯᐊ ᐱᔾᔪᑕᐅᖃᑦᑕᕐᓗᑎᒃ ᓇᓗᓇᐃᒃᑯᑕᕆᔭᐅᓂᐊᖅᑐᑦ:  

 

6.1. ᑐᑭᑖᕐᓗᑎᒃ ᐱᔨᑦᑎᕋᖅᑕᐅᖃᑦᑕᕐᓂᐊᖅᑐᓂᒃ ᓯᕗᓪᓕᐅᓂᐊᖅᑐᓂᒃ ᑐᑭᓯᓂᐊᕐᕕᐅᓯᒪᓗᑎᒃ ᐊᔾᔨᒋᖏᑦᑐᓂᒃ 

ᐅᖃᐅᓯᖃᑎᒌᒃᑐᑦ, ᐃᓕᑕᕆᔭᐅᓯᓐᓈᕐᓗᑎᒃ ᒐᕙᒪᒃᑯᑦ ᐊᔪᖏᓐᓂᖏᓐᓂᒃ ᐊᒻᒪᓗ ᐊᑐᒐᒃᓴᓂᒃ ᐃᓱᖃᕐᓂᖏᑦ 

 



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

6.2. ᐅᖃᐅᓯᐅᓗᑎᒃ ᐋᕿᒃᑕᐅᓗᑎᒡᓗ ᒐᕙᒪᒃᑯᑦ ᐊᔪᕐᓂᖏᑦ, ᑕᒪᐃᓐᓂᒃ ᐊᑯᓂᐅᔪᒧᑦ ᐸᕐᓇᐃᓗᑎᒃ (ᐅᖃᐅᓯᓕᕆᓂᕐᒧᑦ 

ᐱᔨᑦᑎᕋᐅᑎᒃᓴᓂᒃ ᐸᕐᓇᐅᑏᑦ ᑕᒪᐃᓐᓂ ᐅᖃᐅᓯᖃᑎᒋᒃᑐᓄᑦ) ᐃᓕᑕᕆᔭᐅᓯᓐᓈᕐᓗᑎᒃ ᐅᖃᐅᓯᖃᑎᒌᒃᑐᑦ ᑎᒥᖁᑎᖏᑦᑕ 

ᓯᕗᓪᓕᐅᑎᑕᖏᑦ 

 

6.3. ᓴᕿᑦᑎᓯᒪᓗᑎᒃ ᐃᓂᒋᔭᐅᔪᓂᒃ ᓄᓇᖃᖄᖅᑐᑦ ᐅᖃᐅᓯᖏᓐᓄᑦ ᐊᑐᖅᑕᐅᓂᕐᒧᑦ ᓄᓇᓕᖕᓂ ᓄᓇᖃᖄᖅᑐᑦ 

ᐅᖃᐅᓯᑐᖃᖏᑦ ᐅᖃᐅᓯᑐᖃᕆᔭᐅᒍᑎᒃ (ᑕᑯᓗᒋᑦ ᓄᓇᕗᒻᒥ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ, ᐃᓗᓕᖏᑦ 3, 

ᐊᑖᓂ (3)) ᐊᒻᒪᓗ ᐃᓚᒋᐊᖅᑕᐅᒃᑲᓐᓂᕐᓗᑎᒃ ᐃᓗᓕᖏᑦ ᐊᔾᔨᖏᓐᓂᒃ ᑎᑎᕋᖅᓯᒪᖁᓪᓗᒋᑦ ᐃᓗᐊᓃᑦᑐᓂᒃ 

ᐱᓪᓚᑦᑖᖅᑐᓂᒃ ᐊᑐᐃᓐᓇᐅᑎᑦᑎᔪᒪᓂᕐᒧᑦ ᐊᑐᐊᒐᐃᑦ  ᐅᐃᕖᒃᑯᑦ ᐱᓕᕆᐊᖏᓐᓂᒃ ᐃᖃᓇᐃᔭᕐᕕᖕᓂ ᒫᓂᑐᐸᒥ,  ᓱᕐᓗ 

ᐆᒃᑐᑎᒋᓗᒍ.  

ᐊᕕᒃᑐᖅᓯᒪᓂᐅᔪᓂ ᐃᓕᑕᕆᔭᐅᓯᒪᕗᖅ ᐃᓂᒋᔭᐅᓂᖓ ᐅᑯᓄᖓ (ᐊᑦᑎᕐᓗᒍ ᐅᖃᐅᓯᖅ ᑕᒡᕙᓂ) ᓄᓇᑦᓯᐊᑉ 

ᒐᕙᒪᒃᑯᖏᓐᓄᑦ ᐱᔾᔪᑕᐅᓪᓗᑎᒃ ᐊᒥᓲᓂᖏᑦ ᓄᓇᖃᖄᖅᑐᑦ ᐅᖃᐅᓯᑐᖃᕆᔭᖓᑦ ᐅᕝᕙᓗᓐᓃᑦ 

ᐊᑐᕐᓂᖃᕐᓂᖓᓄᑦ ᓄᓇᖃᖄᖅᑐᓄᑦ ᐅᖃᐅᓯᖃᑎᒌᒃᑐᓄᑦ, ᑕᐃᒪᐃᓕᖓᓯᓐᓈᕐᒪᑕ ᐊᑐᖅᑕᐅᓂᖏᓐᓂ 

ᓄᓇᖃᖄᖅᑐᑦ ᐅᖃᐅᓯᑐᖃᖏᑦ ᐃᓕᓐᓂᐊᕐᕕᖕᓂ ᑕᒫᓂ ᓄᓇᓕᖕᓂ, ᐃᓕᖅᑯᓯᓕᕆᕕᖏᓐᓂ, ᐊᒻᒪᓗ ᓄᓇᓕᖕᓂ 

ᑎᒥᖁᑎᒋᔭᐅᔪᓂ, ᐊᓯᖏᓐᓂᓗ.  

ᓴᓂᐊᓂ ᐃᓕᑕᕆᔭᐅᓯᒪᓂᖏᓐᓂ ᐊᕕᒃᑐᖅᓯᒪᓂᐅᔪᓂ ᓄᓇᖃᖄᖅᑐᑦ ᐅᖃᐅᓯᖏᑦ ᐅᖃᐅᓯᑐᖃᕆᔭᐅᖄᕐᓂᑰᓪᓗᑎᒃ 

ᑕᒪᓐᓇ ᐱᑕᖃᕈᑕᐅᓇᔭᖅᑐᖅ ᐃᓕᑕᕆᔭᐅᓂᖏᓐᓄᑦ ᓱᓕᔪᑦ ᐊᒻᒪᓗ ᖃᓄᐃᓕᐅᖅᐸᓪᓕᐊᓂᖏᓐᓂᒃ ᐅᓪᓗᒥᐅᓕᖅᓕᑐᖅ 

ᓄᓇᑦᓯᐊᕐᒥ ᐃᓅᖃᑎᒋ24ᑐᓂ, ᐃᓚᖃᖅᓱᑎᒃ ᓅᑦᑐᓐᓇᖃᑦᑕᕐᓂᖏᑦ ᐊᒻᒪᓗ ᓄᓇᓕᐸᐅᔭᕐᓃᓕᖅᐸᓪᓕᐊᓂᖏᑦ.  

 

6.4. ᓴᕿᑦᑎᓯᒪᓗᑎᒃ ᐃᓕᑕᕆᔭᐅᓯᒪᔪᓂᒃ ᐃᓂᒋᔭᐅᔪᓂᒃ ᐅᐃᕖᖅᑎᑐᕐᕕᐅᔪᓂ, ᓲᕐᓗ ᐆᒃᑐᑎᒋᓗᒍ: “ᐊᕕᒃᑐᖅᓯᒪᓂᐅᔪᓂᖅ 

ᐃᓕᑕᕆᔭᐅᓯᒪᕗᖅ...ᒐᕙᒪᒃᑯᓐᓄᑦ..ᐱᔾᔪᑕᐅᓂᖏᓐᓄᑦ ᐊᒥᓲᓂᖏᑦ ᐅᖃᕈᓐᓇᖅᑐᑦ ᐅᐃᕖᖅᑎᑐᑦ ᐅᕙᓗᓐᓃᑦ 

ᐊᑐᖅᑕᐅᖃᑦᑕᕐᓂᖏᓐᓄᑦ ᐊᕕᒃᑐᖅᓯᒪᓂᕐᒥᓂ ᐅᐃᕖᖅᑎᑐᑦ ᐅᖃᐅᓯᖃᑎᒌᒃᑐᓄᑦ, ᑕᑯᒃᓴᐅᓪᓗᑎᒡᓗ 

ᐊᑐᖅᑕᐅᖃᑦᑕᕐᓂᖏᑦ ᐅᐃᕖᖅᑎᑐᑦ ᐃᓕᓐᓂᐊᕐᕕᖕᓂ, ᐃᓕᖅᑯᓯᓕᕆᕕᖏᓐᓂ, ᓄᓇᓕᖕᓂ ᑎᒥᐅᔪᓂ, ᐊᓯᖏᓐᓂᓗ”
4
 

 

7. ᓴᕿᑦᑎᓯᒪᓗᑎᒃ ᐃᓕᑕᕆᔭᐅᒪᔪᓄᑦ ᐅᖃᐅᓯᕐᓄᑦ ᐃᖃᓇᐃᔭᕐᕕᖕᒥᒃ ᐊᒻᒪᓗ ᐃᓕᔭᐅᓯᒪᓗᓂ ᐃᖃᓇᐃᔭᕐᕕᖓᓐᓂᒃ 

ᐊᐅᓚᑦᑎᔨᒃᑯᑦ, ᐊᑕᐅᓯᕐᒦᓐᓂᐊᕐᒪᑦ ᐃᖃᓇᐃᔭᕐᕕᐅᓂᐊᖅᑐᖅ ᓴᖏᓂᖃᕐᓂᐊᖅᓱᑎᒃ ᐊᑐᓕᖅᑎᑦᑎᔪᓐᓇᕐᓂᕐᒥᒃ 

ᐃᓕᑕᕆᔭᐅᓯᒪᔪᓂᒃ ᐅᖃᐅᓯᕐᓂᒃ ᐱᔨᑦᑎᕋᐅᑎᓂᒃ ᒪᓕᒐᕐᓂᒃ ᓇᓂᓕᒫᖅ ᒐᕙᒪᒃᑯᓐᓂ. ᑕᐃᒪᐃᑦᑐᒥᒃ ᐋᖀᐅᒪᔪᖃᖅᐸᑦ 

ᐱᐅᓯᒋᐊᕈᑕᐅᔪᓐᓇᖅᑐᑦ ᐅᓂᒃᑳᑦᑎᐊᖃᑦᑕᕆᐊᖃᕐᓂᖏᓐᓄᑦ ᐊᒻᒪᓗ ᐃᓱᒪᒋᔭᐅᓯᒪᖏᓐᓂᖏᓐᓄᑦ 

ᐊᑐᓕᖅᑎᑕᐅᔭᕆᐊᖃᕐᓂᖏᑦ  “ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᐱᔨᑦᑎᕋᐅᑎᖏᓐᓄᑦ ᒪᓕᒐᐃᑦ” ᐊᒻᒪᓗ 

ᑕᐅᑐᒃᑕᐅᑦᑎᐊᕐᓂᖅᓴᐅᓕᕋᔭᖅᑐᑦ ᐅᖃᐅᓯᖃᑎᒋᒃᑐᑦ ᑐᑭᓯᓂᐊᕐᕕᐅᖃᑦᑕᕆᐊᖃᕐᓂᖏᑦ ᐊᒻᒪᓗ 

ᐱᓕᕆᖃᑎᒋᔭᐅᑦᑎᐊᓕᕈᓐᓇᕐᓂᖏᑦ. ᐅᓂᒃᑳᖃᑦᑕᕆᐊᖃᕐᓂᖏᓐᓄᑦ ᐃᓚᒌᖕᓂᐅᔪᑦ ᐃᓕᑕᕆᔭᐅᓯᒪᔪᓂ ᐅᖃᐅᓯᓕᕆᓂᕐᒧᑦ 

ᐱᓕᕆᕕᖕᒥ ᑐᕌᖓᑲᐅᑎᒋᔭᕆᐊᖃᖅᐳᖅ ᒥᓂᔅᑕᐅᑉ ᑐᖏᓕᖓᓄᑦ.  

 

8. ᒐᕙᒪᒃᑯᑦ ᐃᓕᑕᕆᔭᐅᒪᔪᓄᑦ ᐅᖃᐅᓯᕐᓄᑦ ᐃᖃᓇᐃᔭᕐᕕᒃ/ᐱᓕᕆᕕᒃᑕᓵᖅ ᓈᒪᔪᓂᒃ ᑮᓇᐅᔭᒃᓴᖃᖅᑎᑕᐅᔭᕆᐊᖃᖅᐳᖅ, 

ᐃᑲᔪᖅᓱᖅᑕᐅᑦᑎᐊᕐᓗᓂ ᓴᖏᓂᖃᖅᑎᑕᐅᑦᑎᐊᕐᓗᓂᓗ ᐱᓕᕆᐊᓂᑦᑎᐊᕈᓐᓇᕐᓂᖅ ᑎᓕᔭᐅᓯᒪᔪᓂᒃ, ᐃᒪᐃᓕᖓᑎᑕᐅᓗᓂ:  

 

                                                             
4
 ᑐᑭᓕᐅᖅᑕᐅᓯᒪᓂᖏᑦ ᐊᑐᐃᓐᓇᐅᑎᑦᑎᔪᒪᓂᕐᒧᑦ ᐊᑐᐊᒐᐃᑦ, ᐅᐃᕖᖅᑎᑐᕐᓂᕐᒥᒃ ᐱᓕᕆᕕᖕᒥ (ᒫᓂᑐᐸᒥ) 



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

8.1. ᐱᕙᓪᓕᐊᓂᖏᓐᓂᒃ ᒐᕙᒪᒃᑯᑦ ᐱᔨᑦᑎᕋᐅᑎᖏᑦ ᓄᓇᖃᖄᖅᑐᑦ ᐅᖃᐅᓯᐊᒍᑦ ᐊᒻᒪᓗ ᐅᐃᕖᖅᑎᑐᑦ. ᑐᑭᑖᕐᓗᑎᒃ 

ᐱᔨᑦᑎᕋᖅᑕᐅᖃᑦᑕᕐᓂᐊᖅᑐᓂᒃ ᑐᑭᓯᓂᐊᕐᕕᐅᓯᒪᓗᑎᒃ ᐊᔾᔨᒋᖏᑦᑐᑎᑦ ᐅᖃᐅᓯᖃᑎᒌᒃᑐᑦ ᓄᓇᓖᑦ ᐊᒻᒪᓗ 

ᐃᓕᑕᕆᔭᐅᓯᓐᓈᕐᓗᑎᒃ ᒐᕙᒪᒃᑯᑦ ᐊᔪᖏᓐᓂᖏᑦ ᐊᒻᒪᓗ ᑮᓇᐅᔭᒃᑯᑦ/ᐊᑐᒐᒃᓴᒃᑯᓪᓗ ᐃᓱᖃᕐᓂᖏᑦ 

(ᑕᑯᓗᒋ25”ᒥᓂᔅᑕᐃᑦ ᑲᒪᒋᔭᒃᓴᖏᑦ” ᑐᑭᓕᐅᖅᓯᒪᑦᑎᐊᕐᒪᑕ ᐸᕐᓇᐅᑕᐅᓇᔭᖅᑐᓂᒃ ᑖᒃᑯᓂᖓ ᐊᒻᒪᓗ ᖃᓄᖅ 

ᐅᓂᒃᑳᕈᑕᐅᕙᓪᓕᐊᓇᔭᕐᒪᖔᑕ ᐱᕙᓪᓕᐊᓂᖏᓐᓂ ᐸᕐᓇᐅᑏᑦ) 

 

8.2. ᖃᓄᖅᑐᕈᑕᐅᓗᑎᒃ ᒐᕙᒪᒃᑯᑦ ᐊᔪᕈᓐᓃᕈᓐᓇᕆᖃᕐᓂᖏᑦ ᑕᒪᐃᓐᓂᒃ ᐊᑯᓂᐅᔪᒧᑦ ᐸᕐᓇᐃᓂᒃᑯᑦ (ᐅᖃᐅᓯᓕᕆᓂᕐᒧᑦ 

ᐱᔨᑦᑎᕋᐅᑎᒃᓴᓂᒃ ᐸᕐᓇᐅᑎᓂᒃ ᐊᑐᓂ ᐅᖃᐅᓯᖃᑎᒌᒃᑐᓂ) ᐃᓕᑕᕆᔭᐅᓯᒪᓗᑎᒡᓗ ᐅᖃᐅᓯᖃᑎᒌᒃᑐᓂ 

ᓯᕗᓪᓕᐅᖁᔭᖏᑦ 

 

8.3. ᐅᖃᐅᓯᐅᓗᑎᒃ ᐃᓱᒪᒋᔭᐅᔪᑦ ᓄᓇᖃᖄᖅᑐᓂ ᐅᖃᐅᓯᖃᑎᒌᒃᑐᓂ ᐱᔨᑦᑎᕋᐅᑎᓂᒃ  ᑕᒪᐃᓐᓂ 

 

8.4. ᐅᖃᐅᓯᐅᓗᑎᒃ ᐃᓱᒪᒋᔭᐅᔪᑦ ᐅᐃᕖᖅᑎᑐᖅᑐᓂ ᐱᔨᑦᑎᕋᐅᑎᓂ ᑕᒪᐃᓐᓂᒃ 

 

8.5. ᖃᓄᖅᑐᕆᐊᕈᑕᐅᓗᑎᒃ ᐅᓐᓂᕐᓘᑕᐅᕙᒃᑐᑦ ᐃᓄᖕᓂᖓᖅᑐᑦ ᐱᔾᔪᑎᖃᖅᑐᑦ ᓄᓇᖃᖄᖅᑐᑦ ᐅᐃᕖᖅᑎᑐᓪᓗ 

ᐅᖃᐅᓯᓕᕆᓂᕐᒧᑦ ᐱᔨᑦᑎᕋᐅᑎᓂᒃ 

 

8.6. ᐃᓇᓚᖓᐃᔨᐅᓗᑎᒃ, ᓇᓗᓇᐃᔭᐃᔨᐅᖃᑦᑕᕐᓗᑎᒃ, ᐊᒻᒪᓗ ᖃᐅᔨᓴᖅᑎᖃᕐᓗᑎᒃ ᐃᖃᓇᐃᔭᕐᕕᖕᓂ ᐊᒻᒪᓗ 

ᑲᑎᒪᔨᖃᕐᕕᐅᔪᓂ ᓄᓇᖃᖄᖅᑐᑦ ᐅᖃᐅᓯᖏᓐᓂᒃ ᐊᒻᒪᓗ ᐅᐃᕖᖅᑎᑐᑦ ᐱᔨᑦᑎᕋᖅᑕᐅᔪᓂᒃ ᐱᓕᕆᐊᓂᒃ 

 

8.7. ᐱᓕᕆᖃᑎᒋᔭᐅᓗᑎᒃ ᓄᓇᖃᖄᖅᑐᓂᒃ ᐅᖃᐅᓯᕐᓂᒃ ᐅᖃᐅᓯᖃᑎᒌᒃᑐᑦ, ᑲᑐᔾᔨᖃᑎᒌᖏᑦ, ᐊᒻᒪᓗ ᐊᐅᓚᑦᑎᔨᐅᔪᑦ 

ᑎᒥᖁᑎᖏᑦ, ᐊᒻᒪᓗ ᐅᐃᕖᖅᑎᑐᑦ ᐅᖃᐅᓯᖃᑎᒌᒃᑐᑦ ᑲᑐᔾᔨᖃᑎᒌᖏᑦ 

 

8.8. ᑐᑭᓕᐅᖅᑕᐅᓯᒪᓗᑎᒃ ᐊᖏᖃᑎᒌᒎᑏᑦ ᐊᒻᒪᓗ ᑮᓇᐅᔭᖅᑖᕆᔭᐅᓂᐊᖅᑐᑦ ᑲᓇᑕᒥᒃ 

 

8.9. ᑐᑭᓕᐅᖅᑕᐅᓗᑎᒃ ᑮᓇᐅᔭᕐᕕᐅᖃᑦᑕᕐᓂᐊᖅᑐᑦ ᐊᓯᖏᓪᓗ ᐃᑲᔫᓯᐊᒃᓴᐃᑦ ᐅᐃᕖᖅᑎᑐᑦ ᐅᖃᐅᓯᖃᑎᒌᒃᑐᓂ 

 

9. ᐃᓕᑕᕆᔭᐅᓯᒪᓗᑎᒃ ᑕᐃᒫᒃ ᑐᓂᔭᐅᓯᒪᓂᐊᕐᒪᑕ ᓇᓕᒧᒋᔭᐅᔪᓂᒃ ᐱᔪᓐᓇᐅᑎᓂᒃ ᓄᓇᖃᖄᖅᑐᑦ ᐅᖃᐅᓯᖏᑦ, ᑕᒪᕐᒥᒃ 

ᐅᖃᐅᓰᑦ ᓴᐳᓐᓂᐊᖅᑕᐅᓂᖏᓐᓄᑦ ᒪᓕᒐᖃᕐᓗᑎᒃ ᐃᓗᓕᖃᖅᑐᓂᒃ ᖃᓄᖅᑐᕈᑕᐅᓂᐊᖅᑐᓂᒃ ᓴᐳᓐᓂᐊᖅᑕᐅᓂᖏᓐᓄᑦ, 

ᐆᒻᒪᖅᑎᑕᐅᒋᐊᒃᑲᓐᓂᕐᓂᖏᓐᓄᑦ, ᐊᒻᒪᓗ ᐅᓪᓗᒥᐅᓕᖅᑐᒥ ᐊᑐᕐᓂᖏᓐᓂ ᓄᓇᖃᖄᖅᑐᑦ ᐅᖃᐅᓯᑐᖃᖏᑦ, 

ᐊᑐᓕᖅᑎᑕᐅᓗᑎᒃ ᑕᒪᒃᑯᐊ ᓯᕗᓪᓕᕐᒥ.  

 

ᐃᓗᓕᖏᑦ ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ ᓄᓇᖃᖄᖅᑐᑦ ᐅᖃᐅᓯᖏᓐᓂᒃ ᓴᐳᓐᓂᐊᖅᓯᔾᔪᑕᐅᓂᐊᖅᑐᓄᑦ 

ᒪᓕᒐᖃᕐᓂᕐᒧᑦ 

10. ᐃᓕᑕᕆᔭᐅᓗᑎᒃ ᑲᔪᓰᓐᓇᑐᐃᓐᓇᖅᑐᒥᒃ ᓄᓇᖃᖄᖅᑐᑦ ᐅᖃᐅᓯᕐᒥᓂᒃ ᔭᒐᐃᕙᓪᓕᐊᓂᖏᑦ, ᐅᓗᕆᐊᓇᕐᓂᖏᓐᓄᑦ 

ᐱᑕᖃᕆᐊᖃᓕᖅᑐᑦ ᓴᐳᓐᓂᐊᖅᑕᐅᔾᔪᑎᒃᓴᐃᑦ ᐊᒻᒪᓗ ᐆᒻᒪᖅᑎᑕᐅᒃᑲᓐᓂᕈᑎᒃᓴᐃᑦ 

 



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

11. ᒐᕙᒪᒃᑯᑦ ᐱᓂᐊᕐᓂᖃᕐᓗᑎᒃ ᓴᕿᑎᑦᑎᓂᐊᕐᓂᖅ ᓄᓇᕗᖃᖅᑐᑦ ᐅᖃᐅᓯᖏᓐᓂᒃ ᓴᐳᓐᓂᐊᓯᔾᔪᑎᒃᓴᓂᒃ ᒪᓕᒐᕐᓂᒃ 

ᐃᒪᐃᓕᐅᕐᓗᑎᒃ:  

 

11.1. ᐃᓕᑕᕆᔭᐅᓯᒪᓂᖏᑦ ᐊᔾᔨᒋᖏᑦᑐᒦᓂᖏᑦ ᐊᒻᒪᓗ ᐃᑲᔪᖅᑕᐅᓂᕆᔭᕆᐊᖃᖅᑕᖏᑦ ᓄᓇᖃᖄᖅᑐᓄᑦ ᐅᖃᐅᓰᑦ 

ᓄᓇᑦᓯᐊᕐᒥ, ᐃᓱᒪᒋᓪᓗᒋᑦ ᐅᖃᕈᓐᓇᕐᓂᖏᓐᓂᒃ, ᐊᒥᓲᓂᖏᓐᓂ ᐅᖃᕈᓐᓇᖅᑐᑦ, ᐊᔪᖏᓐᓂᖏᓐᓂᒃ, 

ᐅᓗᕆᐊᓇᖅᑐᒦᓂᖏᓐᓂᒃ, ᓴᐳᓐᓂᐊᖅᑕᐅᓯᒪᔭᕆᐊᖃᕐᓂᖏᑦ, ᑲᔪᓯᑎᑕᐅᖏᓐᓇᕆᐊᖃᕐᓂᖏᑦ, 

ᐆᒻᒪᖅᑎᑕᐅᒋᐊᒃᑲᓂᕆᐊᖃᕐᓂᖏᑦ ᐊᒻᒪᓗ ᓄᑖᕈᕆᐊᖅᑕᐅᓯᒪᔭᕆᐊᕐᑲᕐᓂᖏᓐᓄ ᐅᓪᓗᒥᐅᓕᖅᑐᒧᑦ 

 

11.2. ᐱᓪᓚᑦᑖᕈᓐᓇᕐᓂᐊᖅᑐᒥᒃ ᐊᑯᓂᐅᔪᒧᑦ ᖃᓄᐃᓕᐅᕐᓂᐊᕐᓂᖅ ᐆᒻᒪᖅᑎᑦᑎᕙᓪᓕᐊᒃᑲᓐᓂᕐᓂᕐᒧᑦ ᐸᕐᓇᐅᑎᓂᒃ (ᖁᓕᓄᑦ 

ᐊᕙᑎᓄᑦ ᐊᕐᕋᒍᓄᑦ ᑕᑭᓂᖃᖅᑐᒥᒃ) ᓴᓇᔭᐅᓯᒪᔭᕆᐊᖃᕐᓂᐊᖅᑐᖅ ᑐᑭᓯᓂᐊᕐᕕᐅᓯᒪᖄᓚᐅᕐᓗᑎᒃ ᐊᑐᓂ 

ᐅᖃᐅᓯᖃᑎᒌᒃᑐᑦ, ᓇᓗᓇᐃᖅᑕᐅᓯᒪᓗᑎᒃ ᓯᕗᓪᓕᐅᑎᑕᐅᔭᕆᐊᓖᑦ ᖃᓄᖅᑐᕈᑕᐅᓂᐊᖅᑐᑦ ᐱᔭᐅᔭᕆᐊᖃᖅᑐᓂᒃ 

ᐊᒻᒪᓗ ᐱᓕᕆᐊᖑᒋᐊᕆᐊᖃᖅᑐᓂᒃ ᓴᐳᓐᓂᐊᖅᑕᐅᓂᖏᓐᓄᑦ, ᐆᒻᒪᖅᑎᑕᐅᒋᐊᒃᑲᓐᓂᕐᓂᖏᓐᓄᑦ, 

ᑲᔪᓯᑎᑕᐅᓂᖏᓐᓄᑦ, ᐊᒻᒪᓗ ᐅᓪᓗᒥᒧᑦ ᓄᑖᕈᕆᐊᖅᑎᑕᐅᓂᖏᓐᓄᑦ ᐊᑐᓂ ᐅᖃᐅᓯᖃᑎᒌᒃᑐᑦ. ᑕᒪᓐᓇ 

ᐸᕐᓇᐅᑎᓕᖑᓯᒪᔪᖅ ᐃᓚᖃᕆᐊᖃᖅᐳᖅ ᐆᒃᑐᕋᐅᑎᓂᒃ, ᖃᐅᔨᓴᕈᑎᓂᒃ, ᐊᒻᒪᓗ ᑐᑭᓯᓂᐊᕈᑎᒃᓴᓂᒃ ᒪᓕᒐᖃᕐᓗᓂ. 

ᐆᒃᑐᕋᐅᑏᑦ ᓇᓗᓇᐃᖅᓯᓯᒪᔭᕆᐊᖃᖅᑐᑦ ᒐᕙᒪᒃᑯᓐᓂᒃ ᐊᒻᒪᓗ ᐅᖃᐅᓯᖃᑎᒌᒃᑐᓂ ᓄᓇᓕᖕᓂ ᐱᓕᕆᐊᕆᔭᐅᔪᓂᒃ.  

 

11.3. ᐊᕐᕋᒍᑕᒫᖅ ᐱᓕᕆᐊᒃᓴᓂᒃ ᐸᕐᓇᐅᑏᑦ ᐊᑐᓂ ᑕᐃᒪᓐᓄᑦ ᐅᖃᐅᓯᖃᑎᒌᒃᑐᓄᑦ ᐱᔾᔪᑎᖃᖅᑐᑦ ᐊᑯᓂᐅᔪᒧᑦ 

ᖃᓄᐃᓕᐅᕈᑕᐅᓂᐊᖅᑐᓂᒃ ᐸᕐᓇᐅᑎᓂᒃ ᓇᓗᓇᐃᔭᐃᓯᒪᔪᓂᒃ ᑲᒪᒋᔭᐅᓂᐊᖅᑐᓂᒃ ᐊᒻᒪᓗ ᐱᓕᕆᐊᒃᓴᖏᓐᓂᒃ ᒐᕙᒪᒃᑯᑦ, 

ᒐᕙᒪᒃᑯᑦ ᐃᖃᓇᐃᔭᕐᕕᖁᑎᖏᓐᓄ ᐊᒻᒪᓗ ᓄᓇᓕᖕᓂ ᐅᖃᐅᓯᖃᑎᒋᒃᑐᓄᑦ, ᐃᓚᖃᕐᓗᑎᒃ ᖃᖓᒃᑰᖓᓂᐊᕐᓂᖏᓐᓂᒃ 

ᐊᒻᒪᓗ ᐆᒃᑐᕋᐅᑎᒃᓴᖏᓐᓂᒃ ᖃᐅᔨᒪᔾᔪᑕᐅᓂᐊᖅᑐᓂᒃ ᐱᕙᓪᓕᐊᓂᖏᓐᓂᒃ ᑐᕌᒐᕆᔭᐅᔪᓄᑦ ᐊᒻᒪᓗ 

ᑎᑭᑕᐅᕙᓪᓕᐊᔪᒪᔪᓄᑦ.  

 

11.4. ᓄᓇᖃᖄᖅᑐᑦ ᐅᖃᐅᓯᓕᕆᓂᕐᒧᑦ ᐊᐅᓚᑦᑎᔩᑦ (ALA)
5
 ᑲᒪᔨᐅᓇᔭᖅᑐᑦ ᐱᕙᓕᐊᑎᑕᐅᓂᖏᓐᓄᑦ ᐊᒻᒪᓗ 

ᐊᑐᓕᖅᑎᑕᐅᓂᖏᓐᓄᑦ ᑕᒪᒃᑯᐊ ᐸᕐᓇᐅᑏᑦ, ᐱᓕᕆᖃᑎᒋᔭᐅᖃᑦᑕᕐᓗᑎᒃ ᐅᖃᐅᓯᖃᑎᒌᒃᑐᑦ ᑎᒥᐅᔪᑦ ᓈᒪᔪᓂᒃ 

ᐊᑐᒐᒃᓴᖃᖅᑎᑕᐅᓗᑎᒃ ᐊᒻᒪᓗ ᓴᖏᓂᖃᖅᑎᑕᐅᓗᑎᒃ ᐃᓂᖅᓯᑦᑎᐊᕈᓐᓇᕐᓂᖅ ᐱᓕᕆᐊᒃᓴᒥᓂᒃ ᐊᒻᒪᓗ 

ᐃᑲᔪᖅᑕᐅᖏᓐᓇᕈᓐᓇᖁᓪᓗᒋ26 ᐊᔪᕈᓐᓃᖅᓴᖅᑎᑕᐅᔪᓐᓇᕐᓂᖏᓐᓄᓪᓗ ᓄᓇᖃᖄᖅᑐᑦ ᐅᖃᐅᓯᖃᑎᒌᒃᑐᑦ ᓄᓇᓕᖕᓂ 

ᐊᒻᒪᓗ ᑲᑐᔾᔨᖃᑎᒌᖏᓐᓂ. 

 

 

12. ᐃᓚᖃᕐᓗᑎᒃ ᒪᓕᒐᕐᓂᒃ ᒪᓕᒃᑕᐅᔭᕆᐊᖃᖅᑐᓂᒃ ᑲᑎᒪᔨᕋᓛᖃᕆᐊᖃᕐᓂᖏᓐᓂᒃ ᒪᓕᒐᓕᐅᕐᕕᖕᒥ ᕿᒥᕐᕈᐊᖃᑦᑕᕐᓂᐊᖅᑐᓂᒃ 

ᐊᕐᕋᒍᑕᒫᖅ ᐅᓂᒃᑳᓕᐊᓂᒃ ᐃᓕᑕᕆᔭᐅᓯᒪᔪᓂᒃ ᐅᖃᐅᓯᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᐊᒻᒪᓗ ᓄᓇᖃᖄᖅᑐᑦ ᐅᖃᐅᓯᖏᓐᓂᒃ 

ᓴᐳᓐᓂᐊᖅᑎᐅᓂᕐᒧᑦ ᐱᓕᕆᐊᓂᑦ, ᐅᓂᒃᑲᖅᑕᐅᖃᑦᑕᕐᓗᑎᒡᓗ 180−ᓂᒃ ᐅᓪᓗᓂᒃ. 

 

ᓄᓇᖃᖄᖅᑐᑦ ᐅᖃᐅᓯᓕᕆᓂᕐᒧᑦ ᐊᐅᓚᑦᑎᔨᖏᑦ ᐊᒻᒪᓗ ᓄᓇᖃᖄᖅᑐᑦ ᐅᖃᐅᓯᓕᕆᓂᕐᒧᑦ 

ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ 

                                                             
5
 ᐆᒃᑐᑎᒋᓪᓗᒋᑦ: ᐃᓄᐃᑦ ᐅᖃᐅᓯᓕᕆᓂᕐᒧᑦ ᐊᐅᓚᑦᑎᔨᖏᑦ ᓴᕿᑕᐅᓯᒪᔪᑦ ᐊᑖᒍᑦ ᐃᓄᐃᑦ ᐅᖃᐅᓯᖏᑦ ᓴᐳᓐᓂᐊᖅᑕᐅᓂᖏᓐᓄᑦ ᒪᓕᒐᕐᓂ ᓄᓇᕗᒻᒥ ᐅᕝᕙᓗᓐᓃᑦ 

ᒪᐅᕇᑦ ᓄᓇᖃᖄᖅᑐᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᖏᑦ ᓴᕿᑕᐅᓯᒪᔪᑦ ᐊᑖᒍᑦ ᒪᐅᕇᑦ ᐅᖃᐅᓯᖏᓐᓄᑦ ᒪᓕᒐᐃᑦ ᓂᐅ ᔩᓚᓐᒥ 



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

13. ᓄᓇᖃᖄᖅᑐᑦ ᐅᖃᐅᓯᓕᕆᓂᕐᒧᑦ ᐊᐅᓚᑦᑎᔩᑦ ᑲᒪᔨᐅᓂᐊᖅᑐᑦ ᓴᓇᔭᐅᓂᖏᓐᓄᑦ ᐊᒻᒪᓗ ᐊᑐᓕᖅᑎᑕᐅᓂᖏᓐᓄᑦ 

ᐊᑯᓂᐅᔪᒧᑦ ᑐᕋᖓᔪᑦ ᖃᓄᐃᓕᐅᕈᑎᒃᓴᓄᑦ ᐆᒻᒪᖅᑎᑦᑎᒋᐊᒃᑲᓐᓂᕐᓂᕐᒧᑦ ᐸᕐᓇᐅᑎᒃᓴᓂᒃ, ᐊᕐᕋᒍᑕᒫᖅ ᐱᓕᕆᐊᒃᓴᒥᓄᑦ 

ᐸᕐᓇᐅᑎᓂᒃ, ᐊᒻᒪᓗ ᐱᓕᕆᖃᑎᒋᔭᐅᖃᑦᑕᕐᓂᖏᓐᓂᒃ ᐅᖃᐅᓯᖃᑎᒌᒃᑐᓂ ᓄᓇᓕᖕᓂ ᓈᒪᔪᓂᒃ ᐊᑐᒐᒃᓴᖃᖅᑎᑕᐅᓗᑎᒃ ᐊᒻᒪᓗ 

ᓴᖏᓂᖃᖅᑎᑕᐅᓗᑎᒃ ᐱᓕᕆᔪᓐᓇᕐᓂᐊᕐᒪᑕ ᑎᓕᔭᐅᓯᒪᔪᓂᒃ ᐊᒻᒪᓗ ᐃᑲᔪᖅᑎᐅᖏᓐᓇᕐᓂᐊᕐᓗᑎᒃ ᐊᔪᕈᓐᓃᖅᓴᐃᓗᑎᒡᓗ 

ᓄᓇᖃᖃᖅᑐᓂᒃ ᐅᖃᐅᓯᖃᑎᒌᒃᑐᓂ ᓄᓇᓕᖕᓂ ᐊᒻᒪᓗ ᑲᑐᔾᔨᖃᑎᒌᖏᓐᓂᒃ.  

 

13.1. ᓄᓇᖃᖄᖅᑐᑦ ᐅᖃᐅᓯᓕᕆᓂᕐᒧᑦ ᐊᐅᓚᑦᑎᔩᑦ  ᐱᓕᕆᖃᑦᑕᕆᐊᖃᖅᑐᑦ ᑐᑭᓯᓂᐊᖃᑦᑕᕆᐊᖃᖅᓱᑎᒃ ᓄᓇᓕᖕᓂ 

ᐅᖃᐅᓯᖃᑎᒌᒃᑐᓂ (ᐋᕿᒃᑕᐅᓯᒪᓗᑎᒃ ᒥᑭᓂᖅᐹᒥᒃ ᑐᑭᓯᓂᐊᕐᑲᑦᑕᕆᐊᖃᕐᓂᐊᕐᓂᖏᓐᓂᒃ) 

 

13.2. ᓄᓇᖃᖄᖅᑐᑦ ᐅᖃᐅᓯᓕᕆᓂᕐᒧᑦ ᐊᐅᓚᑦᑎᔩᑦ ᑲᒪᔨᐅᓂᐊᖅᑐᑦ    ᒪᑭᑕᑦᑎᐊᖏᓐᓇᕆᐊᖃᖅᑐᓂᒃ ᐊᒻᒪᓗ 

ᑲᔪᓰᓐᓇᕐᓂᐊᖅᑐᓂᒃ ᑮᓇᐅᔭᒃᓴᖃᕆᐊᖃᕐᓂᖏᓐᓂᒃ ᐅᖃᐅᓯᖃᑎᒌᒃᑐᑦ ᓄᓇᓕᖕᓂ 

 

13.3. ᓄᓇᖃᖄᖅᑐᑦ ᐅᖃᐅᓯᓕᕆᓂᕐᒧᑦ ᐊᐅᓚᑦᑎᔩᑦ ᑲᒪᔨᐅᓂᐊᖅᑐᑦ ᐱᓕᕆᖃᑎᖃᑦᑎᐊᕆᐊᖃᖅᑐᑦ ᐊᒻᒪᓗ 

ᐅᖃᐅᔾᔨᒋᐊᖅᑕᐅᔪᓐᓇᖃᑦᑕᕐᓂᐊᕐᓗᑎᒃ ᓄᓇᖃᖄᖅᑐᑦ ᐅᖃᐅᓯᓕᕆᓂᕐᒧᑦ ᐅᖃᐅᔾᔨᒋᐊᖅᑎᖏᓐᓂᒃ ᑲᑎᒪᔨᕋᓛᓂᒃ 

(ᐊᑖᓂᑦᑐᑦ ᑕᑯᓗᒋᑦ)  

 

13.4. ᓄᓇᖃᖄᖅᑐᑦ ᐅᖃᐅᓯᓕᕆᓂᕐᒧᑦ ᐊᐅᓚᑦᑎᔨᖏᑦ ᓄᓇᑦᓯᐊᑉ ᒐᕙᒪᒃᑯᖏᓐᓂ ᐱᓕᕆᖃᑎᖃᖃᑦᑕᕆᐊᖃᕐᓂᐊᖅᐳᖅ 

ᓄᓇᖃᖄᖅᑐᑦ ᐅᖃᐅᓯᓕᕆᕕᖓᓂᒃ (ᐊᑖᓂᑦᑐᑦ ᑕᑯᓗᒋᑦ) ᑲᔪᓰᓐᓇᕈᓐᓇᐊᕐᓂᐊᕐᒪᑕ ᐱᓕᕆᖃᒌᒎᓐᓇᕐᓂᖏᑦ 

ᐋᖀᐅᒪᔭᐅᓗᑎᒃ 

 

14. ᓄᓇᖃᖄᖅᑐᑦ ᐅᖃᐅᓯᓕᕆᓂᕐᒧᑦ ᐊᐅᓚᑦᑎᔨᖏᑦ  ᐱᓕᕆᑎᖃᕐᓂᐊᖅᑐᑦ ᐅᖃᐅᔾᔨᒋᐊᖅᑎᓂᒃ ᑲᑎᒪᖦᕋᓛᓂᒃ 

ᑭᒐᖅᑐᐃᔨᖃᖅᑐᓂᒃ ᑲᑎᒪᔨᓂᒃ ᓄᓇᓕᖕᓂ ᐅᖃᐅᓯᖃᑎᒌᒃᑐᓂᒃ ᐊᔾᔨᒌᖏᑦᑐᓂᒃ. ᓴᕿᑕᐅᓂᖏᑦ ᓄᓇᖃᖄᖅᑐᑦ 

ᐅᖃᐅᓯᓕᕆᓂᕐᒧᑦ ᐅᖃᐅᔾᔨᒋᐊᖅᑎᖏᓐᓂᒃ ᑲᑎᒪᔨᕋᓛᓂᒃ  ᐃᓚᒋᓗᒋᓪᓗ ᒪᓕᖁᔭᐅᓯᒪᔪᑦ ᑐᑭᓯᓂᐊᖃᑦᑕᕆᐊᖃᕐᓂᖏᑦ 

ᐃᓱᒪᓘᑖᐅᔪᓂᒃ ᐅᖃᐅᓯᖃᑎᒌᒃᑐᓂ ᓄᓇᓕᖕᓂ ᑐᓴᖅᑕᐅᖃᑦᑕᕋᓗᐊᕐᒪᖔᑕ ᐱᓕᕆᖃᑕᕐᓗᓂ ᐊᒻᒪᓗ 

ᐅᖃᐅᔾᔨᒋᐊᖅᓯᒪᓂᖏᑦ. ᐃᓱᒪᒃᓴᖅᓯᐅᕈᑕᐅᖃᑦᑕᕐᓂᖏᓐᓂᒃ.  

 

14.1. ᓄᓇᖃᖄᖅᑐᑦ ᐅᖃᐅᓯᓕᕆᓂᕐᒧᑦ ᐅᖃᐅᔾᔨᒋᐊᖅᑎᖏᓐᓂᒃ ᑲᑎᒪᔨᕋᓛᓂᒃ ᐃᓇᖏᖅᓯᓇᔭᖅᑐᑦ ᒫᓐᓇᐅᔪᖅ 

ᐃᓕᑕᕆᔭᐅᒪᔪᓄᑦ ᐅᖃᐅᓯᕐᓄᑦ ᑲᑎᒪᔨᓂᒃ ᐊᒻᒪᓗ ᓄᓇᖃᖄᖅᑐᑦ ᐅᖃᐅᓯᑐᖃᖏᑦ ᐆᒻᒪᖅᑎᑕᐅᒃᑲᓐᓂᕐᓂᖏᓐᓄᑦ 

ᑲᑎᒪᔨᓂᒃ.  

 

14.2. ᑎᓕᔭᐅᓯᒪᓂᖏᑦ, ᐊᔪᖏᓐᓂᖏᑦ, ᑲᑎᒪᖃᑦᑕᕐᓂᖏᑦ, ᐊᒻᒪ ᑐᑭᓯᓂᐊᕐᕕᖃᖃᑦᑕᕐᓂᐊᕐᓂᖏᑦ ᑖᒃᑯᐊ ᐱᓕᕆᔨᐅᔪᑦ 

ᑎᒥᐅᔪᑦ ᓇᓗᓇᐃᖅᑕᐅᓯᒪᑦᑎᐊᕐᓂᐊᖅᑐᑦ ᐊᑐᐊᒐᒃᑯᑦ 

 

14.3. ᐱᓕᕆᐊᕆᔭᕆᐊᖃᖅᑕᖏᑦ ᓄᓇᖃᖄᖅᑐᑦ ᐅᖃᐅᓯᓕᕆᓂᕐᒧᑦ ᐊᐅᓚᑦᑎᔩᑦ ᑖᒃᑯᓄᖓ ᐅᖃᐅᔾᔨᒋᐊᖅᑎᐅᔪᓄᑦ 

ᑎᒥᐅᔪᓄᑦ ᓇᓗᓇᐃᖅᑕᐅᓯᒪᑦᑎᐊᕐᓂᐊᖅᑐᑦ ᐊᑐᐊᒐᖅᑎᒍᑦ 

 

14.4. ᓄᓇᖃᖄᖅᑐᑦ ᐅᖃᐅᓯᓕᕆᓂᕐᒧᑦ ᐅᖃᐅᔾᔨᒋᐊᖅᑎᖏᓐᓂᒃ ᑲᑎᒪᔨᕋᓛᓂᒃ ᐋᕿᐅᒪᓂᖃᕐᓂᐊᖅᑐᑦ ᑭᒡᒐᖅᑐᐃᔨᖃᕐᓗᑎᒃ 

ᑕᒪᐃᓐᓂᑦᑎᐊᖅ ᓄᓇᖃᖄᖅᑐᑦ ᐅᖃᐅᓯᖃᑎᒌᖕᓂᖏᓐᓂᒃ 

 



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

14.5. ᑎᓕᔭᐅᓯᒪᓂᖏᑦ ᑖᒃᑯᐊ ᐅᖃᐅᔾᔨᒋᐊᖅᑏᑦ ᑎᒥᐅᔪᑦ ᐱᔾᔪᑎᖃᕐᓂᐊᖅᑐᑦ ᐃᓚᐅᖃᑦᑕᕐᓂᖏᓐᓂᒃ ᓴᓇᔭᐅᓂᖏᓐᓂᒃ 

ᐊᑯᓂᐅᔪᒧᑦ ᖃᓄᐃᓕᐅᕈᑎᒃᓴᓄᑦ ᐆᒻᒪᖅᑎᑦᑎᕙᓪᓕᐊᓂᕐᒧᑦ ᐸᕐᓇᐃᓂᖅ ᐊᒻᒪᓗ ᐊᕐᕋᒍᑕᒫᖅ ᐱᓕᕆᐊᒃᓴᓄᑦ ᐸᕐᓇᐅᑎᓂᒃ 

ᐱᔾᔪᑎᖃᖅᑐᓂᒃ ᐅᖃᐅᓯᕐᓂᒃ ᐆᒻᒪᖅᑎᑦᑎᒋᐊᒃᑲᓐᓂᕐᓂᕐᒥᒃ 

 

14.6. ᑖᒃᑯᐊ ᑎᒥᖁᑎᖓᑦ ᐊᑦᑕᓂᐊᖅᑐᑦ/ᐃᑭᐊᕿᓂᐊᖅᑐᑦ ᓄᓇᓕᖕᒥᐅᑦ ᐱᔭᕆᐊᖃᕐᓂᖏᓐᓄᑦ ᐃᓚᖃᕐᓗᑎᒃ ᐸᕐᓇᐅᑎᓂᒃ 

ᐊᒻᒪᓗ ᐊᑐᐊᒐᓕᐅᖅᐸᓪᓕᐊᓂᕐᒧᑦ ᐱᓕᕆᐊᖏᓐᓂᒃ ᒐᕙᒪᒃᑯᑦ ᐱᔾᔪᑎᖃᖅᑐᓂᒃ ᓄᓇᖃᖄᖅᑐᑦ ᐅᖃᐅᓯᑐᖃᖏᓐᓂᒃ 

ᐆᒻᒪᖅᑎᑦᑎᒋᐊᒃᑲᓐᓂᕐᓂᕐᒥᒃ 

 

ᓄᓇᖃᖄᖅᑐᓂᒃ ᐅᖃᐅᓯᓕᕆᕝᕕᒃ 

ᓄᓇᖃᖄᖅᑐᓄᑦ ᐅᖃᐅᓯᓕᕆᓂᕐᒧᑦ ᐊᐅᓚᑦᑎᔨᐅᔪᑦ ᐊᒻᒪᓗ ᓄᓇᖃᖄᖅᑐᓄᑦ ᐅᖃᐅᓯᕐᓄᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ 

ᐃᓱᒪᓘᑎᖃᖅᑎᓪᓗᒋᑦ ᖃᓄᐃᓕᐅᕐᓂᐊᕐᓂᕐᒧᑦ ᐸᕐᓇᐃᓂᕐᒥᒃ ᐊᒻᒪᓗ ᐊᑐᐊᒐᓕᐅᖅᐸᓪᓕᐊᓂᕐᒥᒃ ᐱᔾᔪᑎᖃᖅᑐᓂᒃ 

ᐆᒻᒪᖅᑎᑕᐅᒋᐊᕐᓂᖏᓐᓄᑦ ᓄᓇᖃᖄᖅᑐᑦ ᐅᖃᐅᓯᑐᖃᖏᑦ, ᓄᓇᖃᖃᖅᑐᓂᒃ ᐅᖃᐅᓯᓕᕆᕝᕕᒃ ᐱᓕᕆᐊᖃᕋᔭᖅᑐᖅ 

ᐅᖃᐅᓯᓕᕆᓂᕐᒧᑦ ᐱᓕᕆᐊᒃᓴᓂᒃ ᐊᒻᒪᓗ ᐊᑐᒐᒃᓴᐃᑦ ᐊᑐᐃᓐᓇᐅᑎᑕᐅᓂᖏᓐᓄᑦ ᐱᔾᔪᑎᖃᖅᑐᓂᒃ ᑕᒪᐃᓐᓂᒃ 

ᐆᒻᒪᖅᑎᑦᑎᒋᐊᓂᕐᒧᑦ ᒪᓕᒐᕐᓂᒃ. 

15. ᐃᑲᔪᖅᓱᖅᑕᐅᓂᖏᑦ ᐊᒻᒪᓗ ᑮᓇᐅᔭᖃᖅᑎᑕᐅᓂᖏᑦ  ᓄᓇᖃᖄᖅᑐᑦ ᐅᖃᐅᓯᓕᕆᕕᖓᑦ (ALC) ᓯᓚᑖᓂᒃ ᒐᕙᒪᒃᑯᑦ
6
 

ᑎᓕᔭᐅᓯᒪᕗᑦ ᒪᑯᓂᖓ ᐱᓕᕆᓂᕐᒥᒃ:  

 

15.1. ᐱᑕᖃᖅᑎᑦᑎᖃᑕᕐᓗᑎᒃ ᐊᑕᐅᓯᕐᒥᖔᖅᑐᓂᒃ ᑮᓇᐅᔭᓂᒃ ᐊᒻᒪᓗ ᐃᑲᔫᑎᒃᓴᓂᒃ ᐱᑕᖃᕆᐊᖃᖅᑐᓂᒃ ᐅᖃᐅᓯᕐᓂᒃ 

ᓴᐳᓐᓂᐊᕐᓂᕐᒧᑦ, ᐅᒻᒪᖅᑎᑦᑎᕙᓪᓕᐊᒃᑲᓐᓂᕐᓂᕐᒧᑦ, ᑲᔪᓰᓐᓇᕈᑎᒃᓴᖏᓐᓄᑦ ᐊᒻᒪᓗ ᐅᓪᓗᒥᐅᓕᖅᑐᒧᑦ 

ᓄᑖᕈᕆᐊᕈᑎᒃᓴᖏᓐᓄᑦ (ᓲᕐᓗ ᐆᒃᑐᑎᒋᓗᒍ, ᐅᖃᐅᓯᓕᕆᔨᒻᒪᕇᑦ, ᓄᓇᓕᖕᓂ 

ᐱᕙᓪᓕᐊᔾᔪᑎᒃᓴᐃᑦ/ᐊᔪᕈᓐᓂᖅᓴᐅᑎᒃᓴᐃᑦ, ᐱᓕᐊᖃᖃᑕᐅᓂᖅ ᐊᓯᖏᓐᓂᒃ ᒫᓐᓇᐅᔪᖅ ᐊᑐᖅᑕᐅᓕᐊᓂᒃᑐᓂᒃ 

ᐊᑐᒐᒃᓴᓂᒃ
7
 ) 

 

15.2. ᐱᓕᕆᔨᐅᓗᑎᒃ ᐃᓚᐅᔪᓐᓇᕐᒪᖔᑕ ᓇᓗᓇᐃᔭᐃᔨᐅᓂᕐᒥᒃ ᐊᑐᖅᑕᐅᔪᓐᓇᖅᑐᓂᒃ ᐱᖃᑕᐅᔪᓐᓇᖅᑐᓂ 

ᐅᖃᐅᓯᓕᕆᓂᕐᒧᑦ ᑎᒥᐅᔪᓂ ᐊᒻᒪᓗ ᑮᓇᐅᔭᖅᑖᕆᔭᐅᕙᒃᑐᓂ ᓄᓇᑦᓯᐊᑉ ᒐᕙᒪᒃᑯᖏᓐᓂᒃ.  

 

15.3. ᓴᓇᔭᐅᓂᖏᓐᓄ ᓄᓇᖃᖄᖅᑐᑦ ᐅᖃᐅᓯᓕᕆᓂᕐᒧᑦ ᑐᑭᓯᓂᐊᕐᕕᒃᓴᖏᑦ ᖃᕆᑕᐅᔭᒃᑯᑦ ᐅᕐᓂᒃᑕᐅᔪᓐᓇᖅᑐᑦ 

 

15.4. ᐊᑐᖅᑕᐅᓂᖅᓴᐅᓕᖅᑎᑕᐅᕙᓪᓕᐊᓂᖏᑦ ᖃᕆᑕᐅᔭᒃᑯᑦ ᑎᑎᕋᐅᑏᑦ ᐊᓯᖏᓐᓂᒃ ᑎᑎᕋᕈᓐᓇᕐᒥᔪᓂᒃ ᑎᑎᕋᐅᓯᓖᑦ 

ᐊᓪᓚᐃᑦ ᐅᖃᐅᓯᐊᒍᑦ 

 ᐆᒃᑐᑎᒋᓗᒋᑦ: ᔫᑳᓐᒥᐅᑦ ᐅᖃᐅᓯᖓᐅᑎᓕᕆᕕᖓᑦ ᐅᕝᕙᓗᓐᓃᑦ ᕕᒃᑐᐊᕆᔭᒥ ᓄᓇᖃᖄᖅᑐᑦ ᑯᐊᐳᕇᓴᖓᑦ ᐅᖃᐅᓯᓕᕆᓂᕐᒧᑦ (ᕕᒃᑐᐊᕆᔭᒥ ᓄᓇᓕᖕᒥ, 

ᐋᓯᑐᕇᓕᔭᒥ) 

7 ᐆᒃᑐᑎᒋᓗᒋᑦ: ᓯᓚᑦᑐᖅᓴᕐᕕᖓᑦ ᐊᓛᔅᑲᒥ ᕕᐊᐸᖕᓯᒥ ᐃᓚᒋᓪᓗᓂᒋᑦ ᔫᑳᓐᒥᐅᑦ ᐅᖃᐅᓯᓕᕆᕝᕕᖓᑦ ᓴᕿᑦᑎᓯᒪᓕᖅᑐᑦ ᐊᑐᒐᒃᓴᓂᒃ ᐊᑐᖅᑕᐅᓕᖅᑐᓂᒃ 

ᑲᑐᔾᔨᖃᑎᒌᖕᓄᑦ ᐊᑐᕐᓂᒥᒃ ᖃᐅᔨᓴᐃᓂᕐᒥᒃ ᓇᓗᓇᐃᒃᑯᑕᖅᑖᕈᑕᐅᔪᓐᓇᖅᑐᓂᒃ ᓄᓇᖃᖄᖅᑐᑦ ᐅᖃᐅᓯᑐᖃᖏᓐᓂᒃ ᐃᓕᓐᓂᐊᖅᓯᒪᓂᕐᒧᑦ. ᐅᕝᕙᓗᓐᓃᑦ: 

ᓇᓗᓇᐃᒃᑯᑕᖅᑖᕈᑦ ᐊᑐᒐᒃᓴᓂᒃ ᓄᓇᖃᖃᖅᑐᑦ ᐅᖃᐅᓯᖏᓐᓂᒃ ᐆᒻᒪᖅᑎᑦᑎᒋᐊᒃᑲᓐᓂᕐᓂᕐᒧᑦ ᔫᓂᕘᓯᑎᖓᓐᓂᒃ ᓯᓚᑦᑐᖅᓴᕐᕕᖕᒥ ᕕᒃᑐᐊᕆᔭᒥ, ᐳᕆᑎᔅ ᑲᓚᒻᐱᔭᒥ 

 



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

15.5. ᑐᑭᓕᐅᖅᑕᐅᓂᖏᑦ ᓴᓇᔭᐅᓂᖏᑦ ᐊᒻᒪᓗ ᐊᑐᐃᓐᓇᐅᓂᖏᑦ ᑐᓵᔨᓄᑦ/ᐅᖃᐅᓯᓂᒃ ᒧᒥᒃᑎᕆᔨᓄᑦ ᐃᓕᓐᓂᐊᕈᑎᒃᓴᐃᑦ 

ᐊᒻᒪᓗ ᒪᓕᒐᒃᓴᐃᑦ (ᐃᓚᖃᕈᓐᓇᖅᓱᑎᒃ ᐊᓯᖏᓐᓂᒃ ᐃᖃᓇᐃᔭᕐᕕᖕᓂ ᓲᕐᓗ ᒫᓇᐅᔪᖅ ᐊᑐᖅᑕᐅᔭᕆᐅᖅᑐᓂ 

ᐃᓕᓐᓂᐊᕈᑎᒃᓴᓕᐊᕆᔭᐅᓯᒪᔪᓂ ᐊᑮᑦᓱᒃᑯᑦ ᒐᕙᒪᒃᑯᖏᓐᓄᑦ ᐊᑐᖅᑕᐅᔪᓂ) 

 

15.6. ᓴᕿᑦᑎᕙᓪᓕᐊᓂᖅ ᐃᓐᓇᕐᓂᒃ ᐃᓕᓐᓂᐊᕈᑎᒃᓴᓂᒃ ᐊᓯᖏᓐᓂᓗ ᐱᒋᐊᖅᑎᑕᐅᔪᓐᓇᖅᑐᓂᒃ ᖃᐅᑕᒫᒥᒃ ᖃᐅᑕᒫᒧᑦ 

ᐊᑐᖅᑕᐅᓂᖏᓐᓂ ᓄᓇᖃᖄᖅᑐᑦ ᐅᖃᐅᓯᖏᑦ, ᐋᕿᒋᐊᖅᑕᐅᔪᓐᓇᕐᓂᖏᓐᓂ, ᐊᒻᒪᓗ ᐊᑐᖅᑕᐅᔪᓐᓇᕐᓂᖏᓂ 

ᐊᓯᖏᓐᓄᑦ ᐅᖃᐅᓯᖃᑎᒌᒃᑐᓄᑦ 

 

15.7. ᐊᓯᖏᑦ ᐱᓕᕆᐊᒃᓴᐃᑦ ᓇᓗᓇᐃᖅᑕᐅᓯᒪᓪᓗᑎᒃ ᐊᒻᒪᓗ ᐃᑲᔪᖅᓱᖅᑕᐅᓯᒪᓪᓗᑎᒃ ᐅᖃᐅᓯᖃᑎᒋᒃᑐᓄᑦ ᓄᓇᓕᖕᓄᑦ 

 

15.8. ᐱᓕᕆᖃᑎᖃᐃᓐᓇᕐᓗᑎᒃ ᐅᖃᐅᓯᖃᑎᒌᒃᑐᓂᒃ ᓄᓇᓕᖕᓂ ᐊᒻᒪᓗ ᓄᓇᖃᖄᖅᑐᑦ ᐅᖃᐅᓯᓕᕆᓂᕐᒧᑦ ᐊᐅᓚᑦᑎᔨᖏᓐᓂᒃ 

 

15.9. ᐊᕐᕋᒍᑕᒻᒪᖅ ᐅᓂᒃᑳᓕᐅᖃᑦᑕᕐᓗᑎᒃ ᓄᓇᖃᖄᖅᑐᑦ ᐅᖃᐅᓯᓕᕆᓂᕐᒧᑦ ᐊᐅᓚᑦᑎᔨᖏᓐᓄᑦ 

 

ᖃᐅᔨᒪᔭᐅᓂᐊᖅᐳᖅ: ᐱᑕᖃᖅᑐᖃᓐᖏᓚᖅ ᓱᓇᒥᒃ ᐊᔪᕈᑕᐅᓂᐊᖅᑐᒥᒃ ᐱᑕᖃᓕᕈᑕᐅᓂᐊᖅᑐᓂᒃ ᓄᓇᖃᖃᖅᑐᓄᑦ 

ᐅᖃᐅᓯᓕᕝᕕᒃᓴᓂᒃ ᓇᓪᓕᐊᖕᓂᑐᐃᓐᓇᖅ ᐅᖃᐅᓯᖃᑎᒌᒃᑐᓂ ᓄᓇᓕᖕᓂ. ᐅᖃᐅᓯᖃᑎᒌ29ᑐᑦ ᓄᓇᓖᑦ ᑎᒥᖁᑎᖏᑦ ᐊᒻᒪᓗ 

ᑲᑐᔾᔨᖃᑎᒌᖏᑦ ᑐᑭᓯᓂᐊᕐᕕᐅᓯᒪᓂᐊᖅᑐᑦ ᐃᓱᒪᓕᐅᕈᑕᐅᖄᓚᐅᖅᑎᓐᓇᒋᑦ ᓄᓇᖃᖄᖅᑐᓄᑦ ᐅᖃᐅᓯᓕᕝᕕᒃᓴᐃᑦ 

ᖃᓄᐃᓕᖓᓂᐊᕐᒪᖔᑕ. 

  



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

ᑎᓕᔭᐅᓯᒪᓂᖓ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐊᑐᖅᑕᐅᔪᓐᓃᖅᐸᓪᓕᐊᓂᖓ 

16. ᐊᑐᓕᖅᑎᑕᐅᓂᖏᓐᓄᑦ ᐊᑐᓕᖁᔭᓕᐊᕗᑦ ᓴᕿᑦᑕᐅᖁᔨᓪᓗᑕ ᐃᓕᑕᕆᔭᐅᒪᔪᓄᑦ ᐅᖃᐅᓯᕐᓄᑦ ᐃᖃᓇᐃᔭᕐᕕᒃᓴᖅ ᐊᒻᒪᓗ 

ᓴᖏᓂᖅᓴᐅᓕᖁᓪᓗᒋᑦ ᒐᕙᒪᒃᑯᑦ ᐱᓂᐊᕐᓂᖏᑦ ᐱᔨᑦᑎᕋᐃᓂᐊᕐᓂᕐᒥᒃ ᒪᓕᒃᓗᑎᒃ ᒪᓕᒐᕐᓂᒃ, ᐃᓂᒋᔭᐅᔪᒥᒃ ᐅᖃᐅᓯᓕᕆᓂᕐᒧᑦ 

ᑲᒥᓯᓇᒥᒃ ᐊᑐᕈᓃᕈᑕᐅᓇᔭᖅᐳᖅ
8
. ᑕᐃᒫᒃᓴᐃᓐᓇᖅ ᐋᖀᐅᒪᓗᑎ ᐊᓯᖏᓐᓂᒃ ᑲᓇᑕᒥ ᒐᕙᒪᐅᔪᓂ, ᐃᓕᑕᕆᔭᐅᒪᔪᓄᑦ 

ᐅᖃᐅᓯᕐᓄᑦ ᐃᖃᓇᐃᔭᕐᕕᒃ, ᓴᖏᓂᖅᑖᖅᑎᑕᐅᓯᒪᑦᑎᐊᕈᓂ, ᖃᓄᖅᑐᕈᑕᐅᔪᓐᓇᖅᑐᖅ ᐊᒻᒪᓗ ᐋᖀᒍᑕᐅᔪᓐᓇᖅᓱᓂ 

ᐅᓐᓂᕐᓘᑕᐅᓯᒪᓂᖏᓐᓂᒃ ᒐᕙᒪᒃᑯᑦ ᐱᔨᑦᑎᕋᖅᐸᒃᑕᖏᓐᓂᒃ, ᑕᒡᕘᓇᑦᓴᐃᓐᓇᕐᓗᓂ ᓄᓇᖃᖄᖅᑐᑦ ᐅᖃᐅᓯᓕᕆᓂᕐᒧᑦ 

ᐊᐅᓚᑦᑎᔨᐅᔪᑦ ᐅᔾᔨᖅᑐᖅᑎᐅᔪᓐᓇᖅᑐᑦ ᐱᕙᓪᓕᐊᓂᖏᓐᓂᒃ ᓄᓇᖃᖄᖅᑐᑦ ᐅᖃᐅᓯᖏᓐᓂᒃ ᓴᐳᓐᓂᐊᖅᑕᐅᑎᑦᑎᓂᖅ.   

 

17. ᑲᒥᓯᓇᐅᓂᖓᑕ ᑕᑭᓂᖏᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᑎᒃᑯᐊᖅᑕᐅᓯᒪᔫᑉ ᐊᑖᒍᑦ ᒫᓐᓇᐅᔪᒥ ᐃᓕᑕᕆᔭᐅᓯᒪᔪᓄᑦ 

ᐅᖃᐅᓯᕐᓄᑦ ᒪᓕᒐᖅᑎᒍᑦ ᐃᓱᓕᓯᒪᖏᐸᑦ ᓄᑖᑦ ᐃᓕᑕᕆᔭᐅᓯᒪᓂᕐᒧᑦ ᐅᖃᐅᓯᕐᓄᑦ ᐱᔨᑦᑎᕋᐅᑏᑦ ᒪᓕᒐᐃᑦ 

ᐊᑐᓕᕆᐊᖅᑎᓪᓗᒋᑦ, ᑕᐃᓐᓇ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᑎᒃᑯᐊᖅᑕᐅᓂᐊᖅᐳᖅ ᐃᓕᑕᕆᔭᐅᒪᔪᓄᑦ ᐅᖃᐅᓯᕐᓄᑦ 

ᐃᖃᓇᐃᔭᕐᕕᖕᒧᑦ ᑕᐃᒫᒃ ᑲᔪᓯᓐᓇᕈᓐᓇᐊᕐᒪᑕ ᐊᓯᔾᔨᖅᑕᐅᕙᓪᓕᐊᓂᖏᓐᓂ ᑎᑭᓪᓗᒍ ᑲᒥᓯᓇᐅᑉ ᑲᒥᓯᓇᐅᔪᓐᓇᕐᓂᖓ 

ᐃᓱᓕᓪᓗᒍ.  

 

ᒥᓂᔅᑕᐅᔪᖅ ᑲᒪᔨᐅᔪᖅ ᐃᓕᑕᕆᔭᐅᒪᔪᓄᑦ ᐅᖃᐅᓯᕐᓄᑦ ᐱᔨᑦᑎᕋᐃᓂᕐᒧᑦ ᐊᒻᒪᓗ ᓴᐳᓐᓂᐊᖅᑕᐅᓂᖏᑦ 

ᓄᓇᖃᖄᖅᑐᑦ ᐅᖃᐅᓯᖏᑦ 

 

 

18. ᑎᒃᑯᐊᖅᑕᐅᓗᓂ ᒥᓂᔅᑕᒃᓴᖅ ᑲᒪᔨᐅᓂᐊᖅᑐᖅ ᐃᓕᑕᕆᔭᐅᒪᔪᓄᑦ ᐅᖃᐅᓯᕐᓄᑦ ᐱᔨᑦᑎᕋᐃᓂᕐᒧᑦ ᐊᒻᒪᓗ 

ᓴᐳᓐᓂᐊᖅᑕᐅᓂᖏᓐᓄᑦ ᓄᓇᖃᖄᖅᑐᑦ ᐅᖃᐅᓯᑐᖃᖏᑦ ᐊᒻᒪᓗ ᐃᓕᔭᐅᓯᒪᓗᑎᒃ ᐃᓕᑕᕆᔭᐅᒪᔪᓄᑦ ᐅᖃᐅᓯᕐᓄᑦ 

ᐃᖃᓇᐃᔭᕐᕕᒃ ᐊᒻᒪᓗ ᓄᓇᖃᖄᖅᑐᑦ ᐅᖃᐅᓯᓕᕆᓂᕐᒧᑦ ᐊᐅᓚᑦᑎᔩᑦ ᐃᖃᓇᐃᔭᕐᕕᖓᓐᓄᑦ ᐊᐅᓚᑦᑎᔨᒃᑯᑦ, ᑕᐃᒫᒃ 

ᐅᔾᔨᖅᑐᖅᑕᐅᑦᑎᐊᕐᓂᐊᕐᒪᑕ ᒪᓕᑦᑎᐊᕆᐊᖃᕐᓂᖏᓐᓂᒃ ᒐᕙᒪᓕᒫᓂ ᐊᑐᓕᖅᑎᑕᐅᔭᕆᐊᖃᕐᓂᖏᓐᓂᒃ ᐃᓕᑕᕆᔭᐅᒪᔪᓄᑦ 

ᐅᖃᐅᓯᕐᓄᑦ ᐱᔨᑦᑎᕋᐅᑏᑦ ᐊᒻᒪᓗ ᓄᓇᖃᖃᖅᑐᓄᑦ ᐅᖃᐅᓯᕐᓂᒃ ᓴᐳᓐᓂᐊᕈᑎᒃᓴᓄᑦ ᒪᓕᒐᐃᑦ ᓴᕿᐅᒪᓕᖅᑎᓪᓗᒋᑦ.  

 

19. ᓴᕿᑦᑎᓯᒪᓗᑎᒃ ᒐᕙᒃᑯᓐᓂᓕᒫᖅ ᐊᑯᓂᐅᔪᒧᑦ ᖃᓄᐃᓕᐅᕐᓂᐊᕐᓂᕐᒧᑦ/ᐊᑐᓕᖅᑎᕆᓂᕐᒧᓪᓗ ᐸᕐᓇᐅᑏᑦ ᐃᓕᑕᕆᔭᐅᒪᔪᓄᑦ 

ᐅᖃᐅᓯᕐᓄᑦ ᐱᔨᑦᑎᕋᐅᑎᓄᒃ ᐊᒻᒪᓗ ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎᓂᒃ ᓄᓇᖃᖄᖅᑐᑦ ᐅᖃᐅᓯᖏᓐᓄᑦ ᓴᐳᓐᓂᐊᕈᑎᒃᓴᓄᑦ 

ᑲᒪᒋᔭᐅᓂᐊᕐᓗᑎᒃ ᒥᓂᔅᑕᒧᑦ ᐊᒻᒪᓗ ᒪᓕᒐᖅᑎᒍᑦ ᐊᑐᐊᒐᖅᑎᒍᓪᓗ ᑕᒪᒃᑯᐊ ᓴᕿᐅᒪᑎᑕᐅᓗᑎᒃ.  

 

20. ᓴᕿᑦᑎᓗᑎᒃ/ᓴᓇᓗᑎᒃ ᐃᖃᓇᐃᔭᕐᕕᖕᓂᒃ/ᐱᖁᑎᒋᔭᐅᔪᓂᒃ ᐃᓕᑕᕆᔭᐅᒪᔪᓂᒃ ᐅᖃᐅᓯᕐᓄᑦ ᐱᔨᑦᑎᕋᐅᑎᓂᒃ 

ᐊᑐᓕᖅᑎᑦᑎᔾᔪᑎᒃᓴᓂᒃ ᐸᕐᓇᐅᑎᓂᒃ, ᐊᕐᕋᒍᑕᒫᖅ ᐅᓂᒃᑳᓕᐊᕆᔭᐅᓯᒪᓗᑎᒃ ᐆᒃᑐᕋᖅᑕᐅᓯᒪᔪᕕᓂᕐᓂᒃ 

ᐱᓕᕆᐊᖑᔭᕆᐊᖃᖅᑐᓂᒃ ᐊᑐᓂ ᒐᕙᒪᒃᑯᑦ ᐃᖃᓇᐃᔭᕐᕕᖏᓐᓄᑦ 

 

                                                             
8
ᐅᑯᐊ ᒐᕙᒪᖃᕐᕕᐅᔪᑦ ᑲᓇᑕᒥ ᐱᑕᖃᖅᐳᑦ ᐃᓕᑕᕆᔭᐅᒪᔪᓄᑦ ᐅᖃᐅᓯᕐᓄᑦ ᒪᓕᒐᕐᓂᒃ ᑭᓯᐊᓂ ᐅᖃᐅᓯᓕᕆᓂᕐᒧᑦ ᑲᒥᓯᓇᖃᖏᑦᑐᑦ: ᐳᕆᓐᔅ ᐃᐊᑦᕗᑦ ᐊᐃᓚᓐ, ᓅᕙ 

ᓯᑰᓯᐊ, ᑯᐸᐃᒃ, ᐋᓐᑎᐅᕆᔫ, ᓴᔅᑳᑦᓱᐋᓐ, ᒫᓂᑐᐸ, ᐊᓪᐳᑕ, ᔫᑳᓐ 



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

   

 ᒪᒃᐱᒐᖅ 31 

 

21. ᖃᓄᐃᓕᐅᕐᓂᐊᕐᓂᕐᒧᑦ ᐊᒻᒪᓗ ᐊᑐᓕᖅᑎᑦᑎᕙᓪᓕᐊᓂᐊᕐᓂᕐᒧᑦ ᐸᕐᓇᐅᑏᑦ ᐃᓚᖃᕆᐊᖃᕐᒥᔪᑦ ᑮᓇᐅᔭᓂᒃ 

ᐱᑕᖃᕆᐊᖃᖅᑐᓂᒃ ᖃᐅᔨᓴᖅᑕᐅᓯᒪᔪᓂᒃ ᐱᔪᓐᓇᐅᑕᐅᓂᐊᖅᑐᓂᒃ ᒥᓂᔅᑕᒧᑦ ᑮᓇᐅᔭᓂᒃ ᐊᑐᖅᑐᒃᓴᓂᒃ ᑐᒃᓯᕋᕈᓐᓇᕐᓂᖅ 

ᓴᕿᑎᓐᓂᐊᕐᓗᓂᒋ31 ᒪᓕᒃᓗᒋᑦ ᐱᓕᕆᐊᒃᓴᓄᑦ ᐸᕐᓇᐅᑕᐅᕙᓪᓕᐊᖃᑦᑕᕐᓂᖏᑦ 

 

22. ᖃᓄᐃᓕᐅᕐᓂᐊᕐᓂᕐᒧᑦ ᐊᒻᒪᓗ ᐊᑐᓕᖅᑎᑦᑎᕙᓪᓕᐊᓂᐊᕐᓂᕐᒧᑦ ᐸᕐᓇᐅᑏᑦ ᑕᒪᐃᓐᓄᑦ ᐃᓕᑕᕆᔭᐅᒪᔪᓄᑦ ᐅᖃᐅᓯᕐᓄᑦ 

ᐱᔨᑎᕋᐃᓂᕐᒧᑦ ᐊᒻᒪᓗ ᓄᓇᖃᖄᖅᑐᓄᑦ ᐅᖃᐅᓯᕐᓄᑦ ᓴᐳᓐᓂᐊᕈᑎᒃᓴᓂᒃ ᐃᓄᓕᒫᕐᓄᑦ ᐊᑐᐃᓐᓇᐅᑎᑕᐅᖃᑦᑕᕐᓗᑎᒃ 

 

23. ᐃᓚᖃᕐᓗᑎᒃ ᐊᕐᕋᑕᒫᖅ ᓄᑖᕈᕆᐊᖅᑕᐅᓯᒪᓂᖏᓐᓂᒃ ᐊᑐᓕᖅᑎᑕᐅᕙᓪᓕᐊᓂᖏᓐᓄᑦ ᑕᒪᒃᑯᐊ ᐸᕐᓇᐅᑏᑦ ᐃᓚᖃᕐᓗᑎᒃ 

ᐱᓕᕆᐊᖏᓐᓂᒃ ᐃᓕᑕᕆᔭᐅᒪᔪᑦ ᐅᖃᐅᓰᑦ ᐃᖃᓇᐃᔭᕐᕕᖓᓐᓂᒃ, ᓄᓇᖃᖄᖅᑐᑦ ᐅᖃᐅᓯᓕᕆᓂᕐᒧᑦ ᐊᐅᓚᑦᑎᔨᖏᓐᓂ, 

ᐊᒻᒪᓗ ᒐᕙᒪᒃᑯᑦ ᐱᖁᑎᖏᓐᓂᒃ ᐃᓚᒋᔭᐅᓗᑎᒃ ᐅᓂᒃᑳᕈᑕᐅᖃᑦᑕᕆᐊᖃᖅᑐᓄᑦ ᒥᓂᔅᑕᒧᑦ ᐊᕐᕋᒍᑕᒫᖅ ᐅᓂᒃᑳᓕᐊᖏᓐᓂᒃ 

ᐱᔾᔪᑕᐅᔪᓂ ᐃᓕᑕᕆᔭᐅᒪᔪᑦ ᐅᖃᐅᓰᑦ ᐱᔨᑦᑎᕋᐅᑎᖏᓐᓂᒃ ᐊᒻᒪᓗ ᓄᓇᖃᖄᖅᑐᑦ ᐅᖃᐅᓯᖏᓐᓂᒃ ᓴᐳᓐᓂᐊᕈᑎᓂᒃ. 

 

ᐅᖃᐅᓯᖃᑎᒌᑐᑦ ᓄᓇᓖᑦ 

24. ᓇᓗᓇᐃᖅᑕᐅᑦᑎᐊᕐᓗᑎᒃ ᐊᑐᑎᖃᕐᓂᖏᑦ ᐅᖃᐅᓯᖃᑎᒌᒃᑐᑦ ᓄᓇᓖᑦ ᐊᑐᖅᑕᐅᓂᖏᓐᓄᑦ, ᑲᔪᓰᓐᓇᕆᐊᖃᕐᓂᖏᓐᓄᑦ, 

ᐆᒻᒪᖅᑎᑕᐅᒋᐊᒃᑲᓐᓂᕐᓂᖏᓐᓄᑦ, ᓴᐳᓐᓂᐊᖅᑕᐅᔭᕆᐊᖃᕐᓂᖏᓐᓄᑦ ᐊᒻᒪᓗ ᓄᑖᕈᕆᐊᖅᑕᐅᔭᕆᐊᖃᕐᓂᖏᓐᓄᑦ ᐅᓪᓗᒥᒧᑦ 

ᐊᑐᓂ ᐅᖃᐅᓯᑐᖃᕆᔭᐅᔪᑦ 

 

25. ᓇᓗᓇᐃᔭᐃᓂᖅ ᒐᕙᒪᒃᑯᑦ ᑲᒪᒋᖃᑦᑕᕆᐊᖃᖅᑕᖏᓐᓂᒃ ᐃᑲᔪᖅᓱᐃᓂᕐᒧᑦ ᐅᖃᐅᓯᖃᑎᒋᒃᑐᓂᒃ ᓄᓇᓕᖕᓂ ᐊᑐᕐᓂᖏᓐᓂ, 

ᑲᔪᓰᓐᓇᕆᐊᖃᕐᓂᖏᓐᓄᑦ, ᐆᒻᒪᖅᑎᑕᐅᒋᐊᒃᑲᓐᓂᕐᓂᖏᓐᓄᑦ, ᓴᐳᓐᓂᐊᖅᑕᐅᔭᕆᐊᖃᕐᓂᖏᓐᓄᑦ ᐊᒻᒪᓗ 

ᓄᑖᕈᕆᐊᖅᑕᐅᔭᕆᐊᖃᕐᓂᖏᓐᓄᑦ ᐅᓪᓗᒥᒧᑦ ᐊᑐᓂ ᐅᖃᐅᓯᑐᖃᕆᔭᐅᔪᑦ 

 

 

26. ᓇᓗᓇᐃᖅᑕᐅᓗᑎᒃ ᓄᓇᖃᖄᖅᑐᑦ ᐅᖃᐅᓯᖃᑎᒌᒃᑐᑦ ᓄᓇᓖᑦ ᐱᓕᕆᐊᒃᓴᖏᑦ, ᐱᓕᕆᖃᑎᖃᕆᐊᖃᕐᓂᖏᓐᓂᒃ ᐃᓄᖁᑎᒥᓂᒃ 

ᐊᒻᒪᓗ ᓯᕗᓕᐅᖅᑎᒥᓂᒃ ᓄᓇᓕᖕᓂ, ᐊᕕᒃᑐᖅᓯᒪᓂᕆᔭᖏᓐᓂ, ᐊᒻᒪᓗ ᓇᖕᒥᓂᖅ ᒐᕙᒪᒋᔭᖏᓐᓂ ᐳᖅᑐᓂᓕᓕᒫᓂ 

ᖃᐅᑕᒫᖅ/ᐅᓪᓗᑕᒫᖅ ᐊᑐᖅᑕᐅᖃᑦᑕᖁᓪᓗᒋ31, ᑕᒡᕘᓇ ᐅᑎᖅᐸᓪᓕᐊᓂᐊᕐᒪᑕ ᐅᖃᐅᓯᐅᔪᓐᓇᕐᓂᖏᑦ ᐊᒻᒪᓗ 

ᑲᔪᓯᔪᓐᓇᕐᓂᖏᑦ ᓄᓇᖃᖄᖅᑐᑦ ᐅᖃᐅᓯᑐᖃᖏᑦ 

 

27. ᐱᒋᐊᖅᑎᑕᐅᔪᒪᔪᑦ ᓄᓇᖃᖄᖅᑐᑦ ᐅᖃᐅᓯᓕᕆᕝᕕᒃᓴᖏᑦ ᐊᑐᕋᔭᖅᐳᑦ ᐃᑲᔪᖅᓱᖅᑕᐅᓂᖅᓴᐅᓂᕐᒧᑦ, ᐱᕙᓪᓕᐊᓂᕐᒧᑦ, 

ᐊᒻᒪᓗ ᐊᑐᖃᑕᐅᔪᓐᓇᕐᓂᕐᒧᑦ ᐱᕕᒃᓴᐅᓂᐊᖅᑐᓂᒃ, ᐊᔾᔨᒌᒃᑐᐃᓐᓇᓂᒃ ᐱᓕᕆᖏᖔᕐᓗᑎᒃ ᐊᒻᒪᓗ 

ᐊᔪᕈᓐᓃᖅᓯᒪᓂᖅᓴᐅᓗᑎᒃ, ᐊᑐᒐᒃᓴᖃᕐᓂᖅᓴᐅᓗᑎᒃ ᐊᒻᒪᓗ ᐊᑐᒐᒃᓴᓂᒃ ᐊᑐᖃᑦᑕᐅᑎᔪᓐᓇᕐᓂᖅᓴᐅᓗᑎᒃ ᐊᑐᓂ 

ᐅᖃᐅᓯᖃᑎᒌᒃᑐᓂ ᓄᓇᓕᖕᓂ. ᐱᐅᓂᖅᐹᖑᓇᔭᖅᑐᖅ ᑕᒪᓇ ᑲᔪᓯᓇᔭᖅᐸᑦ ᖃᓂᒌᒃᑐᒻᒪᕆᖕᒧᑦ ᐊᒻᒪᓗ ᑲᔪᓰᓐᓇᕐᓂᐊᖅᑐᒧᑦ 

ᐱᓕᕆᖃᑦᑎᒌᑎᐊᕐᓂᕐᒧᑦ ᓄᓇᓕᖕᓂ ᐅᖃᐅᓯᖃᑎᒌᒃᑐᓂ ᐊᒻᒪᓗ ᐅᖃᐅᓯᓕᕆᕕᖕᒥᐅᑕᓂᒃ 

 

28. ᐱᒋᐊᖅᑎᑕᐅᔪᒪᔪᖅ ᓄᓇᖃᖄᖅᑐᓄᑦ ᐅᖃᐅᓯᕐᓄᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐱᕕᒃᓴᖃᖅᑎᑦᑎᓇᔭᖅᑐᑦ ᓄᓇᓕᖕᓂ 

ᐃᓚᐅᑎᑦᑎᔪᓐᓇᕐᓂᖅ ᒐᕙᒪᒃᑯᑦ ᐊᑐᐊᒐᕐᓂᒃ ᓴᓇᕙᓪᓕᐊᓂᖏᓐᓂᒃ ᐊᐅᓚᑦᑎᔨᐅᖃᑕᐅᔪᓐᓇᕐᓂᕐᒥᒃ 

ᖃᓄᐃᓕᐅᖅᐸᓪᓕᐊᓂᖏᓐᓂ 

 



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

29. ᖃᓄᐃᓕᐅᖅᑎᐅᓂᖏᑦ ᐅᖃᐅᓯᖃᑎᒌᒃᑐᑦ ᓄᓇᓖᑦ ᓴᖏᓂᖅᓴᐅᓇᔭᖅᑐᑦ ᒪᓕᒋᐊᖃᖅᑎᑕᐅᒍᑎᒃ 

ᑐᑭᓯᓂᐊᕐᕕᖃᖃᑦᑕᕆᐊᖃᕐᓂᕐᒥᒃ ᓄᓇᖃᖄᖅᑐᓂᒃ ᐅᖃᐅᓯᓕᕆᓂᕐᒧᑦ ᐊᐅᓚᑦᑎᔨᓂᒃ ᐊᒻᒪᓗ ᐃᓕᑕᕆᔭᐅᓯᒪᔪᓂᒃ 

ᐅᖃᐅᓯᕐᓄᑦ ᐃᖃᓇᐃᔭᕐᕕᖕᒥᒃ.  

  



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

ᐊᑐᓕᖅᑎᑕᐅᓂᖏᑦ 

30. ᐊᔩᖃᑎᒌᒡᓗᑎᒃ ᑲᓇᑕᒥ ᐊᓯᔾᔨᖅᑕᐅᖁᔭᐅᓂᖏᓐᓄ ᑦᓄᓇᑦᓯᐊᕐᒥ ᐃᓕᑕᕆᔭᐅᒪᔪᓄᑦ ᐅᖃᐅᓯᕐᓄᑦ ᒪᓕᒐᕐᓂᒃ, ᓯᕗᓪᓕᐅᓗᑎᒃ 

 

31. ᒪᓕᒐᕐᓂᒃ ᒪᓕᒐᒃᓴᓐᖑᖅᑎᑕᐅᓂᐊᖅᑐᓂᒃ ᓴᕿᑎᑦᑎᓗᑎᒃ ᓯᕗᓪᓕᖅᐹᕐᒥᒃ ᑲᑎᒪᔨᐅᓂᖏᓐᓂ 16−ᒋᔭᐅᔪᑦ ᒪᓕᒐᓕᐅᖅᑏᑦ 

 

32. ᓴᕿᑦᑎᓗᑎᒃ ᐊᑐᓕᖅᑎᑦᑎᕙᓪᓕᐊᓂᐊᕐᓂᕐᒧᑦ ᐸᕐᓇᐅᑎᓂᒃ ᓴᕿᑎᑦᑎᔪᒫᕐᓂᖅ ᐱᒋᐊᖅᑎᑕᐅᔪᒪᔪᓂᒃ ᐃᓕᑕᕆᔭᐅᒪᔪᓄᑦ 

ᐅᖃᐅᓯᕐᓂᒃ ᐱᔨᑦᑎᕋᐃᓂᕐᒧᑦ ᐊᑐᐊᒐᕐᓂᒃ ᐊᒻᒪᓗ ᓄᓇᖃᖄᖅᑐᑦ ᐅᖃᐅᓯᓕᕆᓂᕐᒧᑦ ᓴᐳᓐᓂᐊᕐᓂᕐᒧᑦ ᒪᓕᒐᕐᓂᒃ, 

ᑲᑎᒪᔨᐅᓂᖏᓐᓂ ᓱᓕ 16−ᒋᔭᐅᔪᑦ ᒪᓕᒐᓕᐅᖅᑏᑦ (ᐃᓚᖃᕐᓗᑎᒃ ᑮᓇᐅᔭᒃᓴᖏᓐᓂᒃ, ᐃᖃᓇᐃᔭᖅᑎᒃᓴᖏᓐᓂᒃ, ᐊᒻᒪᓗ 

ᐊᔪᕈᓐᓂᖅᓴᖅᑕᐅᔭᕆᐊᖃᕐᓂᖏᓐᓂᒃ) 

 

33. ᖃᐅᔨᓴᐃᓂᖅ ᒐᕙᒪᓕᒫᓂ ᐃᖃᓇᐃᔭᖅᑎᒃᓴᐅᔭᕆᐊᖃᕐᓂᐊᖅᑐᓂᒃ ᐸᕐᓇᐅᑎᓂᒃ ᐱᔨᑦᑎᕋᖅᑎᖃᕐᓂᐊᖅᑐᓂᒃ ᐃᓱᒪᖃᕐᓗᑎᒃ 

ᖃᓄᐃᓕᐅᕈᑕᐅᓂᐊᖅᑐᓂᒃ ᐃᓕᑕᕆᔭᐅᒪᔪᓄᑦ ᐅᖃᐅᓯᕐᓄᑦ ᐱᓕᕆᐊᕆᔭᕆᐊᖃᕐᓂᐊᖅᑕᖏᓐᓂᒃ ᓄᓇᑦᓯᐊᑉ ᒐᕙᒪᒃᑯᖏᑦ 

 

34. ᐊᑐᕐᓗᑎᒃ ᐊᐅᓚᑦᑎᕕᖕᒥ ᐃᖃᓇᐃᔭᖅᑎᓕᕆᓂᕐᒧᑦ ᖃᓄᐃᓕᐅᕐᓂᐊᕐᓂᕐᒧᑦ ᐸᕐᓇᐅᑎᓂᒃ ᒫᓐᓇᐅᔪᖅ ᓴᓇᔭᐅᕙᓪᓕᐊᓕᖅᑐᓂᒃ 

ᐃᖃᓇᐃᔭᕐᕕᖓᓐᓂ ᐃᖃᓇᐃᔭᖅᑎᓕᕆᔨᒃᑯᑦ, ᑐᑭᑖᕈᑕᐅᓂᐊᖅᓱᑎᒃ ᓄᓇᑦᓯᐊᑉ ᒐᕙᒪᒃᑯᑦ ᐊᔪᖏᓐᓂᖏᓐᓂᒃ 

ᐊᑐᐃᓐᓇᐅᑎᑦᑎᔪᓐᓇᕐᓂᕐᒥᒃ ᐱᔨᑦᑎᕋᐅᑎᓂᒃ ᐃᓕᑕᕆᔭᐅᒪᔪᓂ ᐅᖃᐅᓯᒃᑯᑦ 

 

35. ᐊᔩᖃᑎᒌᒡᓗᑎᒃ ᑮᓇᐅᔭᖅᑖᕈᑎᒃᓴᓄᑦ ᐊᖏᕈᑎᒃᓴᓂᒃ ᐃᓕᑕᕆᔭᐅᒪᔪᓄᑦ ᐅᖃᐅᓯᕐᓄᑦ ᐱᔨᑦᑎᕋᐅᑎᒃᓴᓄᑦ ᐊᒻᒪᓗ 

ᓄᓇᖃᖄᖅᑐᑦ ᐅᖃᐅᓯᖏᓐᓂᒃ ᓴᐳᓐᓂᐊᕐᓂᕐᒧᑦ, ᑲᓇᑕᒥᒃ 

 

36. ᐃᑲᔪᖅᑎᖃᑦᑎᐊᕐᓗᑎᒃ ᐅᖃᐅᓯᖃᑎᒌᒃᑐᑦ ᓄᓇᓖᑦ ᐊᒻᒪᓗ ᐊᑐᒐᒃᓴᖃᖅᑎᑕᐅᑦᑎᐊᕐᓗᑎᒃ ᐊᑐᓕᖅᑎᑦᑎᔪᓐᓇᕐᓂᐊᕐᒪᑕ 

ᐱᓕᕆᐊᒃᓴᒥᓄᑦ ᐸᕐᓇᐅᑎᓂᒃ/ᐅᖃᐅᓯᓕᕆᓂᕐᒧᑦ ᐸᕐᓇᐅᑎᓂᒃ ᑲᔪᓰᓐᓇᕈᓐᓇᖅᑐᓂᒃ ᐊᒻᒪᓗ ᐱᕙᓪᓕᐊᖏᓐᓇᕈᓐᓇᕐᓂᐊᖅᑐᓂᒃ 

 

37. ᐃᓕᓐᓂᐊᖅᑎᑦᑎᒋᐊᕐᓗᑎᒃ ᑕᒪᐃᓐᓂᒃ ᓄᓇᑦᓯᐊᑉ ᒐᕙᒪᒃᑯᖏᓐᓂᒃ ᐃᖃᓇᐃᔭᖅᑎᓂᒃ ᒥᒃᓵᓄᑦ ᐃᓕᑕᕆᔭᐅᒪᔪᐃᑦ ᐅᖃᐅᓰᑦ 

ᐱᔨᑦᑎᕋᖅᑕᐅᓂᖏᓐᓂᒃ ᐊᒻᒪᓗ ᓄᓇᖃᖄᖅᑐᑦ ᐅᖃᐅᓯᖏᓐᓂᒃ ᓴᐳᓐᓂᐊᕐᓂᕐᒧᑦ 

 

38. ᐃᓕᑕᕆᔭᐅᒪᔪᓄᑦ ᐅᖃᐅᓯᕐᓄᑦ ᐱᔨᑦᑎᕋᐅᑎᓂᒃ ᖃᖓᒃᑰᖓᓂᐊᕐᓂᖏᓐᓂᒃ ᓇᓗᓇᐃᒃᑲᑕᕐᓂᒃ ᐊᒻᒪᓗ ᑐᑭᓯᐅᒪᖃᑦᑕᐅᑎᓂᕐᒧᑦ 

ᐅᖃᓕᒫᒐᕐᓂᒃ ᑕᒪᐃᓐᓄᑦ ᐃᖃᓇᐃᔭᖅᑎᓕᒫᓄᑦ ᓇᓗᓇᐃᖅᑕᐅᓯᒪᓪᓗᑎᒃ ᒥᑭᓂᖅᐹᖑᔭᕆᐊᓖᑦ ᖃᓄᐃᑦᑐᓂᖏᑦ ᒪᓕᒐᐃᑦ, 

ᐃᓚᖃᖅᓱᑎᒃ “ᐱᓪᓚᑦᑖᖅᑐᓂᒃ ᐊᑐᐃᓐᓇᐅᑎᑦᑎᔾᔪᑎᓂᒃ” 

 

39. ᐃᓚᒋᐊᖅᑕᐅᓯᒪᓗᑎᒃ ᐱᔨᑦᑎᕋᐅᑏᑦ ᐊᑐᐃᓐᓇᐅᔪᓐᓇᕐᓂᖏᑦ ᐊᑕᐅᓯᕐᒦᑦᑎᑕᐅᔪᐃᓐᓇᐅᓗᑎᒃ ᐱᔨᑦᑎᖃᖅᑕᐅᕝᕖᑦ (ᓲᕐᓗ 

ᒫᓂᑐᐸᒥ ᑕᐃᒪᐃᑦᑐᑦ) 

 

40. ᓯᕗᓂᒃᓴᒥ ᓄᓇᑦᓯᐊᕐᒥ ᓄᓇᓖᑦ ᐊᐱᖅᓱᖅᑕᐅᔪᑦ ᐃᓚᖃᖃᑦᑕᕐᓂᐊᖅᑐᑦ ᖃᐅᔨᒪᔭᐅᔪᒪᔪᓂᒃ ᐅᖃᐅᓯᖓᐅᑎᖏᓐᓂᒃ ᐊᒻᒪᓗ 

ᐊᖏᕐᕋᕆᔭᐅᔪᓂ ᐅᖃᐅᓯᐅᔪᓂᒃ ᐱᔪᓐᓇᕐᓂᐊᕐᒪᑕ ᖃᐅᔨᓴᖅᐸᓪᓕᐊᖏᓐᓇᕈᓐᓇᕐᓂᖅ ᐅᖃᐅᓰᑦ ᐊᓯᔾᔨᖅᐸᓪᓕᐊᓂᖏᓐᓂᒃ 

ᐃᓚᖏᓐᓂ ᓄᓇᖃᖃᖅᑐᑦ ᐅᖃᐅᓯᖏᓐᓂ ᓄᓇᑦᓯᐊᖅᒥ. ᒪᓕᒃᑕᐅᕙᓪᓕᐊᓂᖏᑦ ᐅᖃᐅᓯᑦ ᐊᓯᔾᔨᖅᐸᓪᓕᐊᓂᖏᑦ ᒪᕐᕉᑕᒫᖅ 



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

ᐱᖓᓱᑕᒫᓗᓐᓃᑦ ᐊᕐᕋᒍᐃᑦ ᐱᒻᒪᕆᐊᓗᖕᒥᒃ ᖃᐅᔨᒪᔾᔪᑕᐅᔪᓐᓇᕐᒪᑕ ᖃᐅᔨᓴᐃᓐᓇᕆᐊᖃᕐᓂᖅ 

ᐆᒻᒪᖅᑎᑕᐅᕙᓪᓕᐊᓯᒪᓂᖏᑦ ᑲᔪᓯᓯᒪᖕᒪᖔᑕ 

 

41. ᐅᔾᔨᖅᑐᑦᑎᐊᕐᓂᖅ ᓄᓇᑦᓯᐊᕐᒥ ᓈᓴᐃᔨᕐᔪᐊᑦ ᐱᓕᕆᖃᑎᖃᑦᑎᐊᕐᓂᖏᓐᓂᒃ ᓈᓴᐃᔨᕐᔪᐊᓂᒃ ᑲᓇᑕᒥ ᐃᓚᖃᕐᓗᑎᒃ ᑕᒪᐃᓐᓂᒃ 

ᓄᓇᖃᖄᖅᑐᑦ ᐃᓕᑕᕆᔭᐅᓯᒪᓂᖏᓐᓂᒃ ᐅᖃᐅᓯᕐᓂᒃ ᓄᓇᑦᓯᐊᕐᒥ, ᑲᑎᖅᓱᖅᑕᐅᓂᖏᓐᓂ/ᓄᐊᑕᐅᓂᖏᓐᓂ ᐊᒻᒪᓗ 

ᐅᓂᒃᑲᖅᑕᐅᓂᖏᓐᓄ ᐅᖃᐅᓯᕐᓅᖓᔪᑦ ᖃᐅᔨᒪᔭᐅᔪᒃᓴᐃᑦ ᓈᓴᖅᑕᐅᔪᓂ 

 

ᐊᓯᔾᔨᖅᐸᓪᓕᐊᓂᖏᓐᓄᑦ ᐃᓗᓕᒃᓴᐃᑦ 

ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᑦᑎᓂᖏᓐᓄᑦ ᐃᓕᑕᖅᓯᓯᒪᔪᑦ ᑐᑭᖃᑦᑎᐊᕆᐊᖃᕐᓂᖏᓐᓂᒃ ᐊᑐᓕᖅᑎᑕᐅᓂᐊᕐᓂᖏᑦ ᑖᒃᑯᐊ 

ᐊᑐᓕᖁᔭᓕᐊᖑᓯᒪᔪᑦ ᐊᒻᒪᓗ ᐊᑯᓂᐅᓂᐊᖅᓱᑎᒃ. ᑕᐃᒪᐃᓐᓂᖓᓄᑦ, ᑲᑎᒪᔨᕋᓛᑦ ᐊᑐᓕᖁᔨᕗᑦ ᑕᐃᒪᐃᓕᐅᖅᐸᓪᓕᐊᓂᖏᓐᓂ, 

ᐅᑯᐊ ᑕᒡᕙ ᐊᓯᔾᔨᖅᑕᐅᕙᓪᓕᐊᓂᖏᓐᓄᑦ ᒪᓕᒐᒃᓴᐃᑦ ᐱᓕᕆᐊᖑᑲᐅᑎᒋᔭᕆᐊᖃᖅᐳᑦ ᓄᖃᖓᑦᑕᐃᓕᒪᑦᑎᐊᕐᓗᑎᒃ. 

 

42. ᐱᐅᓯᒋᐊᖅᑕᐅᓂᖏᑦ ᐱᔨᑦᑎᕋᐃᓂᕐᒧᑦ ᐊᑐᐃᓐᓇᐅᓂᖏᑦ ᐃᓕᑕᕆᔭᐅᒪᔪᓂ ᐅᖃᐅᓯᕐᓂ 

 

43. ᑮᓇᐅᔭᐃᑦ ᐊᒥᓲᓂᖅᓴᐃᑦ ᑐᓂᔭᐅᓯᒪᓗᑎᒃ ᐊᒻᒪᓗ ᐊᔪᕈᓐᓃᖅᓴᖅᑕᐅᓯᒪᓗᑎᒃ ᓄᓇᓕᖕᓂ ᐅᖃᐅᓯᖃᑎᒌᒃᑐᓂ ᑎᒥᐅᔪᑦ 

ᐃᓚᖃᕐᓗᑎᒃ ᐊᒥᓱᓄᑦ ᐊᕐᕋᒍᓄᑦ ᑐᕌᖓᔪᑦ ᑮᓇᐅᔭᖃᖅᑎᑦᑎᓂᕐᒧᑦ ᐊᖏᖃᑎᒌᒍᑏᑦ 

 

44. ᐱᐅᓯᒋᐊᖅᑕᐅᓂᖏᑦ ᑐᓴᐅᒪᖃᑦᑕᐅᑎᓂᖅ ᐊᒻᒪᓗ ᑐᑭᓯᓂᐊᕐᕕᐅᓯᒪᓂᖏᑦ ᓄᓇᓕᖕᓂ ᐅᖃᐅᓯᖃᑎᒌᒃᑐᐃᑦ ᑎᒥᖁᑎᖏᑦ 

ᐊᒻᒪᓗ ᑲᑐᔾᔨᖃᑎᒌᖏᑦ 

 

45. ᖃᐅᔨᒋᐊᕐᕕᐅᓗᑎᒃ ᓄᓇᖃᖄᖅᑐᑦ ᐅᖃᐅᓯᖃᑎᒌᒃᑐᑦ ᑎᒥᖁᑎᖏᑦ ᑐᓯᓂᐊᕐᕕᐅᓯᒪᓗᑎᒃ ᐸᕐᓇᐃᖁᔭᐅᓪᓗᓂ 

ᓴᕿᑦᑎᔪᒫᕐᓂᕐᒥᒃ ᓄᓇᖃᖄᖅᑐᓄᑦ ᐅᖃᐅᓯᓕᕆᕝᕕᒃᓴᒥᒃ ᑮᓇᐅᔭᓕᕆᓂᕐᒥᒃ ᐊᕐᕋᒍᒥ 2010/2011−ᒥ 

 

46. ᐅᑕᕿᓂᖏᓐᓂ, ᐅᑯᓂᖓ ᐋᕿᒋᐊᖅᓯᓗᑎᒃ ᒫᓐᓇᐅᔪᒥ ᐃᓕᑕᕆᔭᐅᒪᔪᓄᑦ ᐅᖃᐅᓯᕐᓄᑦ ᒪᓕᒐᕐᓄᑦ 

 

 

46.1. ᐅᖃᐅᓯᓕᕆᓂᕐᒧᑦ ᑲᒥᓯᓇ 

 

46.1.1. ᐃᓚᔭᐅᓗᓂ ᓄᓇᑦᓯᐊᕐᒥᐅᑕᐅᔭᕆᐊᖃᓪᓚᕆᖕᓂᖓ 

 

46.1.2. ᒥᑭᓂᓂᖅᐹᓂᒃ ᒪᓕᒐᖃᖅᑎᑕᐅᓗᑎᒃ ᓄᓇᓕᖕᓂ ᑐᑭᓯᓂᐊᕐᕕᐅᖃᑦᑕᕐᓂᐊᖅᑐᒥᒃ ᐊᔭᐅᖅᑎᐅᓂᐊᖅᑐᒥᒃ 

ᐃᓕᑕᕆᔭᐅᒪᔪᓂᒃ ᐅᖃᐅᓯᕐᓄᑦ ᐱᔪᓐᓇᐅᑎᓂᒃ ᑐᓴᐅᒪᑎᑦᑎᔨᐅᓗᓂ ᐊᒻᒪᓗ ᒪᓕᒐᖅᓂᒃ ᐃᖕᒥᒃᑰᖅᑐᓂᒃ 

 

46.1.3. ᕿᒥᕐᕈᐊᖅᑕᐅᓗᑎᒃ ᒫᓐᓇᐅᔪᖅ ᐃᓕᑕᕆᔭᐅᒪᔪᓄᑦ ᐅᖃᐅᓯᕐᓄᑦ ᒪᓕᒐᐃᑦ ᐃᓗᓕᖏᑦ ᐱᔾᔪᑎᖃᖅᑐᑦ 

ᖃᐅᔨᓴᖅᑕᐅᓂᕐᒥᒃ ᑲᒥᓯᓇᐅᑉ ᓇᖕᒥᓂᖅ ᐱᒋᐊᖅᑎᓯᒪᔭᖏᓐᓂ, ᑐᑭᓕᐅᖅᑕᐅᑦᑎᐊᒃᑲᓐᓂᕆᐊᖃᕐᒪᖔᑕ 

ᐅᕝᕙᓗᓐᓃᑦ ᓴᖏᓂᖅᑖᖅᑎᑕᐅᒃᑲᓐᓂᕆᐊᖃᕐᒪᖔᑕ 

 



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ 

46.1.4. ᕿᒥᕐᕈᐊᖅᑕᐅᓂᖏᑦ ᐊᐅᓚᑦᑎᓂᖅᑖᒃᑲᓐᓂᕋᔭᖅᐸᑦ ᐅᖃᐅᓯᓕᕆᓂᕐᒧᑦ ᑲᒥᓯᓇ ᖃᐅᔨᓴᕈᓐᓇᕐᓂᕐᒥᒃ 

ᒐᕙᒪᒃᑯᓐᓂᒃ ᐊᑐᕐᓂᖏᓐᓂᒃ ᐃᓕᑕᕆᔭᐅᒪᔪᓄᑦ ᐅᖃᐅᓯᕐᓄᑦ ᒪᓕᒐᕐᓂᒃ, ᓴᖏᓂᖅᑖᕈᑕᐅᒃᑲᓐᓂᕈᓐᓇᕋᔭᕐᒪᖔᑦ 

ᐅᓐᓂᕐᓗᒡᕕᐅᕙᒃᑐᒧᑦ ᐱᓕᕆᔪᓐᓇᕋᔭᕐᒪᖔᑦ ᒪᓕᒐᕐᓂᒃ ᒪᓕᒃᑕᐅᑎᑦᑎᔨᐅᔪᖅ ᑲᒪᔨᐅᔪᖅ 

 

46.2. ᐃᓕᑕᕆᔭᐅᒪᔪᓄᑦ ᐅᖃᐅᓯᕐᓄᑦ ᑲᑎᒪᔩᑦ ᐊᒻᒪᓗ ᓄᓇᖃᖄᖅᑐᑦ ᐅᖃᐅᓯᖏᓐᓂᒃ ᐆᒻᒪᖅᑎᑦᑎᒋᐊᓐᓂᕐᓂᕐᒧᑦ ᑲᑎᒪᔩᑦ 

 

46.2.1. ᑲᑎᑎᑕᐅᓗᑎᒃ ᒪᕐᕉᒃ ᐅᖃᐅᓯᓕᕆᓂᕐᒧᑦ ᑲᑎᒪᔩᒃ, ᐊᑕᐅᓯᓐᖑᖅᑎᑕᐅᓗᑎᒃ ᓄᓇᖃᖄᖅᑐᑦ ᐅᖃᐅᓯᖏᓐᓄᑦ 

ᑲᑎᒪᔨᐅᓂᕐᒧᑦ ᐊᑦᑕᑕᕐᕕᐅᓂᐊᖅᑐᓂᒃ ᐊᑯᓐᓂᖏᓐᓂ ᓄᓇᖃᖃᖅᑐᓂ ᐅᖃᐅᓯᖃᑎᒌ35ᑐᓂ ᓄᓇᓕᖕᓂ ᐊᒻᒪᓗ 

ᒥᓂᔅᑕᖓᓄᑦ ᑲᒪᔨᐅᓂᕐᒧᑦ ᐃᓕᑕᕆᔭᐅᒪᔪᓄᑦ ᐅᖃᐅᓯᕐᓄᑦ 

 

46.2.2. ᐊᓯᔾᔨᖅᑕᐅᓂᖏᑦ ᑎᒃᑯᐊᖅᑕᐅᖃᑦᑕᕈᓐᓇᕐᓂᖏᑦ ᑲᑎᒪᔨᓄᑦ, ᐊᒥᓱᕈᕆᐊᖅᑕᐅᓗᑎᒃ ᐃᓚᐅᔪᓐᓇᕐᓂᖏᑦ 

ᑲᑐᔾᔨᖃᑎᒌᖑᔪᑦ ᓂᕈᐊᒐᒃᓴᓐᖑᖅᑎᑦᑎᔪᓐᓴᖅᑐᑦ ᐅᖃᐅᓯᖃᑎᒋᔭᒥᓄᑦ ᓄᓇᓕᖕᓄᑦ. ᐱᔾᔪᑕᐅᕗᖅ ᑕᒪᓐᓇ 

ᐃᓚᐅᑎᑦᑎᓂᖅᓴᐅᔪᒪᓂᕐᒧᑦ ᐊᔾᔨᒌᖏᑦᑐᑎᓂᒃ ᐅᖃᐅᓯᖃᑎᒌᒃᑐᓂᒃ ᐃᓚᒋᔭᐅᔭᕆᐊᖃᖅᑐᓂᒃ 

ᓂᕈᐊᒐᒃᓴᖑᖅᑎᑦᑎᔪᓐᓇᕐᓂᕐᒥᒃ 

 

46.2.3. ᓇᓗᓇᐃᖅᑕᐅᓗᑎᒃ ᓄᓇᖃᖄᖅᑐᑦ ᐅᖃᐅᓯᓕᕆᓂᕐᒧᑦ ᑲᑎᒪᔨᖏᑦᑕ ᑎᓕᔭᐅᓯᒪᓂᖏᑦ, ᓴᖏᓂᖃᕐᕕᒋᔭᖏᑦ, 

ᐊᒻᒪᓗ ᐱᓕᕆᖃᑎᖃᕐᓂᖏᑦ ᒥᓂᔅᑕᒥᒃ, ᒪᓕᒐᕐᓃᑦᑐᓂ 

 

46.2.4. ᐃᓚᖃᕐᓗᑎᒃ ᐅᓂᒃᑳᖅᑕᐅᓯᒪᔪᓂᒃ ᖃᓄᐃᓕᐅᖅᑎᐅᓂᖏᓐᓂᒃ, ᑲᒪᒋᔭᕆᐊᖃᖅᑕᖏᓐᓂᒃ, 

ᐊᔪᖏᓐᓂᖃᕆᐊᖃᕐᓂᖏᓐᓂᒃ, ᐊᒻᒪᓗ ᐊᑭᓕᐅᓯᐊᒃᓴᖏᓐᓂᒃ ᒪᓕᒐᓪᓗᑐᕐᓃᓪᓗᑎᒃ ᓴᕿᑦᑎᓂᕐᒧᑦ ᓄᓇᖃᖄᖅᑐᓂᒃ 

ᐅᖃᐅᓯᓕᕆᓂᕐᒧᑦ ᑲᑎᒪᔨᓂᒃ 

 

46.2.5. ᐃᓚᖃᕐᓗᑎᒃ ᒪᓕᒐᕐᓂᒃ ᑲᑎᒪᔩᑦ ᑐᑭᓯᓂᐊᖃᑦᑕᕆᐊᖃᕐᓂᖏᓐᓂᒃ ᓄᓇᓕᖕᒥᓂᒃ ᐊᒻᒪᓗ ᐃᓚᒋᔭᐅᔪᓂᒃ 

47. ᒥᓂᔅᑕᐅᔪᖅ ᑲᒪᔨᐅᔪᖅ ᐃᓕᑕᕆᔭᐅᒪᔪᓄᑦ ᐅᖃᐅᓯᕐᓄᑦ ᐱᖃᓯᐅᔾᔨᖃᑦᑕᕐᓂᐊᖅᑐᖅ ᓇᓗᓇᐃᖅᓯᒪᑦᑎᐊᖅᑐᓂᒃ 

ᐱᕙᓪᓕᐊᓯᒪᔪᓂᒃ ᐅᓂᒃᑳᓂᒃ ᐊᑐᓕᖅᑎᑕᐅᓯᒪᓂᖏᓐᓂᒃ ᐊᑐᓕᖁᔭᓕᐊᖑᓯᒪᔪᑦ ᑲᑎᒪᔨᕋᓛᓄᑦ ᒐᕙᒪᒃᑯᑦ ᐊᐅᓚᑎᑕᖏᓐᓄᑦ, 

ᐃᓗᐊᓃᓪᓗᑎᒃ ᑭᖑᓪᓕᖅᐹᒥ ᐅᓂᒃᑳᓕᐊᕆᔭᐅᔪᓂ ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᒪᔪᑦ ᐅᖃᐅᓰᑦ ᒪᓕᒐᖏᑦ  2008-

2009−ᒥ, ᐊᕐᕋᒍᑕᒫᖅ ᐅᓂᒃᑳᓕᐅᓕᖅᐸᑦ ᐃᓕᑕᕆᔭᐅᓯᒪᔪᓂ ᐅᖃᐅᓯᕐᓂᒃ 

 

48. ᓄᓇᑦᓯᐊᑉ ᒐᕙᒪᒃᑯᑦ ᑐᓴᐅᒪᑎᑦᑎᓂᐊᖅᑐᑦ ᑲᑎᒪᔨᕋᓛᓄᑦ ᐱᕙᓪᓕᐊᓂᖏᓐᓂᒃ ᐱᓐᖑᖅᑎᑕᐅᖁᔭᐅᔪᐃᑦ ᐃᓕᑕᕆᔭᐅᒪᔪᓄᑦ 

ᐅᖃᐅᓯᕐᓄᑦ ᐱᔨᑦᑎᕋᐅᑎᓄᒃ ᒪᓕᒐᕐᓂᒃ ᐊᒻᒪᓗ ᓄᓇᖃᖄᖅᑐᑦ ᐅᖃᐅᓯᖏᓐᓂᒃ ᓴᐳᓐᓂᐊᕈᑎᒃᓴᓂᒃ ᒪᓕᒐᕐᓂᒃ 

 



ᑲᑎᒪᔨᕋᓛᑦ ᒐᕙᒪᒃᑯᑦ ᑭᖑᓪᓕᖅᐹᑦ ᑎᑎᕋᖅᑕᐅᓵᖅᓯᒪᔪᑦ ᐅᓂᒃᑳᓕᐊᑦ ᑕᒪᐅᖓᑐᐃᓐᓇᖅ 

ᐊᐅᓚᑕᓐᖏᓐᓄᑦ    ᕿᒥᕐᕈᐊᖅᑕᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐅᖃᓯᐅᑦᑕᐃᓕᒪᔪᑦ  

ᐋᖀᐅᒪᓂᖏᓐᓂᒃ ᑕᑯᒃᓴᐅᕗᑦ ᖃᓄᐃᓕᐅᖅᑎᐅᓂᖏᑦ, ᐱᓕᕆᖃᑎᒌᒃᐸᓪᓕᐊᓂᖏᑦ, ᐊᒻᒪᓗ ᐋᖀᐅᒪᓂᖏᑦ ᐱᒋᐊᖅᑎᑕᐅᔪᒪᔪᑦ ᐃᓕᑕᕆᔭᐅᒪᔪᓄᑦ ᐅᖃᐅᓯᕐᓄᑦ 

ᐱᔨᑦᑎᕋᖅᑕᐅᔪᓕᕆᔩᑦ ᐊᒻ ᓗ ᓄᖃᖄᖅᑐᑦ ᐅᖃᐅᓯᑐᖃᖏᑦ ᓴᐳᓐᓂᐊᖅᑕᐅᓂᖏᓐᓄᑦ ᒪᓕᒃᑕᐅᔭᕆᐊᓖᑦ 

  

 

 

 

  

 

 

 

    

 

 

  

        

  

 

ᒥᓂᔅᑕ ᑲᒪᔨᐅᔪᖅ 

ᐃᓕᑕᕆᔭᐅᒪᔪᓄᑦ 

ᐅᖃᐅᓯᕐᓄᑦ ᐱᔨᑦᑎᕋᐅᑎᓄᑦ 

ᐊᒻᒪᓗ ᓄᓇᖃᖄᖅᑐᑦ 

ᐅᖃᐅᓯᖏᓐᓄᑦ 

ᓴᐳᓐᓂᐊᖅᑕᐅᓂᕐᒧᑦ 

ᐃᓕᑕᕆᔭᐅᓯᒪᔪᑦ 

ᐅᖃᐅᓰᑦ 

ᐱᔨᑦᑎᕋᖅᑕᐅᓂᖏᓐᓄᑦ 

ᒪᓕᒐᐃᑦ 

ᓄᓇᖃᖄᖅᑐᑦ 

ᐅᖃᐅᓯᖏᓐᓂᒃ 

ᓴᐳᓐᓂᐊᓂᕐᒧᑦ 

ᒪᓕᒐᐃᑦ/ᐋᖀᐅᒪᔪᑦ  

ᓄᓇᕗ 

ᐃᓕᑕᕆᔭᐅᒪᔪᓄᑦ 

ᐅᖃᐅᓯᕐᓄᑦ 

ᐃᖃᓇᐃᔭᕐᕕᒃ 

(OLC) 

 

 (ᓄᓇᖃᖃᖅᑐᑦ 

ᐅᖃᐅᓯᓕᕆᓂᕐᒧᑦ 

ᐊᐅᓚᑦᑎᔩᑦ (ALA) 

ᐅᐃᕖᑦ ᐊᒻᒪᓗ 

ᓄᓇᖃᖄᖅᑐᑦ 

ᐅᖃᐅᓯᖃᑎᒌᑐᐃᑦ 

ᓄᓇᓖᑦ 

ᑐᑭᓯᓂᐊᕐᕕᐅᓯᒪᓂᖏᑦ ᑐᑭᓯᓂᐊᕐᕕᐅᓯᒪᓂᖏᑦ  ᓄᓇᖃᖄᖅᑐᑦ 

ᐅᖃᐅᓯᖃᑎᒌ36ᑐᑦ 

ᓄᓇᓖᑦ 

ᓄᓇᖃᖄᖅᑐᑦ 

ᐅᖃᐅᓯᓕᕆᓂᕐᒧᑦ 

ᐅᖃᐅᔾᔨᒋᐊᖅᑏᑦ 

ᑲᑎᒪᔨᖃᓛᑦ (ALAC) 

 ᓄᓇᖃᖄᖅᑐᑦ 

ᐅᖃᐅᓯᓕᕆᕝᕕᖏᑦ 

(ᒐᕙᒪᐅᖏᑦᑐᑦ) 

 

ᓄᓇᑦᓯᐊᑉ 

ᒐᕙᒪᒃᑯᖏᓐᓄᑦ 

ᐊᐅᓚᑦᑎᕝᕕᐅᔪᑦ 

ᓄᓇᑦᓯᐊᑉ 

ᒐᕙᒪᒃᑯᖏᓐᓂ 

ᑲᑎᒪᔨᖃᕐᕕᐅᔪᑦ 

ᓄᓇᑦᓯᐊᑉ 

ᒐᕙᒪᒃᑯᖏᓐᓂ 

ᐃᖃᓇᐃᔭᕐᕕᓕᒫᑦ 


